
സെപ്റ്റംബര്‍-ഒക്ടോബര്‍ 2023 പുസ്തകം-1 ലക്കം-2

കേരള സര്‍ക്കാര്‍

പട്ടികജാതി പട്ടികവര്‍ഗ പിന്നാക്ക വിഭാഗ വികസന വകുപ്പ് പ്രസിദ്ധീകരണം

ഉയരുന്ന താരങ്ങള്‍  
വളരുന്ന കായിക കേരളം

അയ്യങ്കാളിയുടെ സമകാലിക  
പ്രസക്തി: കെ രാധാകൃഷ്ണന്‍

പഠനമുറിക്ക് ഇപ്പോള്‍ അപേക്ഷിക്കാം

മിന്നുമണി  
നിശ്ചയദാര്‍ഢ്യമുള്ള തദ്ദേശീയ  
യുവതയുടെ പ്രതീകം: മുഖ്യമന്ത്രി





എഡിറ്റോറിയല്‍
സെപ്റ്റംബര്‍-ഒക്ടോബര്‍ 2023

പുസ്തകം-1 ലക്കം-2

ലേഖകരുടെ അഭിപ്രായം സര്‍ക്കാരിന്റേതായിരിക്കണമെന്നില്ല. അവയുടെ പൂര്‍ണ ഉത്തരവാദിത്വം ലേഖകര്‍ക്ക് മാത്രമായിരിക്കും
ഉന്നതി: ചീഫ് പബ്ലിസിറ്റി ആഫീസ്, എസ്.സി. വികസന വകുപ്പ്, അയ്യന്‍കാളി ഭവന്‍, കനക നഗര്‍, കവടിയാര്‍ പി.ഒ., വെള്ളയമ്പലം, തിരുവനന്തപുരം 695003

ഫ�ോണ്‍: 0471-2737213, 2737214 Email: unnathimasika.cpo@gmail.com  Office: cposcdd@gmail.com

ച്ചത് പട്ടിക വിഭാഗത്തിലെ പുതിയ തലമുറയ്ക്ക് 
ആവേശം പകരുന്നതാണ്. മിന്നുമണിയുമായുള്ള 
അഭിമുഖം ഈ ലക്കത്തിൽ പ്രസിദ്ധീകരിച്ചിട്ടുണ്ട്. 
      പട്ടികജാതി-പട്ടികവർഗ വികസന വകു
പ്പുകളുടെ മേൽന�ോട്ടത്തിൽ പ്രവർത്തിക്കുന്ന 
മ�ോഡൽ റസിഡൻഷ്യൽ സ്കൂളുകളിൽ കായിക 
മേഖലയ്ക്ക് പ്രാധാന്യം നൽകി വരുന്നുണ്ട്. തിരു
വനന്തപുരം വെള്ളായണിയിലും കാസർക�ോഡ് 
കരിന്തളത്തും രണ്ട് സ്പോർട്സ് എം.ആർ.എസു 
കളും നമുക്കുണ്ട്. ഇതിലൂടെ നിരവധി കായിക 
പ്രതിഭകളെ വാർത്തെടുക്കാൻ ഇതിനകം നമുക്ക് 
കഴിഞ്ഞു. അതിനെ സംബന്ധിച്ചുള്ള ഹൃസ്വ വി
വരങ്ങളും ഈ ലക്കത്തിൽ ഉൾപ്പെടുത്തിയിട്ടു
ണ്ട്. അത�ോട�ൊപ്പം പട്ടികജാതി-പട്ടികവർഗ 
വികസന പിന്നാക്കവിഭാഗ വകുപ്പുകളുടെ വിവിധ 
പ്രവർത്തനങ്ങളെ സംബന്ധിച്ചുള്ള വാർത്തകളും 
മറ്റ് സ്ഥിരം പംക്തികളും ഈ ലക്കത്തിലുണ്ട്.

കെ. ഗ�ോപാലകൃഷ്ണന്‍ ഐ എ എസ് 
ചീഫ് എഡിറ്റർ  

ഡയറക്ടർ, പട്ടികജാതി വികസന വകുപ്പ്

കേരള നവ�ോത്ഥാന ചരിത്രത്തിലെ 
ഉജ്ജ്വല പ�ോരാളി മഹാത്മാ അയ്യൻ

കാളിയുടെ 160 -ാം ജന്മദിനമാണ് കടന്നു 
പ�ോയത്. എല്ലാ വർഷത്തെയും പ�ോലെ പട്ടി
കജാതി വികസന വകുപ്പ് അയ്യൻകാളി ദിനം 
സമുചിതമായി ആചരിച്ചു. തിരുവനന്തപുരം 
വെള്ളയമ്പലത്തെ അയ്യൻകാളി പ്രതിമയിൽ 
ബഹു. മന്ത്രി കെ. രാധാകൃഷ്ണനുൾപ്പടെയുള്ള മന്ത്രി
മാർ, എം. എൽ.എമാർ മറ്റ് വിശിഷ്ടാതിഥികൾ 
എന്നിവർ പങ്കെടുത്തു ക�ൊണ്ട് പുഷ്പാർച്ചനയും 
അനുസ്മരണ സമ്മേളനവും നടത്തുകയുണ്ടായി. 
    അതുപ�ോലെ തന്നെ തദ്ദേശീയ ജനതയുടെ 
അന്തർദേശീയ ദിനവും പട്ടിക വർഗ വികസന 
വകുപ്പിന്റെ നേതൃത്വത്തിൽ തിരുവനന്തപുരം 
അയ്യൻകാളി ഭവനിൽ വെച്ച് ആചരിക്കുകയു
ണ്ടായി. ബഹു. മുഖ്യമന്ത്രി പിണറായി വിജയൻ 
ഉദ്ഘാടനം ചെയ്ത ഈ പരിപാടിയിൽ വെച്ച് 
ദേശീയ വനിതാ ക്രിക്കറ്റ് ടീമിലേക്ക് തെരഞ്ഞെ
ടുക്കപ്പെട്ട നമ്മുടെ സഹ�ോദരി മിന്നു മണിയെ 
ആദരിക്കുകയുണ്ടായി. നിശ്ചയദാർഢ്യമുള്ള തദ്ദേ
ശീയ യുവതയുടെ പ്രതീകമാണ് മിന്നുമണിയെന്ന് 
ബഹു. മുഖ്യമന്ത്രി മിന്നു മണിയെ വിശേഷിപ്പി

ഉന്നതിയിലേക്ക് 

മഹാത്മാ അയ്യന്‍കാളിയുടെ 
160-ാം ജന്മ വാര്‍ഷികമാണ് 

കടന്നു പ�ോയത്.  തിരുവനന്തപു
രം വെങ്ങാനൂരില്‍ അയ്യന്‍--മാല 
ദമ്പതികളുടെ മകനായി 1863 ആഗ
സ്റ്റ് 28 നാണ് അദ്ദേഹം ജനിച്ചത്. 
പ�ോരാട്ടത്തിന്റെയും, ധീരതയു
ടെയും മാതൃകയായ ആദ്ദേഹം 
ജാതി മേധാവിത്വത്തിനെതിരെ 
നടത്തിയ സമരങ്ങള്‍ ശ്രദ്ധേയമാ
യിരുന്നു.

ഇന്നു നാം കാണുന്ന സാമൂഹ്യ 
സാഹചര്യങ്ങളായിരുന്നില്ല ഒരു 

അയ്യൻ
കാളിയുടെ 

സമകാലിക 
പ്രസക്തി
കെ. രാധാകൃഷ്ണൻ

നൂറ്റാണ്ട് മുമ്പ് കേരളത്തില്‍ 
നിലവിലിരുന്നത്.  ജാതി വ്യവസ്ഥ
യുടെ നുകങ്ങളില്‍ ദളിത്-പിന്നാക്ക 
വിഭാഗക്കാര്‍ തളയ്ക്കപ്പെട്ടിരുന്നു. 
അക്ഷരവും അറിവും അധികാ
രവും സമ്പത്തും ദളിതര്‍ക്ക് 
ഒരിക്കലും ലഭിച്ചിരുന്നില്ല,  പ�ൊ
തുവഴിയിലൂടെ നടക്കാന�ോ, 
നല്ലവസ്ത്രം ധരിക്കാന�ോ, നല്ല 
ഭക്ഷണം കഴിക്കാന�ോ അവകാശ
മില്ലാതിരുന്ന  അടിമ സമാനമായ 
ജീവിതം.- ജാതി വിവേചനങ്ങള്‍ 
ക�ൊടികുത്തി നിന്ന നാളുകളായി

രുന്നു അക്കാലം. 

ദേശീയ സ്വാതന്ത്ര്യസമരത്തിന്റെ
യും നവ�ോത്ഥാന മുന്നേറ്റങ്ങളുടെ
യും അലയ�ൊലികള്‍ കേരളമാകെ 
ഈ കാലത്ത് ഉയര്‍ന്നുവന്നു. 
അതിന�ൊപ്പം പുര�ോഗമന പ്ര
സ്ഥാനങ്ങളുടെ സ്വാധീനവും 
വര്‍ദ്ധിച്ചു. ബ്രിട്ടീഷ് ആധിപത്യത്തി
നെതിരെ സമരാഹ്വാനം ചെയ്ത 
അയ്യാ വൈകുണ്ഡ സ്വാമി, ദളിത് 
കുട്ടികളുടെ വിദ്യാഭ്യാസത്തിനായി 
യത്നിച്ച ആറാട്ടുപുഴ വേലായുധ
പണിക്കര്‍, സാമൂഹ്യമുന്നേറ്റങ്ങ

ചിത്രീകരണം രാജേഷ് ചിറപ്പാട്

ള്‍ക്ക്  നെടുനായകത്വം വഹിച്ച 
ശ്രീനാരായണ ഗുരു തുടങ്ങിയ 
നേതാക്കളുടെ ഇടപെടലുകളും 
മാറ്റങ്ങള്‍ക്ക് ഊര്‍ജ്ജം പകര്‍ന്നു. 
ഇത്തരത്തില്‍ വിവിധ ആശയധാ
രകളുടെയും, പ്രയ�ോഗങ്ങളുടെ
യും കൈവഴികള്‍ ഒത്തുചേര്‍ന്ന  
പരിസരത്തു നിന്നുമാണ് അയ്യ
ന്‍കാളിയെ പ�ോലുള്ളവർ ജാതി 
വിവേചനങ്ങള്‍ക്കും സാമൂഹ്യ 
അസമത്വങ്ങൾക്കുമെതിരായ 
മുന്നേറ്റം ഏറ്റെടുത്തത്. തദ്ദേശീയ
രായ പട്ടിക വർഗ ജനതയെയും, 
പട്ടികജാതി, പിന്നാക്ക വിഭാഗക്കാ
രെയും ഒരു കുടക്കീഴില്‍ ചേര്‍ത്തു 
പിടിക്കാന്‍ കേരളത്തിനു കഴിയു
ന്നതും നവ�ോത്ഥാന-പുര�ോഗമന 
പ്രസ്ഥാനങ്ങള്‍ പടുത്തുയര്‍ത്തിയ 
കരുത്തിലാണ്. 

എന്നാൽ നവ�ോത്ഥാനവും 
പുര�ോഗമന മുന്നേറ്റങ്ങളും രാജ്യ
ത്താകെയുണ്ടാക്കിയ മാറ്റങ്ങളെ 
ബ�ോധപൂർവം തകർക്കുന്ന 
കാഴ്ചകളാണിപ്പോൾ കാണുന്നത്. 
രാജ്യത്തിന്റെ ബഹുസ്വരതയും, 
മതേതരത്വവും കേന്ദ്ര ഭരണകൂടം 
തച്ചു തകര്‍ക്കുന്നു. ഭരണ ഘടന, 
ഫെഡറലിസം, പൗരസ്വാത
ന്ത്ര്യം, ജനാധിപത്യം തുടങ്ങിയ 
അടിസ്ഥാന ശിലകളെ  തകർ
ക്കുകയാണ്. ജനങ്ങള്‍ക്കിടയില്‍ 
വിഭജനവും, വിദ്വേഷവും  സൃഷ്ടി
ച്ച് തങ്ങള്‍ക്ക് അനഭിമതരായ 
ജനസമൂഹങ്ങളെ സംഘപരിവാര്‍ 
വേട്ടയാടുകയാണ്.

ഇന്ത്യയിലെ ദളിതരുടെയും, തദ്ദേ
ശീയ ജനതയുടെയും, പിന്നാക്ക 
ക്കാരുടെയും അരക്ഷിതാവസ്ഥ 
നാള്‍ക്കുനാള്‍ വര്‍ദ്ധിച്ചു വരി
കയാണ്. കേന്ദ്രസര്‍ക്കാരിന്റെ 
ഇന്നത്തെ നയ സമീപനങ്ങളുടെ 
ഭാഗമായി ഉന്നത വിദ്യാഭ്യാസ 
സാധ്യതകളും, ത�ൊഴിലവസരങ്ങ
ളും തദ്ദേശീയ – ദളിത് - പിന്നാക്ക 
വിഭാഗങ്ങള്‍ക്ക് നിഷേധിക്കുന്നു. 
ഉന്നത വിദ്യാഭ്യാസ മേഖലകളിലും 
ത�ൊഴിലിടങ്ങളിലും ഇവർ ഒഴി
വാക്കപ്പെടുന്നു. തങ്ങളുടെതായ  
ആവാസ വ്യവസ്ഥകളില്‍ നിന്ന് 
അവര്‍ ആട്ടിയ�ോടിക്കപ്പെടുന്നു.  
ല�ോകത്തിലെ അഞ്ചാമത്തെ 
സാമ്പത്തിക ശക്തിയായെന്ന് 
അനുദിനം പറയുമ്പോഴും ഒരു 

നേരത്തെ അന്നത്തിന് വകയില്ലാ
ത്ത ജനലക്ഷങ്ങള്‍ ഇന്ത്യയിൽ 
അവശേഷിക്കുന്നുണ്ടെന്ന്   നീതി 
ആയ�ോഗിന്റെ കണക്കുകള്‍ വെളി
പ്പെടുത്തുന്നുണ്ട്.

4 വര്‍ഷത്തിനിടെ പാർശ്വവൽക്ക
രിക്കപ്പെട്ടവർക്കെതിരായ 1,89,000 
കേസുകള്‍ രജിസ്റ്റര്‍ ചെയ്തതായി 
ദേശീയ ക്രൈം റെക്കാര്‍ഡ്സ്  ബ്യൂ
റ�ോയുടെ കണക്കുകള്‍   വ്യക്തമാ
ക്കുന്നു. ഇതില്‍ 54% കേസുകളും 
ഉത്തര്‍പ്രദേശ്, രാജസ്ഥാന്‍, 
മധ്യപ്രദേശ് എന്നീ സംസ്ഥാനങ്ങ
ളിലാണ്. വിചാരണകളും മറ്റുമായി 
വര്‍ഷങ്ങള്‍ നീണ്ടാലും ഒട്ടുമിക്ക 

കേസുകളിലും പ്രതികള്‍ ശിക്ഷി
ക്കപ്പെടുന്നില്ല. സാക്ഷികളെ 
കൂറുമാറ്റിച്ചും മറ്റുമാണ് കേസുകൾ 
അട്ടിമറിക്കുന്നത്. മാത്രമല്ല പല

പ്രതികള്‍ക്കും താരപരിവേഷം 
ലഭിക്കുകയും ചെയ്യുന്നു. ക്ഷേ
ത്രത്തിലെ സമൂഹ വിരുന്നിന് 
എത്തിയ ദളിത് കുടുംബത്തെ 
പന്തിയില്‍ നിന്ന് ഇറക്കി വിടുക, 
ആദിവാസി യുവാവിന്റെ മുഖത്ത് 
മൂത്രമ�ൊഴിക്കുക തുടങ്ങി, ഇരുണ്ട 
കാലഘട്ടത്തെ ഓര്‍മ്മിപ്പിക്കുന്ന 
അതിക്രമങ്ങളാണ് ആധുനിക 
ഇന്ത്യയില്‍ പാവപ്പെട്ടവര്‍ക്കെതി
രെ ഉണ്ടാകുന്നത്.   

ഇതിനുപുറമെയാണ് വിവിധ സംസ്ഥാ
നങ്ങളില്‍ അരങ്ങേറുന്ന വര്‍ഗീയ കലാ
പങ്ങള്‍. മെയ് ആദ്യം മണിപ്പൂരില്‍ തുട
ങ്ങിയ കലാപത്തിന്റെ ച�ോരത്തുള്ളികള്‍ 
ഇനിയും ഉണങ്ങിയിട്ടില്ല. സമാധാന ശ്രമ
ങ്ങള്‍ക്ക് മുന്നിട്ടിറങ്ങേണ്ട ഭരണകൂടങ്ങള്‍ 
ഇപ്പോഴും വൈരാഗ്യത്തിന്റെ കനലുകള്‍ 
ഊതിപ്പെരുപ്പിക്കുകയാണ്. മണിപ്പൂരിനു 
പിന്നാലെ ഹരിയാനയിലും സംഘർഷ
ങ്ങൾ സൃഷ്ടിക്കപ്പെടുകയാണ്. മണിപ്പൂരി
ല്‍ മാത്രം നൂറുകണക്കി നാളുകള്‍ ക�ൊ
ല്ലപ്പെട്ടു, തങ്ങളുടെ കുഞ്ഞുങ്ങളെ കൂടി 
ക�ൊല്ലാതിരിക്കാൻ അവരെ അഭയാര്‍ത്ഥി 
ക്യാമ്പുകളില്‍ വിട്ട് അമ്മമാര്‍ വനാന്ത
രങ്ങളിലേക്ക്  ഓടി രക്ഷപ്പെട്ട നിരവധി  
സംഭവങ്ങളുണ്ട്. അക്രമികളുടെ കണ്ണിൽ

പ്പെട്ട സ്ത്രീകളുടെ മാനം തെരുവില്‍ 
സംഘം ചേര്‍ന്ന് വലിച്ചിഴയ്ക്കുന്നു. 
ല�ോകത്തിന് മുന്നില്‍ രാജ്യം നാ
ണംകെട്ടു നിന്ന സംഭവ പരമ്പരക
ളാണ് മണിപ്പൂരില്‍ കണ്ടത്. 

സാമൂഹ്യ ഐക്യം തകര്‍ത്ത് ജന
ങ്ങള്‍ക്കിടയില്‍ ഭിന്നിപ്പ് വിതയ്ക്കാനു
ള്ള ശ്രമങ്ങളെ ജനങ്ങള്‍ ഒന്നിച്ചെ
തിര്‍ക്കേണ്ടതുണ്ട്.  മതനിരപേക്ഷ 
ജനാധിപത്യ റിപ്പബ്ലിക്കായി 
ഇന്ത്യയെ നിലനിര്‍ത്താന്‍ വളരെ 
ജാഗ്രതയ�ോടെ പ്രതിര�ോധനിര 
കെട്ടിപ്പടുക്കേണ്ടതുണ്ട്. 	

ഇന്ത്യയിലെ പ�ൊതു സാഹ
ചര്യങ്ങളില്‍ നിന്നും  അരക്ഷി
താവസ്ഥയില്‍ നിന്നുമെല്ലാം 
ഏറെ വ്യത്യസ്തമാണ് കേരളം. 
പാര്‍ശ്വവല്‍ക്കരിക്കപ്പെട്ട ജനസ
മൂഹങ്ങള്‍ക്ക് കൂടുതല്‍ മെച്ചപ്പെട്ട 
വിദ്യാഭ്യാസ അവസരങ്ങള�ൊരു
ക്കി, വീടും ഭൂമിയും  ആര�ോഗ്യവും 
ത�ൊഴിലും നല്‍കി ഉന്നതിയിലേയ്ക്ക് 
കൈപിടിച്ചുയർത്തുകയാണ് ഈ 
സര്‍ക്കാര്‍. അതി ദരിദ്രരായവരെ 
ഉന്നതിയിലേക്ക് ഉയർത്താൻ സമ

ഗ്രമായ പദ്ധതികൾ സംസ്ഥാന 
സർക്കാർ ആവിഷ്ക്കരിച്ചിട്ടുണ്ട്. 
നീതി അയ�ോഗിന്റെ കണക്കു
കളില്‍ ബീഹാറില്‍ 51% പേരും, 
ഉത്തര്‍പ്രദേശില്‍ 38% പേരും 
ജാര്‍ഖണ്ഡില്‍ 42% പേരും അതി
ദരിദ്രരായിരിക്കെ കേരളത്തിലിത് 
വെറും 0.052% ആണ്. അവര്‍ക്കു
കൂടി മെച്ചപ്പെട്ട സൗകര്യങ്ങള്‍ 
നല്‍കി പ�ൊതുസമൂഹത്തിലേക്ക് 
ഉയര്‍ത്തുന്നത�ോടെ കേരളം ഇന്ത്യ
യ്ക്ക് വീണ്ടും മാതൃകയാകും.

10 ബി. എ ക്കാരെ കണ്ടിട്ട് മരി
ക്കണമെന്ന് ആഗ്രഹിച്ച അയ്യ
ന്‍കാളിയുടെ പിന്മുറക്കാർക്ക് 
സംസ്ഥാനത്തും രാജ്യത്തും 
വിദേശത്തുമ�ൊക്കെ മികച്ച ഉന്നത 
വിദ്യാഭ്യാസത്തിന് സർക്കാർ 
അവസരം ഒരുക്കുന്നു.  ഇതിന്റെ 
ഭാഗമായി 425 പേരെ രണ്ടു 
വര്‍ഷത്തിനിടെ വിദേശ വിദ്യാഭ്യാ
സത്തിനായി സ്കോളര്‍ഷിപ്പ് നല്‍കി  
അയക്കാനായതില്‍ നമുക്ക് ഏറെ 
അഭിമാനിക്കാം. പഞ്ചമിയുടെ 
സ്കൂള്‍ പ്രവേശനവും, വില്ലുവ

ണ്ടിയുടെ ചക്രപ്രയാണവും, 
ശ്രീമൂലം  പ്രജാസഭയില്‍ മുഴങ്ങിയ 
ശബ്ദവും, പാര്‍ശ്വ

വല്‍ക്കരിക്കപ്പെട്ട ജനതയുടെ 
ഉന്നതിയില്‍ അയ്യന്‍കാളിയുടെ 
അടയാള പ്പെടുത്തലുകളാണ്.

ജാതി-ഉപജാതി, മത ബ�ോധ
ങ്ങള്‍ക്കപ്പുറമുള്ള മനുഷ്യരുടെ 
നന്മയിൽ ഊന്നിയുള്ള

കൂട്ടായ്മയാണ് നമുക്ക് വേണ്ടത്. 
ആ വഴികള്‍ ഇന്ന് കൂടുതല്‍ തെളി
ഞ്ഞിരിക്കുന്നു. നവകേരളത്തിലേ
യ്ക്കുള്ള പ്രയാണത്തില്‍, ഈ

സര്‍ക്കാരിന്റെ പ്രവര്‍ത്തനങ്ങ
ള്‍ക്ക് അയ്യന്‍കാളിയുടെ സ്മര
ണകള്‍ കൂടുതല്‍ ഊര്‍ജ്ജമാകു
കയാണ്. അദ്ദേഹത്തിന്റെ 160-ാം 
ജന്മവാര്‍ഷികം ഓര്‍മ്മിപ്പിക്കുന്ന 
ചരിത്രപാഠങ്ങളും, സമത്വാധി
ഷ്ഠിതമായ സമൂഹം കെട്ടിപ്പടു
ക്കുന്നതിന്  വിട്ടുവീഴ്ചയില്ലാത്ത 
പ�ോരാട്ടങ്ങളും ആ പ്രയാണത്തിന് 
ഗതിവേഗം നല്‍കുമെന്ന കാര്യത്തി
ല്‍ യാത�ൊരു തര്‍ക്കവുമില്ല. l

രാജ്യത്തിന്റെ കായിക നേ
ട്ടങ്ങളുടെ ചരിത്രത്തിൽ 

കേരളത്തിന്റെ സംഭാവനകൾ 
അവിസ്മരണീയമാണ്. മല
യ�ോരങ്ങളിലും തെരുവുകളിലും 
തീരദേശങ്ങളിലും ജനിച്ച് വളർന്ന 
താരങ്ങൾ പാരമ്പര്യമായ കായി
കശേഷിയും സ്വതസിദ്ധമായ 
പ്രതിഭാ വിശേഷവും ക�ൊണ്ട് 
സംസ്ഥാനത്തിനും രാജ്യത്തിനും 
അഭിമാനകരമായ നേട്ടങ്ങൾ 
കരസ്ഥമാക്കിയിട്ടുണ്ട്. സൗകര്യ
ങ്ങളുടെയും അവസരങ്ങളുടെയും 
കുറവ് ക�ൊണ്ട് പ്രതിഭയുള്ള 
ഒരാളും കായിക നേട്ടങ്ങളുടെ ഉന്ന
തിയിലേക്ക് എത്താതിരിക്കുന്ന 
സാഹചര്യം ഉണ്ടാകാൻ പാടില്ലെ
ന്ന് സർക്കാരിന് നിർബന്ധമുണ്ട്. 
അതുക�ൊണ്ടാണ് സ്കൂൾ വിദ്യാഭ്യാ
സത്തോട�ൊപ്പം കായിക വിദ്യാഭ്യാ
സത്തിനും പരിശീലനങ്ങൾക്കും 
മികച്ച അടിസ്ഥാന സൗകര്യങ്ങൾ 
സർക്കാർ ഒരുക്കുന്നത്. ഒരു 
കുട്ടിയുടെ സമഗ്രമായ വിദ്യാഭ്യാസ 
വികസനത്തിലും വ്യക്തിത്വ 
വികാസത്തിലും കായിക വിന�ോ
ദങ്ങൾ വഹിക്കുന്ന പങ്ക് വളരെ 
വലുതാണെന്ന് സർക്കാരിന് ബ�ോ
ധ്യമുണ്ട്. പാർശ്വവത്കരിക്കപ്പെട്ട 
സമൂഹങ്ങളിൽ നിന്നും സവിശേ
ഷമായ പാരമ്പര്യ സിദ്ധികള�ോ
ടെ വരുന്ന കുട്ടികളെ ചെറിയ 
പ്രായത്തിൽ തന്നെ അവരുടെ 
കായിക കഴിവുകൾ തിരിച്ചറിഞ്ഞ് 
അത് പരിപ�ോഷിപ്പിക്കാനുള്ള 
ശ്രമങ്ങളുടെ ഫലം കണ്ടു തുടങ്ങി
യിരിക്കുന്നു.

ഉയരുന്ന 
താരങ്ങൾ;  
വളരുന്ന  
കായിക  
കേരളം!

MRS കളുടെ കായിക കുതിപ്പ്  

പട്ടികജാതി പട്ടികവർഗ വികസന 
വകുപ്പുകളുടെ കീഴിലുള്ള 
മ�ോഡൽ റസിഡൻഷ്യൽ സ്കൂളുക
ളിൽ കായിക വിദ്യാഭ്യാസത്തിന് 
മുന്തിയ പരിഗണനയും സൗക
ര്യങ്ങളുമാണ് ഒരുക്കിയിട്ടുള്ളത്. 
തിരുവനനന്തപുരം വെള്ളായണി
യിലും കാസർഗ�ോഡ് കരിന്തള
ത്തും രണ്ട് സ്പോർട്സ് മ�ോഡൽ 
റസിഡൻഷ്യൽ സ്കൂളുകൾ മികച്ച 
സൗകര്യങ്ങള�ോടെ പ്രവർത്തിച്ച് 
വരുന്നു. 2002 ൽ വെള്ളായണി
യിൽ ആരംഭിച്ച ശ്രീ അയ്യങ്കാളി മെ
മ്മോറിയൽ ഗവൺമെന്റ് മ�ോഡൽ 
റസിഡൻഷ്യൽ സ്പോർട്സ് സ്കൂൾ 
ഇതിനകം നിരവധി കായിക 
പ്രതിഭകളെ വാർത്തെടുത്തിട്ടുണ്ട്. 
കഴിഞ്ഞ അക്കാദമിക് വർഷം 
തന്നെ അത്‌ലറ്റിക്സ്, റസ്ലിംഗ്, 
ജൂഡ�ോ , ജിംനാസ്റ്റിക്സ് ഇനങ്ങളിൽ 
സംസ്ഥാന ദേശീയ മത്സരങ്ങ
ളിൽ നൂറ�ോളം മെഡലുകൾ ഈ 
സ്കൂളിലെ കായിക താരങ്ങൾ 
നേടിയെടുത്തിട്ടുണ്ട്. കഴിഞ്ഞ 
അക്കാദമിക് വർഷം ആരംഭിച്ച 
കരിന്തളത്തെ ഏകലവ്യ മ�ോഡൽ 
റസിഡൻഷ്യൽ സ്കൂളിലെ നവാഗത
രായ കുട്ടികൾ ആ വർഷം തന്നെ 
കളിക്കളം എന്ന സംസ്ഥാന എം 

ആർ എസ് കായിക മേളയിലും 
ഏകലവ്യ സ്കൂളുകളുടെ  അഖിലേ
ന്ത്യാ മേളയിലും മികച്ച നേട്ടങ്ങൾ 
കരസ്ഥമാക്കി. 2022 ഡിസംബറിൽ 
ആന്ധ്രപ്രദേശിൽ നടന്ന ഏകല
വ്യ എം ആർ എസ് അഖിലേന്ത്യാ 
സ്പോർട്ട്സ് മീറ്റിൽ കേരളത്തിന് 
വേണ്ടി പങ്കെടുത്ത ഈ സ്കൂളിലെ 
29 കുട്ടികളിൽ ഏഴുപേർ വ്യക്തി
ഗത മെഡലുകൾ നേടുകയും 
വനിതാ ഫുട�്ബോളിൽ കേരളത്തി
ന്റെ പെൺകുട്ടികൾ ഫൈനലിലെ
ത്തുകയും ചെയ്തത് അഭിമാനാർഹ
മായ നേട്ടമായിരുന്നു.

മ�ോഡൽ റസിഡൻഷ്യൽ സ്കൂളു
കളുടെ സംസ്ഥാനതല  കായിക 
മേളയായ കളിക്കളത്തിൽ ഓര�ോ 
വർഷവും കൂടുതൽ വേഗവും 
ഉയരവും താണ്ടി പ്രതിഭകൾ മാറ്റ് 
തെളിയിക്കുന്ന കാഴ്ചയാണുള്ള
ത്. കഴിഞ്ഞ തവണ കളിക്കളം 
മേളയിൽ ഓവറ�ോൾ ട്രോഫി 
നേടിയ വയനാട്ടിലെ കണിയാമ്പ
റ്റയും റണ്ണേഴ്സ് അപ്പായ വയനാ
ട്ടിലെ തന്നെ നല്ലൂർനാട് മ�ോഡൽ 
റസിഡൻഷ്യൽ സ്കൂളുകൾ മികച്ച 
കായിക പ്രതിഭകളെ വാർത്തെടു
ക്കുന്ന സ്ഥാപനങ്ങളായി മാറുന്നു. 
സംസ്ഥാന സ്കൂൾ കായിക 
മേളയിലും മ�ോഡൽ റസിഡൻ
ഷ്യൽ സ്ക്കൂൾ കായിക താരങ്ങൾ 
മികച്ച നേട്ടങ്ങൾ കരസ്ഥമാക്കു
ന്നു. കായിക പരിശീലനങ്ങൾ
ക്കായി മികച്ച സൗകര്യങ്ങളാണ് 
മ�ോഡൽ റസിഡൻഷ്യൽ സ്കൂളുക
ളിൽ സർക്കാർ ഒരുക്കിയിട്ടുള്ളത്.l

ഇന്ത്യൻ ദേശീയ വനിതാ 
ക്രിക്കറ്റ് ടീമിലംഗമായ ആദ്യ

ത്തെ മലയാളിയാണ് മിന്നുമണി. 
വയനാട്ടിലെ എടപ്പടി എന്ന 
ഗ�ോത്രഗ്രാമത്തിലെ സാധാരണ 
കർഷക കുടുംബത്തിൽ ജനിച്ച 
ഒരു പെൺകുട്ടി ഇന്റർനാഷണൽ 
ക്രിക്കറ്ററായി മാറിയ അപൂർവ്വ 
കഥയാണത്.

രാജ്യത്ത് വനിതാ ക്രിക്കറ്റും 
അതിന്റെ താരങ്ങളും പ്രശസ്തി
യുടെ വെള്ളിവെളിച്ചത്തിലേക്ക് 
വരാത്ത കാലം. വയനാട്ടിലെ 
പള്ളിക്കുന്നിൽ ഒരു പ്രാദേശിക 
ക്രിക്കറ്റ് ടൂർണമെന്റ് നടക്കുന്നു. 
ആണുങ്ങൾ മാത്രം കളിക്കുന്ന 
പ്രാദേശിക ടൂർണമെന്റുകൾ. 
സെമി ഫൈനലിലെത്തിയ ടീമുക
ളില�ൊന്നായ എടപ്പടി യംഗ്‌സ്റ്റേ
ഴ്‌സ് ക്ലബിന് വേണ്ടി പത്ത് പുരുഷ 
കളിക്കാർക്കൊപ്പം സെമി കളി
ക്കാനിറങ്ങുന്നു ഒരു പെൺകുട്ടി! 
സെമിക്കും ഫൈനലിനും വേണ്ടി 
അവർ കാത്തുവച്ച വജ്രായുധം! 
ബന്ധുക്കളായ കളിക്കൂട്ടുകാർ
ക്കൊപ്പം ഉശിര�ോടെ കളിച്ച് സെമി 
ജയിച്ച് അവളുടെ ടീം ഫൈനലിലു
മെത്തി. പള്ളിയറ മിറക്കിൾ ഫെറ്റേ

നിശ്ചയദാർഢ്യത്തിന്റെ 
മിന്നുമണി

ഴ്‌സിനെതിരെയുള്ള ഫൈനലിൽ 
വിജയത്തിലേക്കുള്ള വഴിത്തി
രിവായത് ആ പെൺകുട്ടിയുടെ 
ഒരുഗ്രൻ ക്യാച്ചായിരുന്നു. സഹ�ോദ
രന്മാരും കളിക്കൂട്ടുകാരുമായ ടീമം
ഗങ്ങൾ അവളെ എടുത്തുയർത്തി 
ആഘ�ോഷിച്ചു. അന്നവിടെ എതിർ 
ടീമിലുള്ളവർക്കോ കാണികൾ
ക്കോ അത�ൊരുത്ഭുതമല്ല. അവളെ 
എല്ലാവർക്കുമറിയാം. അവളുടെ 
പേരിൽ തന്നെ വിജയത്തിന്റെ 
കിലുക്കമുണ്ട്; മിന്നുമണി! എട
പ്പടിയിലെ പാടത്തും പറമ്പിലും 
ആൺകുട്ടികൾക്കൊപ്പം ക്രിക്കറ്റ് 
കളിച്ച് വളർന്ന പെൺകുട്ടി. 
ആൺപെൺ വ്യത്യാസമില്ലാതെ 
ഗ്രാമ മൈതാനങ്ങളിൽ അവരവ
ളെയും കൂട്ടി. ഓര�ോ കളിക്കളവും 
പിന്നിടുമ്പോൾ അവര�ൊത്തു കൂടി 
പരസ്പരം ഭാവി ചർച്ച ചെയ്യും, 
സ്വപ്നങ്ങൾ പങ്കു വയ്ക്കും. ഇന്ത്യ
യ്ക്കു വേണ്ടി കളിക്കാനിറങ്ങുന്ന 
ദിവസം സ്വപ്നം കാണാൻ കളി
ക്കൂട്ടുകാരെല്ലാം മിന്നുവിന�ോട് 
പറയും. വരാൻപ�ോകുന്ന വലിയ 
മൈതാനങ്ങളും ആർത്തിരമ്പുന്ന 
ഗാലറികളും സങ്കൽപിച്ചവൾ 
ബാറ്റും ബ�ോളും കയ്യിലേന്തി. നി
ശ്ചയദാർഢ്യത്തോടെ മുന്നേറിയ 
അവളുടെ ജഴ്‌സിയിൽ ഒരുനാൾ 
എഴുതപ്പെട്ടു; മിന്നുമണി ഇന്ത്യ!!

സത്യമായിത്തീർന്ന സ്വപ്നം
പള്ളിക്കുന്നിലെ ആ ഗ്രാമ മൈതാ
നത്തിൽ നിന്നും ബംഗ്ലാദേശിലെ 
മിർപുർ ക്രിക്കറ്റ് ഗ്രൗണ്ടിലേക്ക് 
മൂന്നുനാല് വർഷങ്ങളുടെ ദൂരം 
മാത്രമേ ഉണ്ടായിരുന്നുള്ളു.

ഷിനു സുകുമാരൻ

2023 ജൂലൈ 9! ഇന്ത്യൻ ടി ട്വന്റി 
ദേശീയ ടീമിലംഗമായ മിന്നുമണി 
രാജ്യത്തിനു വേണ്ടി ആദ്യമായി 
കളിക്കാനിറങ്ങിയത് അന്നാണ്. 
എറിഞ്ഞ ആദ്യ ഓവറിൽ തന്നെ 
ബംഗ്ലാദേശിന്റെ ഷമിമ സുൽ
ത്താന്റെ വിക്കറ്റെടുത്തുക�ൊണ്ട് 
മിന്നുമണി അന്താരാഷ്ട്ര കരിയറി
ലേക്ക് മികച്ച കാൽവയ്പ് നടത്തി. 
കമന്റേറ്റർമാർ ആവേശത്തോടെ 
പറഞ്ഞു; ഇന്ത്യയ്ക്ക് വേണ്ടി ക്രിക്കറ്റ് 
കളിക്കാനിറങ്ങിയ ആദ്യ മലയാളി 
വനിത! അന്നേരം ടെലിവിഷ
നിൽ കളി കണ്ടുക�ൊണ്ടിരുന്ന 
മിന്നുമണിയുടെ അച്ഛനമ്മമാരായ 
വയനാട് മാനന്തവാടി എടപ്പടി 
ച�ോയിമൂലയിൽ കൈപ്പാട്ട് 
മാവുംകണ്ടി വീട്ടിലെ മണിയും 
വസന്തയും ഊരിലെ മറ്റു ബന്ധു
ജനങ്ങളും കളിക്കൂട്ടുകാരായ 
സഹ�ോദരന്മാരും അത്യധികം 
ആനന്ദത്തോടെയും അഭിമാന
ത്തോടെയും കണ്ണീരണിഞ്ഞു. 
വയനാടും കേരളവും ഏറ്റുപറ
ഞ്ഞു, നമ്മുടെ മിന്നുമണി!

ബംഗ്ലാദേശുമായുള്ള ടി ട്വന്റി 
പരമ്പരയിലെ മൂന്ന് കളിയിലും 
കൂടി മിന്നുമണിയ്ക്ക് അഞ്ചു വിക്കറ്റു
കളുടെ മികച്ച നേട്ടം. പരമ്പരയിൽ 
ഇന്ത്യയ്ക്കു വേണ്ടി ഏറ്റവും കൂടുതൽ 
വിക്കറ്റെടുത്ത താരവും മിന്നുമണി 
തന്നെ. അന്താരാഷ്ട്ര കരിയറിൽ 
സ്വപ്നസമാനമായ തുടക്കം! 

തുടങ്ങിയതേയുള്ളു മിന്നുമണി
പതിനാറാം വയസിലാണ് 
മിന്നുമണി കേരള വനിതാ ക്രിക്കറ്റ് 
ടീമിലെത്തുന്നത്. അന്നു മുതൽ 
ഇന്നുവരെയും കേരള ക്രിക്കറ്റ് 
ടീമിൽ നിന്നും മാറിനില്‌ക്കേണ്ടി 
വന്നിട്ടില്ല. 2016-ൽ കേരള ടീമിന്റെ 
ക്യാപ്റ്റനായി. 2019-ൽ ഇന്ത്യൻ എ 
ടീമിൽ അംഗമായി. ഏഷ്യാകപ്പ് 
ജൂനിയർ ചാമ്പ്യൻഷിപ്പിലും ചാല
ഞ്ചർ ട്രോഫിയിലും കളിച്ചു.

വനിതാ ക്രിക്കറ്റിൽ മാറ്റങ്ങൾ 
പെട്ടന്നാണ് സംഭവിച്ചത്. വനിതാ 
കളിക്കാരെയും അവരുടെ കളിയും 
ല�ോകം ശ്രദ്ധിച്ചു. പുതിയ താര
ങ്ങൾ പ്രശസ്തിയുടെ വെള്ളിവെളി
ച്ചത്തിലേക്ക് വന്നു. മിതാലിരാജും 
ജൂലൻ ഗ്വാസ്വാമിയും സ്മൃതി 
മന്ഥാനയും ഹർമൻപ്രീത് കൗറും 

സമകാലീന പുരുഷ ക്രിക്കറ്റർമാ
രെപ്പോലെ സെലിബ്രിറ്റികളായി. 
ബാറ്റ്‌സ്മാൻ മാറി ബാറ്ററായി. 
ബിസിസിഐയും ഐസിസി
ഐയും ക്രിക്കറ്റ് കളിക്കാർക്ക് 
ആൺപെൺ വ്യത്യാസമില്ലാതെ 
വേതനം പ്രഖ്യാപിച്ചു. ഇന്ത്യൻ 
പ്രീമിയർ ലീഗിന്റെ അതേ പകിട്ടി
ലും പത്രാസിലും വിമൺ പ്രീമിയർ 
ലീഗും അവതരിച്ചു. പെൺ ക്രിക്കറ്റ് 
കളി കാണാൻ ഗാലറിയിലും 
ടെലിവിഷനു മുന്നിലും കാണികൾ 
നിറഞ്ഞുതുടങ്ങി. വനിതാ 
പ്രീമിയർ ലീഗിനിറങ്ങുന്ന ആദ്യ 
മലയാളിയെന്ന ചരിത്രനേട്ടവും 
മിന്നുമണി സ്വന്തമാക്കി. തല
സ്ഥാന ടീമായ ഡൽഹി കാപി
റ്റൽസിന്റെ താരമായി മിന്നുമണി 
മാറി. അടുത്ത പരമ്പരകൾക്കും 
കപ്പുകൾക്കുമായുള്ള പരിശീലന 
ക്യാമ്പിൽ സജീവമാണ് ഇപ്പോൾ 
മിന്നുമണി.

ക�ൊയ്ത്തുപാടത്തെ  
ഓൾറൗണ്ടർ
വയലേലകൾ നിറഞ്ഞ മന�ോ
ഹരമായ വയനാടൻ ഗ്രാമമാണ് 
എടപ്പടി. കുറിച്യ ഗ�ോത്ര സമുദാ
യത്തിലുൾപ്പെട്ട അമ്പത�ോളം 
കുടുംബങ്ങൾ അവിടെ താമസി
ക്കുന്നു. നെല്പാടങ്ങളിൽ ക�ൊയ്ത്ത് 
കഴിയാനായി കാത്തിരിക്കുന്നത് 
ഗ്രാമത്തിലെ കുട്ടികളാണ്. 
മധ്യവേനലവധി എത്തുമ്പോൾ 
പാടത്തെ അവർ മൈതാനമാക്കി 
മാറ്റും. ഊരിലെ ബന്ധുക്കളായ 
ആൺകുട്ടികൾക്കൊപ്പം മിന്നു
മണിയും ക്രിക്കറ്റ് കളിച്ചുതുട
ങ്ങിയത് ഈ പാടങ്ങളിലാണ്. 
പാടത്തിന്റെ ഒത്ത നടുക്കുറച്ച 
ചെളിപ്പിച്ചിൽ ഒരു വലംകൈ ഓഫ് 
സ്പിന്നറും ഇടംകൈ ബാറ്ററുമായി 
മിന്നുമണി മുളച്ചുവന്നു. തങ്ങൾ
ക്കൊപ്പം നിറഞ്ഞു കളിക്കുന്ന 
മിന്നുവിനെ സഹ�ോദരന്മാർ ഒരേ 
മനസ�ോടെ പ്രോത്സാഹിപ്പിച്ചു. 
വീട്ടിലും നാട്ടിലുമുള്ള മുതിർന്നവർ 
നിരുത്സാഹപ്പെടുത്തിയിട്ടും കുട്ടി
യായ മിന്നുമണിയെ കൂട്ടി തന്നെ 
ചേട്ടന്മാർ കളിക്കളങ്ങളിലേക്ക് 
നടന്നു. മാനന്തവാടിയിലെയും 
വയനാട്ടിലെയും പ്രാദേശിക ടൂർ
ണമെന്റുകളിൽ ആണുങ്ങൾക്കൊ

പ്പം പന്തെറിഞ്ഞും ബാറ്റ് ചെയ്തും 
അവൾ പയറ്റിതെളിഞ്ഞു.

എൽസമ്മ ടീച്ചറെന്ന  
സെലക്ടർ
വയലേലകളിൽ കൃഷി ചെയ്തും കൂ
ലിപ്പണിക്ക് പ�ോയുമാണ് എടപ്പെ
ടി മാവുംകണ്ടി വീട്ടിലെ മണിയും 
വസന്തയും രണ്ട് പെൺമക്കളെ 
വളർത്തിയത്. മാനന്തവാടി സർ
ക്കാർ യു.പി. സ്‌കൂളിൽ പഠിക്കു
മ്പോൾ തന്നെ ക്രിക്കറ്റാണ് തന്റെ 
വഴിയെന്ന് മിന്നുവിന് ത�ോന്നി
ത്തുടങ്ങി. മാനന്തവാടി സർക്കാർ 
ഹയർ സെക്കൻഡറി സ്‌കൂളിൽ 
എട്ടാം ക്ലാസിൽ പഠിക്കുമ്പോഴാ
ണ് സ്‌കൂളിലെ കായികാധ്യാപി
കയായ കെ.പി. എൽസമ്മ ടീച്ചർ 
മിന്നുമണിയിലെ ക്രിക്കറ്റ് പ്രതിഭ
യെ തിരിച്ചറിഞ്ഞത്. അവരുടെ 
ശ്രമഫലമായി വയനാട് ക്രിക്കറ്റ് 
ക�ോച്ച് ഷാനവാസ് മിന്നുമണിയെ 
ക്രിക്കറ്റിന്റെ ശാസ്ത്രീയ പരിശീല
നത്തിലേക്ക് നയിച്ചു. വയനാട് 
ക്രിക്കറ്റ് അസ�ോസിയേഷനിൽ 
എത്തിയത�ോടെ ചിട്ടയായ പരി
ശീലനം ലഭിച്ചു തുടങ്ങി. തുടർന്ന് 
കേരള ക്രിക്കറ്റ് അസ�ോസിയേ
ഷന്റെ കീഴിലുള്ള ത�ൊടുപുഴ, 
വയനാട്, തിരുവനന്തപുരം 
അക്കാദമികളിൽ മികച്ച പരിശീല
നം ലഭിച്ചത�ോടെ പ്രൊഫഷണൽ 
ക്രിക്കറ്റിലേക്ക് മിന്നുമണി പ്രവേശി
ച്ചു. വയനാട് ക്രിക്കറ്റ് അസ�ോസി
യേഷനും കൃഷ്ണഗിരി സ്റ്റേഡിയവും 
മിന്നുമണിയ്ക്ക് പരിപൂർണ പിന്തുണ
യുമായി നിന്നു. വയനാട്ടിലെ ഒരു 
ഗ�ോത്ര ഗ്രാമത്തിലെ സാധാരണ 
കർഷക കുടുംബത്തിൽ ജനിച്ച 
പെൺകുട്ടി അസാധാരണ 
വഴികളിലൂടെ സഞ്ചരിച്ചപ്പോൾ സൃ
ഷ്ടിക്കപ്പെട്ടത് ഒരു ചരിത്രമാണ്. 
സമത്വത്തിന്റെയും അവസരങ്ങളു
ടെയും പുതിയ കാലത്ത് നമ്മുടെ 
പെൺകുട്ടികൾക്കുള്ള ഒരു 
പാഠപുസ്തകമാണ് മിന്നുമണിയുടെ 
ജീവിതം. 'നിശ്ചയദാർഢ്യത്തിലൂ
ടെ തദ്ദേശീയ യുവത' എന്നതാണ് 
ഇത്തവണത്തെ അന്താരാഷ്ട്ര 
തദ്ദേശീയ ദിനാഘ�ോഷത്തിന്റെ 
ആപ്തവാക്യം. മിന്നുമണി എന്ന 
ഇന്ത്യൻ ക്രിക്കറ്റുടെ ജീവിതവഴിക
ളെ ഈ വാക്യം ശരിക്കും അന്വർ
ത്ഥമാക്കുന്നു. l

പട്ടികവിഭാഗത്തിലെ യുവാക്കളെ 
സ്റ്റാര്‍ട്ടപ് രംഗത്ത് സജീവമാക്കുന്ന
തിനായി ഉന്നതി സ്റ്റാര്‍ട്ടപ് മിഷന് 
തുടക്കമായി. ഉന്നതി സ്റ്റാര്‍ട്ടപ് 
സിറ്റിയും ഇതിന്റെ ഭാഗമായി 
തിരുവനന്തപുരത്ത് സ്ഥാപിക്കും. 
കേരള സ്റ്റാര്ട്ടപ് മിഷന്റെ പിന്തു
ണയ�ോടെ കേരള എംപവര്‍മെന്റ് 
സ�ൊസൈറ്റിയാണ് പദ്ധതി 
നടപ്പിലാക്കുന്നത്. മന്ത്രി കെ 

രാധാകൃഷ്ണന്റെ സാന്നിധ്യത്തില്‍ 
സ്റ്റാര്‍ട്ടപ് മിഷനും എംപവര്‍മെ
ന്‍റ് സൈറ്റിയും ധാരണാപത്രം 
കൈമാറി. ഇതിന്റെ ഭാഗമായി 
തിരുവനന്തപുരം മണ്ണന്തലയി
ലുള്ള പട്ടികജാതി വികസനവ
കുപ്പിന്റെ ഉടമസ്ഥതയിലുള്ള 10 
ഏക്കറില്‍ 5000 ചതുരശ്രയടിയില്‍ 
ഉന്നതി സ്റ്റാര്‍ട്ടപ് സിറ്റിയും സ്ഥാ
പിക്കാനും ധാരണയായി. ഐടി, 

ഇലക്ട്രോണിക്‌സ്, കൃഷി, ടൂറിസം, 
പ�ൊതുസേവനം എന്നീ മേഖലക
ളില്‍ പട്ടികവിഭാഗം സംരംഭകര്‍ക്ക് 
ഇന്‍കുബേഷന്‍ സൗകര്യവും 
പിന്തുണയും ലഭിക്കും. നിലവിലുള്ള 
സംരംഭങ്ങള്‍ക്ക് വായ്പാസൗകര്യം, 
സംരംഭകത്വ വികസന പരിപാടികള്‍, 
നേതൃശില്പശാലകള്‍, മെന്റര്‍ഷിപ്പ്, 
നിക്ഷേപക സംഗമങ്ങള്‍ തുടങ്ങിയ
വയും ഇതിന്റെ ഭാഗമാണ്. l

തിരുവനന്തപുരം മണ്ണന്തലയില്‍ 10 ഏക്കറില്‍ സ്റ്റാര്‍ട്ടപ് സിറ്റി

ഉന്നതി സ്റ്റാർട്ടപ് മിഷൻ പദ്ധതി ധാരണാപത്രം മന്ത്രി കെ. രാധാകൃഷ്ണന്റെ സാന്നിധ്യത്തിൽ സ്റ്റാർട്ടപ് മിഷൻ സി.ഇ.ഒ 
അനൂപ് അംബികയും എംപവർമെന്റ് സ�ൊസൈറ്റി സി.ഇ. ഒ എൻ. പ്രശാന്തും കൈമാറുന്നു. എസ്.ടി വകുപ്പ്  
ഡയറക്ടര്‍ ഡി.ആര്‍. മേഘശ്രീ, എസ്.ടി വകുപ്പ് ജ�ോയിന്‍റ് ഡയറക്ടര്‍ മുരളി എം നായകര്‍ എന്നിവര്‍ സമീപം

പട്ടികവിഭാഗക്കാര്‍ക്കായി 
ഉന്നതി സ്റ്റാര്‍ട്ടപ് മിഷന്‍

സ്റ്റാര്‍ട്ടപ്പ് മിഷനുമായി  
ധാരണാ പത്രം കൈമാറി

മിന്നുമണി
എന്ന  
ക്രിക്കറ്റര്‍

ഇന്ത്യന്‍ വനിതാ  
ക്രിക്കറ്റ് ടീമിലംഗമായി 
തെരഞ്ഞെടുത്ത ആദ്യ 
മലയാളിയായ മിന്നുമണി 
ക്രിക്കറ്റിനെക്കുറിച്ചും 
ജീവിതത്തെക്കുറിച്ചും  
സംസാരിക്കുന്നു

മിന്നുമണി /  
ഷിനു സുകുമാരന്‍

വനിതാ ക്രിക്കറ്റ് ഇന്നു കാണുന്ന
വിധം ലൈംലൈറ്റിലേക്ക് വന്നിട്ട് 
അധികം നാളായിട്ടില്ല. അതിന�ൊ
ക്കെ മുൻപ് തന്നെ മിന്നുമണി ക്രി
ക്കറ്റ് കരിയറിലേക്ക് വന്നു. മിന്നുവി
നെ ക്രിക്കറ്റിലേക്ക് ആകർഷിച്ചത് 
എന്താണ്?
ചെറിയ കുട്ടിയായിരിക്കുമ്പോൾ 
തന്നെ  ക്രിക്കറ്റ് കാണാനും കളി
ക്കാനും അവസരം കിട്ടി. വയനാ
ട്ടിലെ ഗ്രാമത്തിൽ ബന്ധുക്കളായ 
ആൺകുട്ടികൾക്കൊപ്പം പറമ്പിൽ 
കളിച്ച് തുടങ്ങിയ കുട്ടിക്കാലം 
മുതൽ  ഏറ്റവും ഇഷ്ടപ്പെട്ട ഒരു 
കളിയായി ക്രിക്കറ്റിനെ കൂടെ കൂട്ടി. 
ആ ഇഷ്ടം ഓര�ോ ഘട്ടത്തിലും 
വളർന്നുക�ൊണ്ടേയിരുന്നു. മെൻ 
ക്രിക്കറ്റ് വിമൺ ക്രിക്കറ്റ് എന്ന 
വേർതിരിവില്ലാതെ തന്നെ ക്രിക്ക
റ്റിനെ ഞാന�ൊരുപാട് സ്നേഹിക്കു
ന്നു. ഒരു ക്രിക്കറ്റ് കളിക്കാരിയായി 

മെന്‍ ക്രിക്കറ്റ് വിമണ്‍ 
ക്രിക്കറ്റ് എന്ന 
വേര്‍തിരിവില്ലാതെ 
തന്നെ ക്രിക്കറ്റിനെ 
ഞാന�ൊരുപാട് 
സ്‌നേഹിക്കുന്നു. 
ഒരു ക്രിക്കറ്റ് 
കളിക്കാരിയായി 
മാറിയതിലും 
ഇപ്പോള്‍ രാജ്യത്തിന് 
വേണ്ടി കളിക്കാന്‍ 
കഴിഞ്ഞതിലും 
ഞാനേറെ 
അഭിമാനിക്കുകയും 
സന്തോഷിക്കുകയും 
ചെയ്യുന്നു.

മാറിയതിലും ഇപ്പോൾ രാജ്യത്തിന് 
വേണ്ടി കളിക്കാൻ കഴിഞ്ഞതിലും 
ഞാനേറെ അഭിമാനിക്കുകയും 
സന്തോഷിക്കുകയും ചെയ്യുന്നു.

വയനാട്ടിലെ ഗ്രാമത്തിൽ സഹ�ോ
ദരങ്ങൾക്കൊപ്പം ക്രിക്കറ്റ് കളിച്ച് 
വളർന്ന ആ കാലത്തെ കുറിച്ച് 
പറയാമ�ോ? 
ഇന്നും നാട്ടിൽ പ�ോകുമ്പോൾ 
അവര�ോട�ൊപ്പം കളിക്കാറുണ്ട്. 
കുട്ടിക്കാലം മുതൽ അവര�ോ
ട�ൊപ്പമുള്ള കളിയും അവരുടെ 
എല്ലാം പിന്തുണയുമാണ് എന്റെ 
വളർച്ചയുടെ അടിത്തറ. പെൺകു
ട്ടിയാണ്; നിന്നെക്കൊണ്ട് പറ്റില്ല 
എന്ന് പറഞ്ഞ് അവരന്ന് മാറ്റി 
നിർത്തിയിരുന്നെങ്കിൽ മിന്നുമണി 
എന്ന ക്രിക്കറ്റർ ഉണ്ടാകില്ലായിരു
ന്നു. എപ്പോഴും കൂടെ കൂട്ടുകയും 
യാത�ൊരു ആൺപെൺ വിവേ

ചനവുമില്ലാതെ അവര�ോട�ൊപ്പം 
കളിച്ച് വളരാൻ കഴിഞ്ഞതുമാണ് 
എന്റെ ഏറ്റവും വലിയ നേട്ടവും 
സന്തോഷവും. എന്റെ വളർച്ചയു
ടെ അടിത്തറ ആ കാലമായിരുന്നു.

വയനാട്ടിലെ പ്രാദേശിക പുരുഷ ക്രി
ക്കറ്റ് ടൂർണമെന്റുകളിൽ കളിച്ചാണ് 
മിന്നു തെളിഞ്ഞത്. വനിതാ ക്രിക്കറ്റ് 
കാണുന്നതും ശ്രദ്ധിക്കുന്നതും എപ്പോ
ഴായിരുന്നു? അവരിൽ ആരായിരുന്നു 
പ്രച�ോദനം?
വിമൺ ക്രിക്കറ്റ് ഇന്ത്യൻ ടെലിവി
ഷനിലും വാർത്തകളിലുമ�ൊക്കെ 
വരാൻ തുടങ്ങിയിട്ട് അധികകാല
മായില്ലല്ലോ. അതിന് മുൻപെല്ലാം 
മെൻ ക്രിക്കറ്റ് തന്നെയായിരുന്നു 
കാണുന്നതും ഫ�ോള�ോ ചെയ്യു
ന്നതുമ�ൊക്കെ. അത് കണ്ടും 
കളിച്ചുമാണ് ഞാൻ വളർന്നത്. 
പ്രത്യേകിച്ച് ഒരു കളിക്കാര�ോടും 

ആരാധനയ�ൊന്നുമില്ലായി
രുന്നു. എല്ലാവരുടെയും കളി 
കാണുകയും ആസ്വദിക്കുകയും 
അവരുടെ കളി രീതികൾ ശ്രദ്ധിക്കു
കയും ചെയ്യും.

ക്രിക്കറ്റിലെ ജൻഡർ ഇക്വാലിറ്റി
യിൽ വലിയ മാറ്റങ്ങൾ പെട്ടന്നാണ് 
വന്നത്. ബാറ്റ്മാൻ മാറി ബാറ്ററായി! 
തുല്യ പ്രതിഫലം, തുല്യ പ്രശസ്തി. 
എങ്ങനെ കാണുന്നു ഈ മാറ്റങ്ങളെ?
തീർച്ചയായും വലിയ�ൊരു തീരുമാ
നമാണ് ബി സി സി ഐ എടുത്ത
ത്. ഒരേ കളിയിൽ ആൺപെൺ 
ഭേദമില്ലാതെ എല്ലാവരും എടുക്കു
ന്ന എഫർട്ടും ഒരുപ�ോലെ തന്നെ. 
ഒരേ വേതനവും സൗകര്യങ്ങളും 
നല്കുന്നതാണല്ലോ സാമാന്യ 
നീതി. പുതിയ കാലവും ല�ോകവും 
അതർഹിക്കുകയും ചെയ്യുന്നു 
എന്നാണ് എന്റെ അഭിപ്രായം.

ക്രിക്കറ്റിലേക്ക് വരുന്ന പുതിയ 
തലമുറയ്ക്ക് വലിയ�ൊരു പ്രച�ോദനം 
തന്നെയാണ് ഈ തീരുമാനം. 
സാമ്പത്തികമായി പിന്നാക്കം 
നില്ക്കുന്നവർക്കൊക്കെ ഈ 

തീരുമാനം നല്കുന്ന പിന്തുണ 
വളരെ വലുതാണ്. കാണികളും 
വനിതാ ക്രിക്കറ്റിനെ സ്വീകരിച്ചത് 
വളരെ നല്ല മാറ്റമാണ്.

വയനാട്ടിലെ ല�ോക്കൽ പ്ലയറിൽ 
നിന്നും ഇന്റർനാഷണൽ ക്രിക്കറ്റ
റായുള്ള വളർച്ചയെ എങ്ങനെ ഓർ
മിക്കുന്നു?
വളരെയധികം അഭിമാനവും 
സന്തോഷവും ഉണ്ട്. എന്നെ 
പ�ോലെയുള്ള ഒരുപാട് കളിക്കാർ 
സ്വപ്നം കാണുന്ന ഒരു നേട്ടമാണ് 
സ്വന്തം രാജ്യത്തിന് വേണ്ടി 
കളിക്കുക എന്നത്. ക്രിക്കറ്റിനെ 
സീരിയസായി എടുക്കുന്ന എല്ലാ 
കളിക്കാരും ഇതിനുവേണ്ടിയാണ് 
ഓര�ോ നിമിഷവും കഠിനാധ്വാ
നം ചെയ്തുക�ൊണ്ടിരിക്കുന്നത്. 
എന്നോട�ൊപ്പം കേരള ടീമിലും എ 
ടീമിലും ഒക്കെ കളിച്ചിരുന്നവർ ഈ 
വലിയ ലക്ഷ്യത്തിന് വേണ്ടിയാണ് 
എപ്പോഴും പരിശ്രമിക്കുന്നത്. 
കേരളത്തിൽ നിന്നുള്ള ആദ്യത്തെ 
ദേശീയ വനിതാ ടീം ക്രിക്കറ്റർ 
എന്ന നിലയിൽ പറഞ്ഞറിയിക്കാ

നാകാത്ത ആഹ്ലാദവും അഭിമാന
വും എനിക്കുണ്ട്. എന്റെ ക്രിക്കറ്റ് 
കരിയറിന് പല ഘട്ടത്തിലും 
പിന്തുണ നല്കിയ എല്ലാവര�ോടും 
നന്ദിയും കടപ്പാടുമുണ്ട്.

കുടുംബത്തിന്റെ സ്വധീനം? 
പിന്തുണ?
കുട്ടിക്കാലത്ത് ക്രിക്കറ്റ് കളിച്ച് 
നടക്കുന്നതിന�ോട് കുടുംബ
ത്തിന് എതിർപ്പായിരുന്നു. ഇത് 
ആൺകുട്ടികളുടെ കളിയാണ്; 
നിന്നെ ക�ൊണ്ടിത് മുന്നോട്ട് 
ക�ൊണ്ടുപ�ോകാനാവില്ല എന്നുള്ള 
തരത്തിലുള്ള സമീപനമായിരുന്നു 
വീട്ടിൽ. അപ്പോഴും എന്റെ സഹ�ോ
ദരങ്ങളും കസിൻസുമായിരുന്നു 
കൂടെ നിന്നതും കളിയ്ക്കാൻ കൂടെ 
കൂട്ടി പ്രോത്സാഹിപ്പിച്ചിരുന്നതും. 
ക്രിക്കറ്റ് എന്റെ കരിയറായി മാറു
ന്നതും ഞാനതിന്റെ പടവുകൾ 
കയറുന്നതും തിരിച്ചറിഞ്ഞപ്പോൾ 
കുടുംബവും പിന്തുണയുമായി 
ഒപ്പമുണ്ട്. 

കേരളത്തിലെ ക്രിക്കറ്റ് അസ�ോസി

തദ്ദേശീയ ജനതയുടെ ദിനാചരണ സമ്മേളനത്തില്‍ മിന്നുമണിയെ മുഖ്യമന്ത്രി പിണറായി വിജയന്‍ അനുമ�ോദിക്കുന്നു

കഷ്ടപ്പെടാനും അധ്വാനിക്കാനുമു
ള്ള മനസ്സുണ്ടാകണം. ഏത�ൊക്കെ 
പ്രതിസന്ധികൾ വന്നാലും 
അവയ�ൊക്കെ തരണം ചെയ്ത് 
മുന്നോട്ട് പ�ോകാനുള്ള ഇച്ഛാശ
ക്തി നമുക്കുണ്ടാകണം. എല്ലാ 
സമയത്തും നമുക്ക് ഒരുപ�ോലെ 
ഫെർഫ�ോം ചെയ്യാൻ കഴിയണമെ
ന്നില്ല. അപ്പോഴും ആത്മവിശ്വാസം 
കൈവിടാതെ കഠിനാധ്വാനം 
ചെയ്യാനുള്ള മനസ്സുണ്ടായാൽ 
ഒടുവിൽ ആ ലക്ഷ്യത്തിലേക്കെ
ത്തിചേരാനാകും.

'നിശ്ചയദാർഢ്യത്തോടെ തദ്ദേ
ശീയ യുവത' എന്നതാണ് ഇക്കൊ
ല്ലത്തെ അന്തർദേശീയ തദ്ദേശീയ 
ദിനാഘ�ോഷത്തിന്റെ ആപ്തവാക്യം. 
ഈയവസരത്തിൽ ഗ�ോത്രസമൂഹ
ങ്ങളിലെ പെൺകുട്ടികൾ പ�ൊതു 
സമൂഹത്തിലെ നേട്ടങ്ങൾ ആർജിച്ച് 
ഉയരേണ്ടതിന്റെ പ്രസക്തി സ്വാനുഭ
വത്തിൽ നിന്ന് പറയാമ�ോ?
ഓര�ോ ഗ�ോത്രസമൂഹങ്ങളിലും 
വ്യത്യസ്തമായ ആചാര- വിശ്വാസങ്ങ
ളും ജീവിത രീതികളുമാണുള്ളത്. 

അവയ�ൊക്കെ സ്വന്തം ലക്ഷ്യത്തി
ലേക്കും സ്വപ്നങ്ങളിലേക്കുമുള്ള 
വഴികളിൽ പെൺകുട്ടികൾക്ക് 
തടസമാകാതിരിക്കാൻ സമൂഹം 
കൂടി ശ്രദ്ധിക്കണം. 

അത�ോട�ൊപ്പം തന്നെ സ്വന്തം 
ജീവിതവും ലക്ഷ്യങ്ങളും സെറ്റ് 
ചെയ്യാൻ പെൺകുട്ടികൾ 
സ്വന്തമായി തന്നെ മുൻകൈ 
എടുക്കണം. നമുക്കെല്ലാവർക്കും 
കഴിവുകളുണ്ടെന്ന് മനസിലാക്കി 
അത് കുടുംബത്തിനും സമൂഹത്തി
നും തെളിയിച്ച് ക�ൊടുക്കേണ്ടത് 
നമ്മുടെ ആവശ്യമാണ്. 

എന്റെ കാര്യത്തിലും ഇങ്ങനെ
യായിരുന്നു. എന്റെ കഴിവും 
നിശ്ചയദാർഢ്യവും പൂർണമായി 
മനസിലാക്കിയപ്പോൾ എന്റെ 
രക്ഷകർത്താക്കൾക്കും ഊരിനും 
എന്നോട�ൊപ്പം നില്കേണ്ടി വന്നു. 
പുതിയ ല�ോകം തുല്യ അവസരങ്ങ
ളുടേത് കൂടിയാണ്. ഉറച്ച ലക്ഷ്യ
ബ�ോധവും കഠിനാധ്വാനവും 
കൈമുതലായുണ്ടെങ്കിൽ നമ്മൾ 
സ്വപ്നം കാണുന്നത് യാഥാർത്ഥ്യമാ
ക്കാനാകും. l

യേഷനുകളുടെ പിന്തുണയെ പറ്റി 
പറയാമ�ോ?
വയനാട് ക്രിക്കറ്റ് അസ�ോസിയേ
ഷനും കേരള ക്രിക്കറ്റ് അസ�ോ
സിയേഷനും എല്ലാ തരത്തിലും 
പിന്തുണച്ചുക�ൊണ്ട് എന്നോട�ൊ
പ്പം നിന്നിരുന്നു; എപ്പോഴും ആ 
സപ്പോർട്ടുണ്ട്. അതുപ�ോലെ 
കേരള ക്രിക്കറ്റ് അക്കാദമിയിൽ 
നിന്നും കിട്ടിയ റെഗുലറായിട്ടു
ള്ള പരിശീലനങ്ങൾ ക�ൊണ്ട് 
നല്ല രീതിയിൽ വളർന്നു വരാൻ 
സാധിച്ചു.

കായികല�ോകത്തേക്ക്, പ്രത്യേകിച്ച് 
ക്രിക്കറ്റിലേക്ക് വരുന്ന പെൺകുട്ടി
കള�ോട് എന്താണ് പറയാനുള്ളത്?
ഒരുപാട് പ്രതികൂല സാഹചര്യങ്ങ
ളിലൂടെ നമ്മൾ കടന്നുപ�ോകേണ്ടി 
വരും. പത്ത് വർഷത്തിലധികമു
ള്ള ഒരു കഠിനാധ്വാന കാലയളവ് 
കഴിഞ്ഞാണ് ഞാനിവിടെ എത്തി 
നില്ക്കുന്നത്. കുറഞ്ഞ സമയം 
ക�ൊണ്ട് വലിയ ലക്ഷ്യത്തിലേ
ക്കോ കാണുന്ന സ്വപ്നത്തിലേ
ക്കോ എത്തിച്ചേരാനാകില്ല. 

മന്ത്രി കെ. രാധാകൃഷ്ണന�ോട�ൊപ്പം മിന്നുമണി

മൗലികാവകാശങ്ങൾ
ഡ�ോ. അഭയചന്ദ്രൻ കെ

നമ്മുടെ 
ഭരണഘടനയെക്കുറിച്ച് 

ലളിതമായി 
പ്രതിപാദിക്കുന്ന 

പംക്തി

ഭരണഘടനയെ അറിയുക

ഭൂമിയിലെ എല്ലാ ജീവികൾക്കും 
അന്തർലീനമായ ചില ജന്മാവകാ
ശങ്ങൾ ഉണ്ട്  അവയെ സ്വാഭാ
വിക (natural) അവകാശങ്ങൾ 
എന്ന് വിളിക്കുന്നു. മനുഷ്യനിൽ 
അന്തർലീനമായ ഈ അവകാ
ശങ്ങൾ സംരക്ഷിക്കപ്പെടാൻ 
കൂടിയാണ് അവർ ഭരണഘട
നക്ക് രൂപം നൽകിയത്. ഈ 
അടിസ്ഥാന അവകാശങ്ങൾ 
ഭരണഘടനയുടെ അനിവാര്യമായ 
സവിശേഷതയാണ്. ഒരു സ്വതന്ത്ര 
രാജ്യത്തെ പൗരനെന്ന പദവിയിൽ 
അന്തർലീനമായ സ്വാഭാവിക അവ
കാശങ്ങളുടെ അംഗീകരിക്കപ്പെട്ട 
രൂപമാണ് അത്.

ഭരണഘടന വിഭാവനം ചെയ്ത 
പ്രകാരം 1950 ജനുവരി 26-ന് ഇന്ത്യ 
ഒരു പരമാധികാര ജനാധിപത്യ 
റിപ്പബ്ലിക്കായി സ്ഥാപിതമായി. 
ഇന്ത്യൻ ഭരണഘടനയുടെ മൂന്നാം 
ഭാഗം മൗലികാവകാശങ്ങളുടെ 
ഒരു വിശാലമായ നിര സ്വതന്ത്ര 
ഇന്ത്യയിലെ ഓര�ോ പൗരനും ഉറപ്പ് 
നൽകുന്നു. സാമൂഹിക-സാമ്പ
ത്തിക-രാഷ്ട്രീയ നീതി നടപ്പിലാ
ക്കുകയാണ് ഭരണഘടനയുടെ 
അടിസ്ഥാന തത്വമെന്നിരിക്കെ 
മൗലികാവകാശങ്ങൾ ഈ അടി
സ്ഥാന തത്വത്തിന്റെ സാക്ഷാൽ

ക്കാരമാണെന്നു വിലയിരുത്ത
പ്പെടുന്നു. മൗലികാവകാശങ്ങൾ 
വിശാലമായ അർത്ഥത്തിൽ ഒരു 
വ്യക്തിക്ക് ഒരു ജനാതിപത്യ സാമൂ
ഹ്യക്രമത്തിൽ അന്തസ്സോടെ ജീവ
ക്കാനാവിശ്യമായ രാഷ്ട്രീയ-സാമൂ
ഹ്യ-സാമ്പത്തിക അവകാശങ്ങൾ 
പ്രതിപാദിക്കുന്നു. ഭരണഘടനയു
ടെ മൂന്നാം ഭാഗം ഉറപ്പു നൽകുന്ന 
ഈ മൗലികാവകാശങ്ങൾ പ്രാ
ഥമികമായി പൗരന്മാർക്കും ചില 
സന്ദർഭങ്ങളിൽ ഇന്ത്യയിലെ ഓര�ോ 
താമസക്കാർക്കും ലഭ്യമാകുന്നു. 
ഭരണഘടനയിൽ മൗലികാവകാ
ശങ്ങൾ ഉൾപ്പെടുത്താൻ അനേക 
കാരണങ്ങളുണ്ടായിരുന്നു.  
വ്യത്യസ്ത ചിന്താഗതിയിലൂടെയും 
സമരമാർഗങ്ങളിലൂടെയും രൂപ
പ്പെട്ടു വികാസം പ്രാപിച്ച ഇന്ത്യൻ 
സ്വാതന്ത്ര്യ സമരങ്ങളിൽ ഉയർ
ത്തിപ്പിടിച്ച സാമൂഹ്യനീതിയും 
ജനാധിപത്യ മൂല്യങ്ങളുമായിരുന്നു 
അവയിലേറ്റവും പ്രധാനം. 

ഈ സമരമാർഗ്ഗങ്ങളെ പലവിധ
ത്തിൽ സ്വാധിനിച്ച പാശ്ചാത്യ 
ആശയങ്ങളും രേഖകളുമുണ്ട്. 1215 
ജൂൺ 15-ന് ഇംഗ്ലണ്ടിലെ രാജാവി
നെക�ൊണ്ട് അംഗീകരിപ്പിച്ച ഒരു 
ചാർട്ടർ അഥവ രേഖയാണ് മാഗ്നാ
കാർട്ട . ഇതു മനുഷ്യാവകാശങ്ങ

ളുടെ ആദ്യകാല രേഖയെന്നാണ് 
പ�ൊതുവെയുള്ള വിശ്വാസം. 1689 
ൽ ഇംഗ്ലീഷ് പാർലമെൻറ് ക�ൊ
ണ്ടുവന്ന നിയമമാണു ബിൽ ഓഫ് 
റൈറ്റ്സ്. അത് ചില അടിസ്ഥാന 
പൗരാവകാശങ്ങൾ സ്ഥാപിക്കു
കയും രാജാധികാരങ്ങൾ നിയമ
പ്രകാരം പരിമിതപ്പെടുത്തുകയും 
ചെയ്തു.  ഇംഗ്ലീഷ് ഭരണഘടനാ നി
യമത്തിൽ ഇത് ഒരു നിർണായക 
ചട്ടമായി തുടരുന്നു. അതുപ�ോ
ലെതന്നെ മൗലികാവകാശങ്ങളെ 
സ്വാധീനിച്ച രണ്ടു സ്വാതന്ത്ര്യ 
സമരങ്ങളായിരുന്നു ഫ്രഞ്ച് വിപ്ല
വവും  അമേരിക്കൻ സ്വാതന്ത്ര്യ 
സമരവും. സ്വാതന്ത്ര്യം, സമത്വം, 
സാഹ�ോദര്യം എന്നീ മുദ്രാവാ
ക്യം ആദ്യമായി പ്രത്യക്ഷപ്പെട്ടത് 
ഫ്രഞ്ച് വിപ്ലവകാലത്താണ്. 1789 
ലെ മനുഷ്യന്റെയും പൗരന്റെയും 
അവകാശങ്ങളുടെ പ്രഖ്യാപനം 
(Declaration of the Rights of 
Man and of the Citizen) ഫ്രഞ്ച് 
വിപ്ലവം സമ്മാനിച്ച മനുഷ്യാവ
കാശ രേഖയാണ്. ഈ പ്രഖ്യാപ
നം യൂറ�ോപ്പിലും ല�ോകമെമ്പാടുമു
ള്ള വ്യക്തിസ്വാതന്ത്ര്യത്തിന്റെയും 
ജനാധിപത്യത്തിന്റെയും ജനകീയ 
സങ്കൽപ്പങ്ങളുടെ വികാസത്തിൽ 
കാര്യമായ സ്വാധീനം ചെലുത്തി. 

1791 ഡിസംബർ 15-ന് ഒര�ൊറ്റ 
യൂണിറ്റായി അംഗീകരിച്ച യു.എസ് 
ഭരണഘടനയിലെ ആദ്യത്തെ 
10 ഭേദഗതികളാണ് ബിൽ ഓഫ് 
റൈറ്റ്സ്. ഇത് അമേരിക്കൻ പൗ
രന്മാർക്ക് സംസാര സ്വാതന്ത്ര്യം, 
പത്ര സ്വാതന്ത്ര്യം,  മത സ്വാതന്ത്ര്യം 
തുടങ്ങിയ മൗലികാവകാശങ്ങൾ 
ഉറപ്പുനൽകുന്നു. 1948-ൽ ഐക്യരാ
ഷ്ട്രസഭ മനുഷ്യാവകാശങ്ങളുടെ 
സാർവത്രിക പ്രഖ്യാപനം അംഗീക
രിച്ചതിലൂടെ ല�ോകമെമ്പാടുമുള്ള 
മനുഷ്യർക്കുവേണ്ടി മൗലികാവ
കാശങ്ങളുടെയും സ്വാതന്ത്ര്യങ്ങളു
ടെയും വിശാലമായ ഒരു ശ്രേണി 
അവതരിപ്പിക്കുകയുണ്ടായി. 
ദേശീയത, ലിംഗഭേദം, വംശീയ 
ഉത്ഭവം, മതം, ഭാഷ, പദവി എന്നി
വയുടെ വിവേചനമില്ലാത് അതു 
മനുഷ്യാവകാശങ്ങൾ ഉറപ്പുനൽ
കുന്നു.

മുകളിൽ പ്രതിപാതിച്ച സമര പ�ോ
രാട്ടങ്ങളിൽ നിന്നും അവകാശ 
പത്രികകളിൽ നിന്നും പ്രച�ോദനം 
ഉൾക്കൊണ്ട് ല�ോക രാഷ്ട്രങ്ങൾ 
തങ്ങളുടെ പരമ�ോന്നത നിയമസം
ഹിതയുടെ ഭാഗമായി മൗലികാവി
ശ്യങ്ങൾ ഉൾപ്പെടുത്തി. അങ്ങനെ 
മനുഷ്യാവകാശങ്ങൾക്ക് ഭരണ
ഘടനായിൽ യുക്തമായ ഒരു 
സ്ഥാനം നൽകി. ഇന്ത്യൻ ഭരണ
ഘടനയിലെ അനുച്ഛേദം 12 മുതൽ 
35 വരെയുള്ള അവകാശങ്ങളെ 
ഇന്ത്യയുടെ മാഗ്നകാർട്ട എന്നാണ് 
വിളിക്കുന്നത്. 

ഇന്ത്യൻ സ്വാതന്ത്രസമരം 
അതിൻറെ അവസാന നാളുക
ളിൽ എത്തിനിൽക്കുമ്പോൾ സ്വത
ന്ത്ര ഇന്ത്യയുടെ ഭരണഘടനയുടെ 
രൂപരേഖയെക്കുറിച്ചുള്ള ചർച്ചക
ളിൽ രാഷ്ട്രീയ പൗരാവകാശങ്ങൾ 
സംരക്ഷിക്കപ്പെടുന്നതും എല്ലാ 
ജനങ്ങൾക്കും തുല്യാവകാശങ്ങൾ 
പ്രധാനം ചെയ്യുന്നതുമായ ഒരു 
പരമ�ോന്നത രേഖയായിരിക്കണം 
ഭരണഘടനയെന്ന് ഏകദേശ 
ധാരണ ഉണ്ടായിരുന്നു. ഇന്ത്യൻ 
ജനതയുടെ മൗലികാവകാശങ്ങൾ 
പ്രഖ്യാപിക്കാത്തതും അവരുടെ 
സംരക്ഷണത്തിന് മതിയായ 
ഉറപ്പ് നൽകാത്തതുമായ ഒരു 
ഭരണഘടനയ്ക്കും നമ്മുടെ ആവ
ശ്യങ്ങൾ നിറവേറ്റാനാകില്ലെന്ന് 

1919-ൽ ക�ോൺഗ്രസ് പാർട്ടിയെ 
അഭിസംബ�ോധന ചെയ്തുക�ൊണ്ട് 
സ്വാതന്ത്ര്യസമര നേതാവായിരു
ന്ന ശ്രീ മ�ോത്തിലാൽ നെഹ്‌റു 
പറഞ്ഞു. വ്യക്തിയുടെ സ്വാതന്ത്ര്യം 
ഉറപ്പുനൽകുന്ന ചില മൗലികാ
വകാശങ്ങൾ ഭരണഘടനയിൽ 
ഉൾപ്പെടുത്താനും അത് സംര
ക്ഷിക്കുന്നതിനാവശ്യമായ നിയമ 
സാധുത നൽകുന്നതിനും തങ്ങൾ 
ആഗ്രഹിക്കുന്നുവെന്ന് 1930-കളുടെ 
അവസാനത്തിൽ നെഹ്‌റു എഴുതു
കയുണ്ടായി.

മൗലികാവകാശങ്ങൾ 
ഇന്ത്യൻ ഭരണഘടനയിൽ
ഇന്ത്യൻ ജനത അവർക്കു തന്നെ 
സമർപ്പിച്ച മന�ോഹരമായ 
ഭരണഘടന 1949 ൽ നിലവിൽ 
വന്നപ്പോൾ അതിൽ ഏറ്റവും 
ആകർഷകമായി വിലയിരുത്തപ്പെ
ട്ടത് പാർട്ട് മൂന്നിൽ ഉൾപ്പെടുത്തിയ 
മൗലികാവകാശങ്ങളുടെ നീണ്ട 
പട്ടികയായിരുന്നു. ഭരണഘടന 
മൗലികാവകാശങ്ങൾക്ക് പ്രത്യേക 
പദവിയാണ് കല്പിച്ചു നൽകിയിരി
ക്കുന്നത്. അതിലേറ്റവും പ്രധാന
പ്പെട്ടത് മൗലികാവകാശങ്ങൾക്കു 
നൽകിയിരിക്കുന്ന പവിത്രതയാ
ണ്. ഈ അവകാശങ്ങൾ ലംഘി
ക്കാന�ോ യുക്തിസഹമല്ലാത്ത 
നിയന്ത്രണങ്ങൾ ഏർപ്പെടുത്താ
ന�ോ ഭരണകൂടത്തിനുകഴിയില്ലെ
ന്നു മാത്രമല്ല പാർലമെന്റിന�ോ 
സംസ്ഥാന നിയമസഭകൾക്കോ 
ഈ അവകാശങ്ങളെ അസാധുവാ
ക്കുന്നതിന�ോ ലംഘിക്കുന്നതിന�ോ 
വേണ്ടി ഒരു നിയമവും നിർമി
ക്കാൻ കഴിയില്ല. എല്ലാ വ്യക്തിക
ളെയും തുല്യമായി പരിഗണിക്കുന്ന 
അനുച്ഛേദം 14 മുതലുള്ള പ്രസ്തുത 
പട്ടികയിലെ അവകാശങ്ങൾ 
നിഷേധിക്കുകപ്പെടുകയാണെ
ങ്കിൽ പരമ�ോന്നത ക�ോടതിയായ 
സുപ്രീം ക�ോടതിയിലുടെ അത് 
നേടിയെടുക്കാനുള്ള അവകാ
ശവും മൗലികാവകാശങ്ങളുടെ 
പട്ടികയിൽ ഉൾപ്പെടുത്തി. 

മൗലികാവകാശങ്ങളുടെ  
പ്രത്യേകതകൾ
ഭരണഘടന പരമ�ോന്നത 
നിയമമായ രാജ്യത്തു ചില 

മനുഷ്യാവകാശങ്ങൾ പ്രത്യേക 
അവകാശങ്ങളുടെ സംരക്ഷണ
ത്തോടുകൂടി ഭരണഘടനയിൽ 
ഉൾപ്പെടിത്തി അവയെ മൗലികാ
വകാശങ്ങളെന്നു വിളിക്കുകയും 
സാധാരണ നിയമങ്ങൾക്കു 
മുകളിൽ പ്രേതീഷ്ടിക്കുകയും 
ചെയ്യുന്നു. മൗലികാവകാശങ്ങൾ 
പ്രതിപാദിച്ചിരിക്കുന്ന ഭരണഘടന
യുടെ മൂന്നാം ഭാഗത്തിന് വിരുദ്ധ
മായി നിയമങ്ങൾ നിർമ്മിക്കാൻ 
സംസ്ഥാനങ്ങൾക്കോ നിയമനിർ
മാണ സഭകൾക്കോ കഴിയില്ലെന്ന് 
അനുച്ഛേദം 13 വ്യക്തമാക്കുന്നുണ്ട്. 
അനുച്ഛേദം 12 പ്രകാരം സംസ്ഥാന
ത്തിന്റെ നിർവചനത്തിൽ പെടുന്ന 
ഒരു സ്ഥാപനത്തിനും മൗലികാ
വകാശ ലംഘനം നടത്താൻ 
ഭരണഘടന  അനുവദിക്കുന്നില്ല. 
ചുരുക്കത്തയിൽ പാർലമെന്റിന്റെ
യും നിയമസഭകളുടെയും നിയമ
നിർമ്മാണ അധികാരം ഉപയ�ോഗ
പ്പെടുത്തി മൗലികാവകാശങ്ങൾ 
അസാധുവാക്കുന്നതിന�ോ യു
ക്തിരഹിതമായ നിയത്രണങ്ങൾ 
ക�ൊണ്ടുവരുന്നതിന�ോ സാധ്യമല്ല.

ഭരണഘടനയുടെ 13-ാം അനു
ച്ഛേദം മൗലികാവകാശങ്ങൾക്കു 
നൽകിയിരിക്കുന്ന പ്രത്യേക 
പ്രാധാന്യത്തെ സൂചിപ്പിക്കുന്നു. 
അതു ഭരണഘടന നിലവിൽവ
രുന്നതിനു മുമ്പുള്ള നിയമങ്ങൾ 
മൗലികാവകാശങ്ങൾക്കു 
വിരുദ്ധമെങ്കിൽ നിലനിൽക്കി
ല്ലെന്നും മൗലികാവകാശങ്ങളെ 
പൂർണ്ണമായും അസാധുവാക്കുക
യ�ോ ഭാഗികമായി റദ്ദാക്കുകയ�ോ 
ചെയ്യുന്ന നിയമങ്ങൾ ഭാവിയിൽ 
ഉണ്ടാക്കുന്നത്തിൽനിന്നും 
ഭരണകൂടത്തെ വിലക്കുകയും 
ചെയ്യുന്നു. അനുച്ഛേദം 14 മുതൽ 
18 വരെ തുല്യതയ്ക്കുള്ള അവകാശം 
ഉറപ്പുനൽകുന്നു. മതം, വംശം, 
ജാതി, ലിംഗം ജന്മസ്ഥലം എന്നി
വയുടെ അടിസ്ഥാനത്തിലുള്ള 
വിവേചനം നിര�ോധിക്കുകയും ചെ
യ്യുന്നു. അനുച്ഛേദം 19 അടിസ്ഥാന 
സ്വാതന്ത്ര്യങ്ങൾ ഉറപ്പുനൽകുന്നു, 
അതായത് അഭിപ്രായസ്വാതന്ത്ര്യം, 
സമാധാനപരമായി ഒത്തുചേരാ
നുള്ള സ്വാതന്ത്ര്യം; സംഘടനകള�ോ  
യൂണിയനുകള�ോ രൂപീകരിക്കാ
നുള്ള സ്വാതന്ത്ര്യം; ഇന്ത്യയുടെ 

ഏത് ഭാഗത്തും സ്വതന്ത്രമായി 
സഞ്ചരിക്കാനും താമസിക്കാനും 
സ്ഥിരതാമസമാക്കാനുമുള്ള 
സ്വാതന്ത്ര്യം; ത�ൊഴിൽ, വ്യാപാരം 
ബിസിനസ്സ് നടത്താനുള്ള സ്വാത
ന്ത്ര്യം. അനുച്ഛേദം 21 ജീവിക്കാനു
ള്ള സ്വാതന്ത്ര്യം ഉറപ്പുനൽകുന്നു. 
അനുച്ഛേദം  23 ഉം 24 ഉം ചൂഷണ
ത്തിനെതിരെയല്ല സ്വാതന്ത്ര്യത്തെ 
പ്രതിപാദിക്കുന്നു. അനുച്ഛേദം 25 
മുതൽ 28 വരെ മതസ്വാതന്ത്ര്യം 
അഥവാ ഒരാളുടെ മതം ആചരി
ക്കുന്നതിനും വിശ്വസിക്കുന്നതിനും 
അതു പ്രചരിപ്പിക്കുന്നതിനുമുള്ള 
സ്വാതന്ത്ര്യം, അനുച്ഛേദം  29, 30 ന്യൂ
നപക്ഷങ്ങൾക്ക് അവരുടെ ഭാഷ, 
ലിപി, സംസ്കാരം എന്നിവ സംര
ക്ഷിക്കാനും അവർക്ക് വിദ്യാഭ്യാസ 
സ്ഥാപനങ്ങൾ സ്ഥാപിക്കാനും 
നിയന്ത്രിക്കാനുമുള്ള അവകാശ
ങ്ങൾ ഉറപ്പുനൽകുന്നു. എന്നാൽ 
സ്വത്തവകാശം മൗലികാവകാശ
ങ്ങളുടെ പട്ടികയിൽ ഉൾപ്പെടുത്തി
യിരുന്നങ്കിലും ഭരണഘടനയുടെ 
നാൽപ്പത്തി നാലാം ഭേദഗതിയിലൂ
ടെ റദ്ദാക്കപ്പെട്ടു.

ക�ോടതികളുടെ ചുമതല
മൗലികാവകാശങ്ങളും അവയുടെ 

സംരക്ഷണവും ഭരണഘടന 
ഉറപ്പുനൽകുന്നതിനാൽ അവ യു
ക്തിരഹിതമായി നിയന്തിക്കുകയ�ോ 
ലംഘിക്കുകയ�ോയില്ലെന്നുറപ്പാ
ക്കാൻ സർക്കാരുകളുടെ അധികാ
രത്തിനുമേൽ നിയത്രണം ആവി
ശ്യമാണ്. ക�ോടതികൾ ഈ കടമ 
നിറമേറ്റണമെന്നു ഭരണഘടന 
നിർഷകർഷിക്കുന്നു. മൗലികാ
വകാശങ്ങളുടെ സംരക്ഷണവും 
പരിപാലനവും ക�ോടതികളുടെ 
അധികാരവും കടമയും മാത്രമല്ല 
അവയുടെ സംരക്ഷണത്തിനു 
ക�ോടതികൾ കാവലായി നില
ക�ൊള്ളുകയും വേണം. അനുച്ഛേ
ദം  226 പ്രകാരം ഹൈക്കോടതി
കൾക്കും മൗലികാവകാശങ്ങളുടെ 
ലംഘനം തടയാനുള്ള കടമയുണ്ട്.
കേശവാനന്ദ ഭാരതി കേസിൽ 
(1973)  സുപ്രീംക�ോടതിയുടെ 13 
അംഗ ബെഞ്ച് മൗലികാവകാശ
ങ്ങളുടെ ഘടനയെ സംബന്ധിച്ചും 
പ്രാധാന്യത്തെക്കുറിച്ച് വിശാലമാ
യി പരിശ�ോധിക്കുകയുണ്ടായി. മൗ
ലികാവകാശങ്ങൾക്ക് സ്ഥിരമായ 
ഉള്ളടക്കമില്ലെന്നും അവയിൽ 
മിക്കതും വെറും ശൂന്യമായ 
പാത്രങ്ങൾപ�ോലെയാണെന്നും 
ഓര�ോ തലമുറയും അനുഭവത്തി

ന്റെ വെളിച്ചത്തിൽ ഉള്ളടക്കങ്ങൾ 
പകരാവുന്നതാണെന്നും ക�ോടതി 
നിരീക്ഷിക്കുകയുണ്ടായി. മൗ
ലികാവകാശങ്ങളും നിർദ്ദേശ 
തത്വങ്ങളും ഭരണഘടനയുടെ 
'മനസ്സാക്ഷി'യാണെന്നും, ഒരു 
സമത്വസുന്ദര സമൂഹം സൃഷ്ടി
ക്കുക, അനാചാരങ്ങളിൽ നിന്നും 
യുക്തിഹീനമായ നിയന്ത്രണങ്ങ
ളിൽ നിന്നും ഇന്ത്യൻ ജനതയെ 
മ�ോചിപ്പിക്കുക, എല്ലാവർക്കും 
സ്വാതന്ത്ര്യം ലഭ്യമാക്കുക തുടങ്ങി
യവയാണ് ഇവയുടെ ലക്ഷ്യമെ
ന്നും ക�ോടതി അഭിപ്രായപ്പെട്ടു. 

മൗലികാവകാശങ്ങൾ ഭരണകൂടം 
പൗരന്മാർക്കു നൽകിയ സമ്മാനമ
ല്ല. വ്യക്തികൾ മനുഷ്യരാശിയിലെ 
അംഗങ്ങളാണെന്ന നിലയിൽ 
സ്വതന്ത്രമായി ജീവിക്കാനുള്ള 
അംഗീകരിക്കപ്പെട്ട മനുഷ്യാവകാ
ശങ്ങളാണ് അവ. ഇന്ത്യൻ ഭരണ
ഘടന ഈ മനുഷ്യാവകാശങ്ങളെ 
അതിന്റെ മൂന്നാം ഭാഗത്തിൽ 
ഉൾപ്പെടുത്തി അവയുടെ നില
നിൽപ്പിനെ സ്ഥിരീകരിക്കുകയും 
അവക്കു സംരക്ഷണം നൽകുക
യും ചെയ്യുന്നു. l

മലയാളികളുടെ ദേശീയ�ോത്സ
വമായ ഓണം ചിങ്ങമാസത്തി
ലാണല്ലോ. എന്നാൽ ഉത്തര
കേരളത്തിലെ തുളു ജനതയുടെ 
ഓണാഘ�ോഷം തുലാം മാസത്തി
ലെ ദീപാവലിയാണ്. തിരുവ�ോണ 
നാളിൽ മഹാബലി തന്റെ പ്രജക
ളെ സന്ദർശിക്കാൻ എത്തും എന്നു 
കേരളീയർ വിശ്വസിക്കുന്നതു 
പ�ോലെ ദീപാവലി നാളുകളിൽ 
ബലിയേന്ദ്രൻ പ്രജകളെ കാണാൻ 
എത്തും എന്ന് തുളു ജനത 
വിശ്വസിക്കുന്നു. പ�ൊലിയന്ദ്രം 
എന്നാണ് ഈ ആഘ�ോഷത്തെ 
വിളിക്കുക. മഹാബലിയുടെയും 

തുളുജനതയുടെ ഓണാഘ�ോഷം
സുരേഷ് ഗ�ോപി

ബലീന്ദ്രന്റെയും പേരുകളിൽ ബലി 
ഉണ്ട് എന്നതു മാത്രമല്ല, വാമനനാ
ണ് അവരെ ത�ോല്പിച്ചു നാടുകട
ത്തിയത് എന്ന സമാനതയും ഉണ്ട്. 
ബലിയെ വാമനൻ പാതാളത്തി
ലേക്ക് ചവുട്ടിത്താഴ്ത്തുകയായിരുന്നു. 
ബലീന്ദ്രനെയാവട്ടെ ഓട്ടത്തോണി
യിൽ അരക്കിന്റെ തുഴയും നൽകി 
കടലിലേക്ക് തള്ളിവിടുകയാണ്. 
ചില വ്യവസ്ഥകൾ പാലിച്ചാൽ 
ബലീന്ദ്രന് നാടു തിരിച്ചു തരാം 
എന്നാരുറപ്പ് നൽകുന്നുണ്ട്- ഉപ്പ് 
കർപ്പൂരമാകുന്ന കാലത്ത്, 
കരിങ്കല്ല് കായാവുന്ന കാലത്ത്, 
കുന്നിക്കുരുവിന്റെ കറുപ്പ് മായുന്ന 

കാലത്ത്, മ�ോരിൽ വെണ്ണമുങ്ങുന്ന 
കാലത്ത്, ഉഴുന്ന് മദ്ദളമാകുന്ന 
കാലത്ത് ബലീന്ദ്രന് രാജ്യം തിരിച്ചു 
കിട്ടും!

തുലാം മാസത്തിൽ അമാവാസി 
ത�ൊട്ടു മൂന്നു നാളുകളാണ് പ�ൊ
ലിയന്ദ്രം ആഘ�ോഷം. ബലീന്ദ്രൻ 
എന്ന പേരിൽ നിന്നാണ് പ�ൊലിയ
ന്ദ്രം ഉണ്ടായത്.

ചിങ്ങമാസത്തിലെ അത്തം ത�ൊട്ട് 
തിരുവ�ോണം വരെ മലയാളികൾ 
പൂവിടുമ്പോൾ തുളുവർ സ�ോണ 
( ചിങ്ങം) മാസം മുഴുവൻ പൂവിടു
ന്നു. l

പ്രാക്തനം

തിരുവനന്തപുരം പാല�ോട് നടന്ന പട്ടയമേളയില്‍ ഭൂമിയുടെ രേഖകള്‍ കൈമാറിയപ്പോള്‍  
മന്ത്രിമാരായ കെ രാധാകൃഷ്ണന്‍, കെ. രാജൻ, ജി.ആർ അനിൽ എന്നിവർ സമീപം

തിരുവനന്തപുരം ജില്ലയിലെ 
പട്ടയമേള പാല�ോട് നടന്നു. 3156 
കുടുംബങ്ങളാണ് ഭൂമിയുടെ അവ
കാശികളായത്. ഇത�ോടെ എല്ലാ 
പട്ടിക വർഗക്കാർക്കും  ഭൂമിയുള്ള 

ജില്ലയായി തിരുവനന്തപുരം മാറി. 
1361 പട്ടികവർഗ വിഭാഗങ്ങൾക്ക് 
വനാവകാശ രേഖയും 1795 കുടും
ബങ്ങൾക്ക് പട്ടയവും ലഭിക്കും. 20 
വർഷമായി സമരം നടന്ന ചെറ്റച്ച

ലിൽ എല്ലാവർക്കും വനാവകാശ 
രേഖ കൈമാറി. ഇത�ോടെ ഭൂമിയി
ല്ലാത്ത എല്ലാവർക്കും ഭൂമിയെന്ന 
സർക്കാർ ലക്ഷ്യത്തിലേക്ക് ഒരു പടി  
കൂടി അടുത്തിരിക്കുകയാണ്. l

3156 കുടുംബങ്ങൾ  
ഭൂമിയുടെ അവകാശികളായി

ലഹരി വിരുദ്ധ  
സന്ദേശവുമായി 
'സേവ് ക്ലബ്ബ് '
ജീവിതമാണ് ലഹരി എന്ന സന്ദേ
ശവുമായി ലഹരിമാഫിയയ്ക്കെതി
രെ അതിജീവനത്തിന്റെ പുതിയ 
പാഠങ്ങൾ രചിക്കുകയാണ് 'സേവ് 
ക്ലബ്ബ്'.

പട്ടികജാതി വികസന വകുപ്പിന്റെ 
നേതൃത്വത്തിൽ സംസ്ഥാനത്തെ 
പട്ടികജാതി ക�ോളനികൾ കേന്ദ്രീ
കരിച്ച് വിദ്യാർത്ഥി-യുവജനങ്ങളെ 
അണി നിരത്തിക്കൊണ്ടുള്ള പ്രവർ
ത്തന പദ്ധതികളാണ് സേവ് ക്ലബ്ബ് 
ഒരുക്കുന്നത്.

 കഴിഞ്ഞ ഗാന്ധിജയന്തി ദിനത്തി
ലാണ് സമൂഹിക ഐക്യദാർഢ്യ 
പക്ഷാചരണത്തിന്റെ ഭാഗമായി 
സേവ് ക്ലബ്ബ് ആരംഭിച്ചത്. 
സാമൂഹിക മുന്നേറ്റം, സന്നദ്ധ 

വിദ്യാഭ്യാസം എന്നീ മുദ്രാവാക്യം 
ഉയർത്തിപ്പിടിച്ചു ക�ൊണ്ടാണ് 
സേവ് ക്ലബ്ബ് മുന്നോട്ട് നീങ്ങുന്നത്. 
35000 ലധികം വിദ്യാർത്ഥി-യുവജ
നങ്ങളെ ഉൾപ്പെടുത്തിയാണ്  1650 
ലധികം പട്ടികജാതി ക�ോളനിക
ളിൽ സേവ് ക്ലബ്ബിന്റെ സന്നദ്ധത 
സേന രൂപീകരിച്ചിട്ടുള്ളത്.  
കൂടുതൽ ഇടങ്ങളിലേക്ക് സേവ് 
ക്ലബ്ബ് വ്യാപിപ്പിക്കാനുള്ള ശ്രമ
ത്തിലാണ് പട്ടികജാതി വികസന 
വകുപ്പ്. l

മഹാത്മാ അയ്യൻ കാളിയുടെ 160  
ജന്മദിനം പട്ടികജാതി വികസന 
വകുപ്പിന്റെ ആഭിമുഖ്യത്തിൽ സമു
ചിതമായി ആചരിച്ചു.

തിരുവനന്തപുരം വെള്ളയമ്പ
ലത്തിലുള്ള മഹാത്മ അയ്യൻ 
കാളിയുടെ പ്രതിമയിൽ മന്ത്രിമാ
രായ കെ രാധാകൃഷ്ണൻ, വി ശിവൻ 
കുട്ടി, ആന്റണി രാജു, ജി ആർ 

അനിൽ എന്നിവർ പുഷ്പാർച്ചന 
നടത്തി. തുടർന്ന് നടന്ന അനു
സ്മരണ സമ്മേളനത്തിൽ മന്ത്രി 
വി ശിവൻ കുട്ടി അധ്യക്ഷനായി.  
മന്ത്രിമാരായ കെ. രാധാകൃഷ്ണന്‍, 
ആന്റണി രാജു, ജി ആർ അനിൽ, 
വി കെ പ്രശാന്ത് എം എൽ എ, 
മുൻ എം പി ഒ രാജഗ�ോപാൽ, 
പട്ടികജാതി-പട്ടിക വർഗ കമീഷൻ 

അയ്യൻകാളിയെ 
അനുസ്മരിച്ച് കേരളം

ചെയർമാൻ ബി.എസ്. മാവ�ോജി, തി
രുവനന്തപുരം ജില്ലാ പഞ്ചായത്ത് പ്ര
സിഡന്റ് അഡ്വ. ഡി സുരേഷ് കുമാർ, 
ഡെപ്യൂട്ടി മേയർ പി കെ രാജു , 
അഡീഷണൽ ചീഫ് സെക്രട്ടറി ഡ�ോ. 
എ ജയതിലക്, കെ വിദ്യാധരൻ,  
വി സജീവ് എന്നിവർ സംസാരിച്ചു.  
സംസ്ഥാനത്തെന്പാടും വിവിധ കേന്ദ്ര 
ങ്ങളില്‍ അനുസ്മരണം നടന്നു. l

പരിവര്‍ത്തിത ക്രൈസ്തവ ശുപാർ
ശിത വിഭാഗ വികസന ക�ോർപ
റേഷന്റെ വിദേശ പഠന വായ്പാ 
പദ്ധതി മന്ത്രി കെ രാധാകൃഷ്ണൻ 
ഉദ്ഘാടനം നിർവഹിച്ചു. ക�ോർപ
റേഷൻ ചെയർമാൻ ജാസി ഗിഫ്റ്റ് 
അധ്യക്ഷനായി.

2.5 ലക്ഷം രൂപയിൽ താഴെയുള്ള 
കുടുംബങ്ങളിലെ പെൺകുട്ടി
കൾക്ക് 3.5 ശതമാനം പലിശയ്ക്കും 

ആൺകുട്ടികൾക്ക് 4  ശതമാനത്തി
നുമാണ് 10 ലക്ഷം രൂപ വരെ വായ്പ 
നൽകുന്നത്.  2.5 ലക്ഷത്തിനു 
മേൽ വരുമാനമുള്ളവർക്കിത് 
യഥാക്രമം 4.5 വും 5 വും ശതമാന
മാണ്.

ക�ോഴ്സ് പൂർത്തിയാക്കി 6 മാസം 
കഴിഞ്ഞ് തിരിച്ചടവ് തുടങ്ങണം. 6 
വർഷം കാലാവധിയുമുണ്ട്. പ്രവേ
ശന ഫീസ്, പരീക്ഷ,  

പരിവർത്തിത ക്രൈസ്തവ  
ശുപാര്‍ശിത വിഭാഗ  

വികസന ക�ോർപറേഷൻ

ട്യൂഷൻ, ഹ�ോസ്റ്റൽ, വിസ  
ചെലവുകൾ, യാത്രാക്കൂലി  
എന്നിവയ്ക്കാണ് വായ്പ.

യു കെ ലിവർപൂൾ സർവകലാ
ശാലയിൽ പ്രവേശനം ലഭിച്ച 
ഭവ്യ ജ�ോയി, ഓസ്ടേലിയയിലെ 
എഡിത് ക�ോവാൻ സർവകലാ
ശാലയിൽ പ്രവേശനം ലഭിച്ച ദിൽ 
ജിത് എം ജ�ോസഫ് എന്നിവർ 
വായ്പാ ഗഡു ഏറ്റുവാങ്ങി. l

വിദേശ പഠന വായ്പയുമായി

പട്ടികവർഗ വികസന വകുപ്പിന്റെ 
നേതൃത്വത്തിൽ തദ്ദേശീയ ജനതയു
ടെ അന്തർദേശീയ ദിനാഘ�ോഷം 
ആഗസ്റ്റ് 9, തിരുവനന്തപുരം 
അയ്യൻ കാളി ഹാളിൽ മുഖ്യമന്ത്രി 
പിണറായി വിജയൻ ഉദ്ഘാടനം 
ചെയ്തു.

2026ഓടെ എല്ലാ പട്ടികവർഗ കു
ടുംബങ്ങൾക്കും ഭൂമി ലഭ്യമാക്കാൻ 
കഴിയുമെന്നാണു പ്രതീക്ഷയെന്നു 
മുഖ്യമന്ത്രി പറഞ്ഞു.

തിരുവനന്തപുരം ജില്ലയിൽ എല്ലാ 
പട്ടികവർഗ കുടുംബങ്ങൾക്കും 
ഭൂമി ലഭ്യമാക്കിയ മാതൃകയിൽ 
കേരളത്തിലെ എല്ലാ പട്ടികവർഗ 
കുടുംബങ്ങൾക്കും ഭൂമി നൽ
കാനാണ് ഉദ്ദേശിക്കുന്നതെന്നു 
മുഖ്യമന്ത്രി വ്യക്തമാക്കി. ലാൻഡ് 
ബാങ്ക് പദ്ധതിയനുസരിച്ചു വിവിധ 
ജില്ലകളിലായി 45 ഏക്കറ�ോളം ഭൂമി 
വാങ്ങിയിട്ടുണ്ട്. അത് ആദിവാസി 
കുടുംബങ്ങൾക്കു വിതരണം 
ചെയ്യും. 21 ഏക്കർ കൂടി വാങ്ങു
ന്നതിന് അംഗീകാരം നൽകിക്കഴി

ഒത്തൊരുമിച്ച് ഉന്നതിയിലേക്ക്
'നിശ്ചയദാർഢ്യത്തോടെ തദ്ദേശീയ യുവത'

ഞ്ഞു. സംസ്ഥാനത്ത് 7,693 ഏക്കർ 
നിക്ഷിപ്ത വനഭൂമി വിതരണം 
ചെയ്യാൻ കേന്ദ്രാനുമതി ലഭിച്ചിട്ടു
ണ്ട്. ഇതിൽ രണ്ടായിരത്തോളം 
ഏക്കർ വിതരണം ചെയ്തുകഴി
ഞ്ഞു. ആദിവാസി വിഭാഗത്തിലെ 
3,647 പേർക്ക് ഇതിന്റെ ഗുണഫലം 
ലഭിച്ചു. ആദിവാസി ഭൂ സമരങ്ങ
ളിൽ ഉയർത്തിയ പ്രശ്നങ്ങൾക്കു 
പരിഹാരം കാണുന്നതിനുള്ള 
നടപടികൾ സർക്കാർ സ്വീകരിച്ചു. 
മുത്തങ്ങ സമരത്തിൽ പങ്കെടുത്ത 
എല്ലാവർക്കും ഈ സർക്കാർ 
ഭൂമി ലഭ്യമാക്കി. ഭൂസമരങ്ങൾ 
നടന്നുവരുന്ന പ്രദേശങ്ങളിൽ 
പ്രശ്നപരിഹാരത്തിനു നടപടി 
സ്വീകരിച്ചുവരുന്നു. ലൈഫ് 
പദ്ധതിയിൽ സംസ്ഥാനത്താകെ 
3.5 ലക്ഷത്തോളം ഭവനങ്ങൾ 
വിതരണം ചെയ്തതിൽ 8,394 
പട്ടികവർഗ കുടുംബങ്ങൾക്കു വീട് 
ലഭ്യമാക്കിയിട്ടുണ്ട്.

സംസ്ഥാനത്തെ ജനസംഖ്യയുടെ 
1.45 ശതമാനമാണു തദ്ദേശീയ 

ജനവിഭാഗങ്ങൾ. അവരുടെകൂടി 
ഉന്നമനം ലക്ഷ്യംവച്ചുള്ള സമഗ്ര 
പദ്ധതികളാണു സർക്കാർ നടത്തി
വരുന്നത്. ല�ോകത്ത് ഡിജിറ്റൽ 
ഡിവൈഡ് ഏറ്റവുമധികം അനുഭ
വിക്കുന്നതു തദ്ദേശീയ ജനതയാ
ണ്. മറ്റു വിഭാഗങ്ങളെ അപേക്ഷി
ച്ചു 30 ശതമാനത്തോളം കുറവാണ് 
രാജ്യത്ത് ആദിവാസി ജനവിഭാഗ
ങ്ങൾക്കു ലഭ്യമാകുന്ന ഇന്റർനെറ്റ് 
സൗകര്യം. ഇത് തുടർന്നാൽ 
വൈജ്ഞാനിക മുന്നേറ്റത്തിൽ 
ആദിവാസി ജനത പിന്തള്ളപ്പെടും. 
ഒരു ജനവിഭാഗംപ�ോലും ഡിജിറ്റൽ 
ഡിവൈഡ് അനുഭവിക്കുന്നില്ലെന്ന് 
ഉറപ്പാക്കാൻ സാർവത്രിക ഇന്റർ
നെറ്റ് എന്ന ലക്ഷ്യത്തോടെ കേരള
ത്തിൽ കെ-ഫ�ോൺ പദ്ധതി നടപ്പാ
ക്കുകയാണ്. വിദൂര ആദിവാസി 
ഗ്രാമങ്ങളിൽപ്പോലും ഇന്റർനെറ്റ് 
സൗകര്യം ഇതിന്റെ ഭാഗമായി 
ലഭ്യമാക്കുന്നു. ഓൺലൈൻ പഠന 
സൗകര്യം എല്ലാ ആദിവാസി 
ഊരുകളിലേക്കും വ്യാപിപ്പിക്കാൻ 

തദ്ദേശീയ ജനതയുടെ അന്തര്‍ദേശീയ ദിനാഘ�ോഷം ആഗസ്റ്റ് 9, തിരുവനന്തപുരം അയ്യന്‍കാളി ഹാളില്‍  
മുഖ്യമന്ത്രി പിണറായി വിജയന്‍ ഉദ്ഘാടനം ചെയ്യുന്നു

നിശ്ചയദാർഢ്യമുള്ള തദ്ദേശീയ 
യുവതയുടെ പ്രതീകമാണ് 
ഇന്ത്യൻ വനിതാ ക്രിക്കറ്റ് താരം 
മിന്നു മണിയെന്നു മുഖ്യമന്ത്രി 
പിണറായി വിജയൻ. തിരുവ
നന്തപുരം അയ്യങ്കാളി ഹാളിൽ 
തദ്ദേശീയ ജനതയുടെ അന്തർ
ദേശീയ ദിനാഘ�ോഷ ചടങ്ങി
ന്റെ ഉദ്ഘാടന വേദിയിൽ 
മിന്നു മണിയെ ആദരിച്ചു 
സംസാരിക്കുകയായിരുന്നു 
അദ്ദേഹം.

ല�ോക ക്രിക്കറ്റ് ഭൂപടത്തിൽ 
തന്റേതായ സ്ഥാനമുറപ്പി
ക്കാനും ക്രിക്കറ്റ് ല�ോകത്തി
ന്റെ നെറുകയിലെത്താനും 
മിന്നുവിനു കഴിയട്ടെയെന്നു 
മുഖ്യമന്ത്രി ആശംസിച്ചു. 
ഇന്ത്യൻ സീനിയർ 20-20 ടീമിൽ 
അംഗമാകുന്ന ആദ്യ മലയാളി 
ക്രിക്കറ്റ് താരമാണു വയനാട് 
സ്വദേശിയായ മിന്നുമണി. 
കേരള ടീമിനു വേണ്ടിയും ഇന്ത്യ 
എ ടീമിനു വേണ്ടിയും മികച്ച 
പ്രകടനം മിന്നു നടത്തി. വരും 
തലമുറയ്ക്കു മിന്നു മണി പ്രച�ോ
ദനമാകട്ടെയെന്നും അദ്ദേഹം 
പറഞ്ഞു. വേദിയിൽ പ�ൊന്നാ
ടണയിയിച്ച് ആദരിച്ച ശേഷം 
മിന്നുവിനു ചുണ്ടൻ വള്ളത്തി
ന്റെ മാതൃകയും മുഖ്യമന്ത്രി 
സമ്മാനിച്ചു. l

നടപടിയെടുത്തു. 35,000ൽപ്പരം 
പട്ടികവിദ്യാർഥികൾക്കു ലാപ�്ടോ
പ്പുകൾ നൽകി.

ആദിവാസി വിദ്യാർഥികൾക്ക് 
പ്രീപ്രൈമറി മുതൽ പി.എച്ച്.
ഡിവരെ പഠനത്തിന് ആവശ്യമായ 
സൗകര്യങ്ങൾ സർക്കാർ ഒരുക്കു
ന്നുണ്ട്. പൈലറ്റ് പരിശീലനം, 
എയർഹ�ോസ്റ്റസ് പരിശീലനം 
തുടങ്ങിയ പദ്ധതികൾ ആരംഭിച്ചു. 
പട്ടികവർഗ വകുപ്പിന്റെ ഐടിഐ
കൾ നവീകരിച്ചു നിലവിലുള്ള ട്രേ
ഡുകളിൽ ആഡ് ഓൺ ക�ോഴ്സു
കൾ ആരംഭിച്ചു. അട്ടപ്പാടിയിലും 
കാസർക�ോഡും രണ്ട് ഏകലവ്യ 
എം.ആർ.എസുകൾ തുടങ്ങി. 
സിവിൽ എൻജിനീയറിങ്ങിൽ 
എംടെക്, ബിടെക്, ഐടിഐ 
ഡിപ്ലോമ യ�ോഗ്യതകളുള്ള 200 
പേരെ പട്ടികവർഗ വികസന 
വകുപ്പിന്റെ വിവിധ ഓഫിസു
കളിൽ അക്രഡിറ്റഡ് എൻജി
നീയർമാരായി നിയമിച്ചു. രണ്ടു 
വർഷമാണു കാലാവധി. ഈ 
അനുഭവസമ്പത്ത് പ്രയ�ോജനപ്പെ
ടുത്തി കൂടുതൽ മെച്ചപ്പെട്ട അവസ
രങ്ങൾ നേരിയെടുക്കാൻ അവർ
ക്കു കഴിയും. വനാശ്രിതരായ 500 
പട്ടികവർഗക്കാരെ പി.എസ്.സി. 
മുഖേന പ്രത്യേക തെരഞ്ഞെടുപ്പി
ലൂടെ ബീറ്റ് ഫ�ോറസ്റ്റ് ഓഫിസർ
മാരായി നിയമിച്ചു. എക്സൈസിലും 
ഇതേ രീതിയിൽ നടപടികൾ 
സ്വീകരിച്ചുവരുന്നു. ഊരുകളുടെ 
നിർമാണം പൂർത്തിയാക്കാൻ 
സഹായിക്കുന്ന സേഫ് പദ്ധതി, 
എല്ലാ പട്ടികവർഗക്കാർക്കും 
അടിസ്ഥാന രേഖകൾ ലഭ്യമാക്കി 
ഡിജിറ്റൈസ് ചെയ്തു സൂക്ഷിക്കുന്ന 
എബിസിഡി പദ്ധതി തുടങ്ങിയ 
നൂതന പദ്ധതികളിലൂടെ പട്ടിക
വർഗ സമൂഹങ്ങളെ നവകേരള 
നിർമിതിയുടെ ഭാഗമാക്കാനാണു 
സർക്കാർ ലക്ഷ്യമിടുന്നത്. വിദൂര 
ആദിവാസി ഊരുകളിലുള്ളവരു
ടെ പ്രശ്നങ്ങൾ ലഘൂകരിക്കാൻ 
പ്രത്യേക ഇടപെടലുകളും നടത്തു
ന്നു. തദ്ദേശീയ ജനത രാജ്യത്തിന്റെ 
ചരിത്രത്തിന്റെ ഭാഗമാണ്. അവരെ 
നാടിന്റെ ചരിത്രത്തിൽനിന്നു 
മായ്ച്ചുകളയാനുള്ള ശ്രമങ്ങൾ 
ചിലയിടങ്ങളിൽ നടക്കുന്നുണ്ട്. 
ദൗർഭാഗ്യകരമായ അത്തരം നീ

ക്കങ്ങളെ ചെറുത്തുത�ോൽപ്പിക്കേ
ണ്ടത് നമ്മുടെ കടമയാണെന്നും 
മുഖ്യമന്ത്രി പറഞ്ഞു.

വികസന പദ്ധതികളിലൂടെ തദ്ദേ
ശീയ ജനവിഭാഗങ്ങളെ സ്വയംപ
ര്യാപ്തതയിലേക്കെത്തിക്കാനുള്ള 
ലക്ഷ്യത്തോടെയാണു സർക്കാർ 
പ്രവർത്തനങ്ങൾ ആസൂത്രണം 
ചെയ്യുന്നതെന്നു ചടങ്ങിൽ 
അധ്യക്ഷത വഹിച്ച പട്ടികജാതി, 
പട്ടികവർഗ, പിന്നാക്ക വിഭാഗ 
വികസന വകുപ്പ് മന്ത്രി കെ. രാ
ധാകൃഷ്ണൻ പറഞ്ഞു. 'നിശ്ചയദാർ
ഢ്യത്തോടെ തദ്ദേശീയ യുവത' 
എന്ന സന്ദേശമുയർത്തിയാണ് 
തദ്ദേശീയ ദിനം ആഘ�ോഷിക്കു
ന്നത്. ദേശീയ വനിതാ ക്രിക്കറ്റ് ടീം 
അംഗം മിന്നു മണിയെ ചടങ്ങിൽ 
മുഖ്യമന്ത്രി ആദരിച്ചു. കാസർക�ോ
ഡ് ഏകലവ്യ മ�ോഡൽ റെസിഡൻ
ഷ്യൽ സ്‌കൂളിനുള്ള സ്പോർട്സ് 
കിറ്റ് വിതരണം കായിക മന്ത്രി വി. 
അബ്ദുറഹിമാനും കേരള എംപവർ
മെന്റ് സ�ൊസൈറ്റി ‘ഉന്നതി’യുടെ 
വെബ്സൈറ്റ് പ്രകാശനവും 
എം.ആർ.എസുകളിൽ സംഘടി
പ്പിച്ച ഉപന്യാസ രചനാ മത്സരത്തി
ലെ വിജയികൾക്കുള്ള പുരസ്‌കാ
രങ്ങളും പ�ൊതുവിദ്യാഭ്യാസ 
മന്ത്രി വി. ശിവൻകുട്ടിയും SAFE 
പദ്ധതി പ്രകാരം ഭവന നിർമാണം 
പൂർത്തിയാക്കിയ ഗുണഭ�ോക്താ
വിനുള്ള ധനസഹായ വിതരണം 
ഭക്ഷ്യ പ�ൊതുവിതരണ വകുപ്പ് 
മന്ത്രി ജി.ആർ. അനിലും എ.ബി.
സി.ഡി. പദ്ധതി പ്രകാരം ആധി
കാരിക രേഖകൾ ലഭിച്ച കുടും
ബങ്ങൾക്കുള്ള രേഖകൾ ഒ.ആർ. 
കേളു എം.എൽ.എയും വിതരണം 
ചെയ്തു. ഗതാഗത മന്ത്രി  
ആന്റണി രാജുവും ചടങ്ങിൽ 
പങ്കെടുത്തു. 

തിരുവനന്തപുരം അയ്യങ്കാളി 
ഹാളിൽ നടന്ന ചടങ്ങിൽ ജില്ലാ 
പഞ്ചായത്ത് പ്രസിഡന്റ് ഡി. 
സുരേഷ് കുമാർ, കൗൺസിലർ 
പാളയം രാജൻ, പട്ടികവർഗ 
വികസന വകുപ്പ് ഡയറക്ടർ 
ഡി.ആർ. മേഘശ്രീ, സംസ്ഥാന 
പട്ടികവർഗ ഉപദേശക സമിതി 
അംഗം വിദ്യാധരൻ കാണി  
തുടങ്ങിയവരും സന്നിഹിത 
രായിരുന്നു. l

മിന്നുമണി  
നിശ്ചയ 
ദാർഢ്യമുള്ള  
തദ്ദേശീയ  
യുവതയുടെ 
പ്രതീകം:  
മുഖ്യമന്ത്രി

എസ് സി എസ് ടി ക�ോർപറേഷ
നിൽ വായ്പാ കുടിശിക തീർപ്പാ
ക്കാൻ പ്രത്യേക പദ്ധതി ആരംഭിച്ചു 
ക�ോർപറേഷന്റെ  സുവർണജൂ
ബിലി വാർഷികം പ്രമാണിച്ചാണ് 
60 ശതമാനം വരെ പലിശയിളവ് 
നൽകുന്ന പദ്ധതി.

റവന്യു റിക്കവറി നേരിടുന്നവർ

വായ്പാ കുടിശ്ശിക തീർപ്പാക്കൽ തുടങ്ങി
SC--ST ക�ോര്‍പറേഷനില്‍ 60% പലിശയിളവ്‌

ക്കും ഈ സൗകര്യം പ്രയ�ോജന
പ്പെടുത്താം.

10 വർഷത്തിനുമുകളിൽ കുടിശിക 
ആയിട്ടുള്ളവർക്കാണ് പലിശ
യിലും പിഴ പലിശയിലും 60 
ശതമാനം ഇളവ് നൽകുന്നത്. 6 
വർഷം മുതൽ 10 വർഷം വരെ 50 

ശതമാനവും 3 മുതൽ 6 വർഷം 
വരെ 40 ശതമാനവും ഇളവ് 
ലഭിക്കും. ഒരു വർഷം മുതൽ 3 
വർഷം വരെ കുടിശികയുള്ളവർ
ക്ക് 30 ശതമാനവും ഒരു വർഷം 
വരെ കുടിശികയുള്ളവർക്ക് 20 
ശതമാനവും ഇളവ് ലഭിക്കും. l

SC---ST ക�ോർപറേഷന്റെ പുതിയ ല�ോഗ�ോ മന്ത്രി കെ.രാധാകൃഷ്ണൻ  പ്രകാശനം ചെയ്യുന്നു.  
പി ബാലചന്ദ്രൻ എം എൽ എ, ക�ോർപറേഷൻ ചെയർമാൻ യു ആർ പ്രദീപ്  തുടങ്ങിയവർ സമീപം

പട്ടികജാതി വിഭാഗം യുവതികൾ നെടുമങ്ങാട് ആരംഭിച്ച ശിങ്കാരിമേളം ടീമിന്റെ അരങ്ങേറ്റവും സേഫ് പദ്ധതി 
ഗുണഭ�ോക്താക്കളുടെ സംഗമവും മന്ത്രി കെ. രാധാകൃഷ്ണന്‍ ഉദ്ഘാടനം ചെയ്യുന്നു. 

മന്ത്രി ജി ആർ അനിൽ, ജി സ്റ്റീഫൻ എം എൽ എ, ഡി കെ മുരളി എം എല്‍ എ തുടങ്ങിയവർ സമീപം.

മണിതൂക്കി ഊരു നിവാസികൾ മുളയിലും ഈറയിലും നിർമിച്ച കരകൗശല വസ്തുക്കളുമായി  
മന്ത്രി കെ. രാധാകൃഷ്ണന്റെ ഓഫീസിലെത്തിയപ്പോൾ

ആദിവാസി ഊരിലെ ത�ൊഴിൽര
ഹിതരായ നാൽപ്പത�ോളം പേരെ 
സംരംഭകരാക്കി കേരള സർവക
ലാശാല. തിരുവനന്തപുരം വിതുര 
മണിതൂക്കി ഊരിലാണ് വിതുര 
പഞ്ചായത്തിന്റെയും ബാംബൂ 
മിഷന്റെയും സഹകരണത്തോ
ടെ  കേരള സർവകലാശാല 
സ�ോഷ്യോളജി വിഭാഗം സ്റ്റാർട്ടപ്പ് 
പദ്ധതി നടപ്പാക്കുന്നത്.  

പ്രഗത്ഭരായ പരിശീലകരുടെ 
മേൽന�ോട്ടത്തിൽ ഊരുകളിൽ 
നിർമിച്ച മന�ോഹരമായ കരകൗ
ശല വസ്തുക്കൾ ഓൺലൈൻ വഴി 
വിൽപ്പന നടത്തി. സംസ്ഥാനത്ത്  
ഔട്ട്ലെറ്റുകളും സ്ഥാപിക്കും. 

ത�ൊഴിൽരഹിതരായ ആദിവാസി 
വിഭാഗങ്ങൾക്ക് വരുമാനം ഉറപ്പാ
ക്കുകയാണ് ലക്ഷ്യം. ഊരിലെ 
സ്ത്രീകൾ ഉൾപ്പെടെയുള്ള നാൽ
പ്പത് പേർക്ക് പരിശീലനം നൽകി 
സ്റ്റാർട്ടപ് രൂപീകരിച്ചു. ഇത്‌ കേരള 
സ‌ർവകലാശാലയിലെ സ്റ്റാർട്ടപ് 
ഇൻകുബേഷൻ സെന്ററായ 
ക്യൂബിക്കിന് കീഴിൽ പ്രവർത്തി
ക്കും. കേരള സ്റ്റാർട്ടപ് മിഷനിലും  
രജിസ്റ്റർ ചെയ്തിട്ടുണ്ട്‌.

ബാംബൂ ഉൽപ്പന്നങ്ങൾ, കരകൗ
ശല വസ്തുക്കൾ, സുവനീറുകൾ 
എന്നിവയാണ് നിർമിക്കുക. വിപ
ണനവും മറ്റ് സാങ്കേതിക സഹാ
യങ്ങളും കേരള സർവകലാശാല 

ലഭ്യമാക്കും.

 മറ്റ് ജില്ലകളിലെ ആദിവാസി 
ഊരുകളിലും പദ്ധതി നടപ്പാക്കും. 
കേരള സർവകലാശാല കാര്യവട്ടം 
ക്യാമ്പസിൽ ആരംഭിച്ച റിസർച്ച് 
ഫെസ്റ്റിൽ സ്റ്റാർട്ടപ്പുകളുടെ 
ഉദ്ഘാടനം മന്ത്രി കെ രാധാകൃ
ഷ്ണൻ നിർവഹിച്ചു. സ�ോഷ്യോളജി 
വിഭാഗം മേധാവി ഡ�ോ. ആർ 
എസ് സന്ധ്യയുടെ നേതൃത്വത്തി
ലാണ് സ്‌റ്റാർട്ടപ് നടപ്പാക്കുന്നത്. 
സ�ോഷ്യോളജി വിഭാഗം  
വിദ്യാർഥികളുടെ നേതൃത്വ 
ത്തിൽ ഊരുകളിൽ വിവിധ  
ക്ഷേമപ്രവർത്തനങ്ങളും നടത്തു
ന്നുണ്ട്. l

മണിതൂക്കി ഊരിൽ ഇനി  
"മണിക്കിലുക്കം'

കഥ
ബദാം 

മരത്തിൽ 
സജിത് കെ. ക�ൊടക്കാട്ട്

വൈകുന്നേരം 
ചന്തയിലേക്ക് 

പ�ോകുന്ന വഴി  വായനശാലയു
ടെ മുറ്റത്ത് ,പടർന്നു പന്തലിച്ച 
ബദാം മരത്തോട് ചേർത്ത് കുറേ 
ആളുകളെ പിടിച്ചുകെട്ടിയിട്ടിരിക്കു
ന്നതു കണ്ടു.

എന്താണു കാര്യമെന്നറിയാൻ 
ഞാൻ തിടുക്കപ്പെട്ട് അവരുടെ 
അടുത്തേക്ക് ചെന്നു.

പ്രായം ചെന്നവരും ചെറുപ്പക്കാ
രുമായി അവർ ആറേഴു പേരുണ്ടാ
യിരുന്നു. എന്നെ കണ്ടപ്പോൾ തല 
കുടഞ്ഞും കയറിനുള്ളിലെ ശരീരം 

കുതറിച്ചും കെട്ടഴിക്കാനുമുള്ള 
ഭഗീരഥ ശ്രമങ്ങൾ അവർ നടത്തി
ക്കൊണ്ടിരുന്നു.

നിങ്ങളെ എന്തിനാണ് പിടിച്ചുകെ
ട്ടിയിരിക്കുന്നതെന്നും ആരാണിതു 
ചെയ്തതെന്നും ആരായാലും  ഇതു 
വലിയ മ�ോശമായിപ്പോയി, തെറ്റാ
യിപ്പോയി എന്നൊക്കെ ആവേശം 
മൂത്തു പറയാൻ ഞാൻ നാവെടു
ക്കുമ്പോഴാണ് വായനശാലക്ക
കത്തു നിന്നും രണ്ടു മുതിർന്ന 
പൗരൻമാർ വെളിയിലേയ്ക്കിറങ്ങി 
എന്റെ നേരെ ധൃതിയിൽ നടന്നു 
വരുന്നത് കണ്ടത്.

ഒരാള�ൊരു പ�ോലീസാപ്പീസറുടെ 
മട്ടുണ്ട്.ഗൗരവമുള്ള മുഖമാണ്. 
മറ്റേയാൾ വെളുത്ത് തടിച്ച് ഉയരം 
കൂടിയ ആളാണെങ്കിലും മുഖം കു
ട്ടികളുടേതു പ�ോലെയായിരുന്നു.

അവർ തുള്ളിയുറഞ്ഞ് എന്റെ 
മുന്നിൽ നിന്നപ്പോൾ ഇതെന്തു 
കഥയെന്നു ഞാൻ കൈ ക�ൊണ്ട് 
ആംഗ്യം ച�ോദിച്ചു. അപ്പോൾ   
ഗൗരവക്കാരൻ പറഞ്ഞു. " നിങ്ങള് 
പ�ൊയ്ക്കോ.ഇതിവന്മാരുടെ സ്ഥിരം 
പരിപാടിയാ."

ഞാൻ പ�ോവാതെ അവിടെ തന്നെ 
തട്ടിമുട്ടി ച�ൊറിഞ്ഞു നിന്നപ്പോൾ 

കുട്ടിമുഖം എന്റെ അടുത്തേക്ക് 
വന്നിട്ട് ഒട്ടും കുട്ടിയല്ലാത്ത 
മുഖത്തോടെ പറഞ്ഞു. "നിങ്ങളി
ങ്ങനെ ന�ോക്കി നില്ക്കാതെ വേഗം 
പ�ോയാട്ടെ.. ആളുകൾ കൂടുംന്നേ.. 
"

"എന്നാലും അതല്ലല്ലോ, മാഷെ. 
സമൂഹത്തിലെ മാന്യൻമാരായ 
ഇവരെയ�ൊക്കെ ഇങ്ങനെ പിടിച്ചു
കെട്ടിയിട്വാന്നൊക്കെ പറഞ്ഞാ. 
ഇത�ൊന്നും ശരിയല്ല."

" ശരിയല്ലെന്ന് പറയാൻ നിങ്ങൾ
ക്ക് അനുഭവമുണ്ടോ. ഒന്നു 
പ�ോയാട്ടെ. ഇവരേ... തനി മൂരാച്ചി
കളാ.... സംഗതി നമ്മുടെ വായ
നശാലയ�ൊക്കെത്തന്നെയാണ്. 
എല്ലാവരും വളരെ നല്ലവരുമാണ്. 
എന്നാൽ ചില കുരുത്തക്കേടുകൾ 
ഇവരിൽ പരക്കെയുണ്ട്. "

 "അതെന്താണെന്നു പറയൂ മാഷെ. 
കുരുത്തക്കേടുകൾ നമുക്കും അറി
യണമല്ലോ. "

"അറിഞ്ഞാലേ നിങ്ങൾ പ�ോവു
ള്ളുവെങ്കിൽ പറയാം." അങ്ങനെ 
പറഞ്ഞത് ഗൗരവക്കാരനായ 
ആളായിരുന്നു..ഗൗരവം മുഖത്തേ 
ഉള്ളു. സംസാരം കൂറ്റടഞ്ഞ കുട്ടി
യെപ്പോലുണ്ട്. 

അയാൾ പറഞ്ഞു.

" അഞ്ചു മണിക്ക് വായനശാലേടെ 
മീറ്റിംഗ് വിളിച്ചാ ആറു മണിക്കല്ലാ
തെ ഇവൻമാര് വന്നു കണ്ടിട്ടില്ല. 
ഇത് സ്ഥിരം പരിപാടിയാ. നിങ്ങ
ളിപ്പോ തന്നെ ന�ോക്കൂ ,ഞങ്ങള് 
കുറച്ചു പേര് നാലേമുക്കാലിനുണ്ട് 
ഇവിടെ വന്നിരിക്കുന്നു. എന്നി
ട്ടിവൻമാര് എത്തിയതെപ്പഴാ....  
ആറു മണിക്ക്.!! ഞങ്ങൾക്കുമില്ലേ 
കൂട്ടും കുടുംബ�ോം പരിപാടികളും 
?"

കൂറ്റടച്ച ഗൗരവക്കാരൻ പറയുന്ന
തു കേട്ട് കുട്ടിമുഖം പരിസരം മറന്ന് 
ചിരിച്ചു.

     " എന്നാ പിന്നെ നിങ്ങൾക്ക് 

മീറ്റിംഗ് ആരു മണിക്ക് വിളിച്ചാ 
പ�ോരായിരുന്നോ.." ഞാൻ വലിയ 
ബുദ്ധി മാനെ പ�ോലെ ഒരു 
ഐഡിയ പറഞ്ഞു. അപ്പോൾ കുട്ടി 
മുഖത്തിന്റെ  കണ്ണുകൾ കത്താൻ 
തുടങ്ങി.

"എന്റെ ചെങ്ങായ് .. മണ്ടത്ത
രം പറയല്ലെ. മൂന്നാലു മാസം 
മുമ്പുവരെ എല്ലാ മീറ്റിംഗുകളും 
ആറുമണിക്കായിരുന്നു വെച്ചത്. 
അപ്പോ ഴിവൻമാരുണ്ട് ഏഴുമ
ണിക്ക് വരുന്നു.!! അതിനും മുമ്പ് 
ഏഴു മണിക്കായിരുന്നു വിളിച്ച
ത്. അപ്പോഴിവൻമാരുണ്ട് എട്ടു 
മണിക്ക് വരുന്നു.പ്രസിഡണ്ടായ 
എന്റെ കാര്യം പ�ോട്ടെ. ഞാന�ൊരു 
റബ്ബർ സ്റ്റാമ്പ്. . എന്നാൽ സെക്രട്ട
റി അങ്ങനെയാണ�ോ."

കുട്ടിമുഖക്കാരൻ ഗൗരവക്കാരനെ 
കാക്കയെ പ�ോലെ ന�ോക്കി, സ്വ
കാര്യം പ�ോലെ എന്റെ ചെവിയിൽ 
ഇങ്ങനെ പറഞ്ഞു:

"ഞങ്ങളുടെ സെക്രട്ടറിയാ.. വന്നി
ട്ടിപ്പം കുറച്ചേ ആയിട്ടുള്ളു. നല്ല 
വായനക്കാരനും സംഘാടകനു
മാണ്. എന്തായാലും പട്ടാളത്തിൽ 
നിന്നും പിരിഞ്ഞെത്തിയ ഒരാളെ 
സെക്രട്ടറിയായി കിട്ടിയപ്പോ 
കുറേ മാറ്റങ്ങള�ൊക്കെ വന്നിട്ടുണ്ട്. 
എന്നാൽ മീറ്റിംഗ്‌ സമയത്തിന് ഒരു 
മാറ്റവുമില്ല."

 ഞാൻ പെട്ടെന്ന് മ�ൊബൈലെ
ടുത്ത് സമയം ന�ോക്കി. ഏഴു 
മണിക്ക് ഞാന�ൊരു മീറ്റിംഗ്‌ 
വിളിച്ചതാണല്ലോ എന്ന് പെട്ടെ
ന്നോർത്തു.  ഇപ്പോൾ തന്നെ മണി 
ആറ് മുക്കാലായി. ഇനി ചന്തയിൽ 
നിന്നും സാധനങ്ങൾ വാങ്ങി 
.എപ്പോഴാണാവ�ോ  വീട്ടിലെത്തി, 
യ�ോഗസ്ഥലത്തേക്ക് പ�ോവുക?

ബദാം മരത്തെ യും അവിടുത്തെ 
ആളുകളേയും മറന്ന്  ഞാൻ മറന്ന് 
വേഗം റ�ോഡിലേക്കിറങ്ങി ചന്ത 
ലക്ഷ്യം വെച്ചു നടന്നു. l

ക�ോച്ചേരിൽ രാമൻ നാ
രായണൻ എന്ന 

കെ ആർ നാരായണൻ ഇന്ത്യയി
ലെ പത്താമത്തെ രാഷ്ട്രപതിയായി
രുന്നു. പ്രവർത്തിക്കുന്ന പ്രസിഡന്റ് 
എന്നാണ് പ�ൊതുവേ അറിയപ്പെട്ടി
രുന്നത്. നിർണായകമായ രാഷ്ട്രീയ 
സന്ദർഭങ്ങളിൽ ദൃഢമായ തീരുമാ
നങ്ങളിലൂടെ ല�ോകത്തിലെ ജനാ
ധിപത്യ വിശ്വാസികളുടെ ആദരവ് 
നേടിയെടുക്കാൻ അദ്ദേഹത്തിന് 
സാധിച്ചു. കെ ആർ നാരായണന്റെ 
ബാല്യം കഷ്ടപ്പാടുകൾ നിറഞ്ഞ
തായിരുന്നു. പല രാത്രികളിലും 

സുപരീഷിത ജീവിതം
എം വിജയകുമാരൻ

വിശന്നു തളർന്നാണ് ഉറങ്ങിയി
രുന്നത് എന്ന് അദ്ദേഹം പറയുക
യുണ്ടായി.   ഉഴവൂരിലെ വീട്ടിൽ 
നിന്ന് ഉറവലങ്ങാട് സ്കൂൾ വരെ 
ത�ോർത്ത് ഉടുത്തു ക�ൊണ്ടാണ് 
അദ്ദേഹം പഠിക്കാൻ പ�ോയത്. 
ദിവസവും 16 കില�ോമീറ്റർ സഞ്ച
രിച്ചാണ് സ്കൂളിൽ എത്തിയത്. 
നടന്നുക�ൊണ്ട് വായിച്ചു പഠിച്ചു . 
പുസ്തകം വാങ്ങാൻ പണമില്ലാത്ത 
ഇല്ലാതിരുന്നതിനാൽ ജ്യേഷ്ഠൻ 
കെ ആർ നീലകണ്ഠൻ മറ്റു കുട്ടിക
ളിൽ നിന്ന് പുസ്തകം കടം വാങ്ങി 
പകർത്തി എഴുതി അനുജന് 

ക�ൊടുക്കുമായിരുന്നു. ചാണകം 
മെഴുകിയ തറയിൽ ഇരുന്നുക�ൊ
ണ്ടാണ് അദ്ദേഹം പഠിച്ചത്. ഫീസ് 
ക�ൊടുക്കാൻ വിഷമമായിരുന്നു. 
പലപ്പോഴും ഫീസ് ക�ൊടുക്കാൻ 
കഴിയാത്തതിനാൽ ക്ലാസിൽ 
നിന്ന് വെളിയിലാക്കും. വെളിയിൽ 
നിന്നുക�ൊണ്ട് അദ്ദേഹം പാഠ
ങ്ങൾ പഠിച്ചു. 

തിരുവിതാംകൂർ രാജ്യത്തി
ന്റെ സ്കോളർഷിപ്പ് കിട്ടിയതി
നാൽ ക�ോട്ടയം സിഎംഎസ് 
ക�ോളേജിൽ ഇന്റർമിഡിയറ്റിനു 
ചേർന്ന് പഠിച്ചു. പഠനത്തിന് 

2023 സെപ്റ്റംബര്‍-ഒക്ടോബര്‍ 29



2023 സെപ്റ്റംബര്‍-ഒക്ടോബര്‍30

തിരുവനന്തപുരം യൂണിവേഴ്സിറ്റി 
ക�ോളേജിൽ ചേർന്നു. ബി എ 
ഓണേഴ്സ് പാസായപ്പോൾ ലക്ച
റർ പദവിക്ക് അപേക്ഷ നൽകി. 
ജാതിയുടെ പേരിൽ സർ സി പി രാ
മസ്വാമി അയ്യർ അപേക്ഷ നിരസി
ക്കുകയും പകരം ക്ലാർക്ക് ആയി 
ജ�ോലി നൽകാമെന്നും അറിയിച്ചു. 
തുടർ പഠന സഹായത്തിന് മഹാ
രാജാവിനെ കാണാൻ അനുമതി 
ച�ോദിച്ചു. അത് നിരസിക്കപ്പെട്ടു. 
ഇതിൽ പ്രതിഷേധിച്ച് നാരായ
ണൻ ബിരുദദാന ചടങ്ങ് ബഹിഷ്ക
രിച്ചു. പ്രൊവിഷണൽ സർട്ടിഫി
ക്കറ്റുമായി ഡൽഹിയിലെത്തിയ 
നാരായണൻ ഹിന്ദു അടക്കമുള്ള 
പത്രങ്ങളിൽ ലേഖകനായി പ്രവർ
ത്തിച്ചു. 1945ൽ മുംബൈയിൽ വച്ച് 
മഹാത്മാഗാന്ധിയെ മഹാത്മാ
ഗാന്ധിയെ ഇന്റർവ്യൂ ചെയ്യാൻ 
അവസരം ലഭിച്ചു. പ്രിയ ശിഷ്യൻ 
ജെ ആർ ഡി ടാറ്റ നാരായണന്റെ 
ഉപരിപഠനത്തിന് 1600 രൂപയുടെ 
സ്കോളർഷിപ്പ് അനുവദിച്ചു.ഇത് 
നാരായണന്റെ ജീവിതത്തിൽ 

വഴിത്തിരിവായി മാറി. അദ്ദേഹം 
ലണ്ടൻ സ്കൂൾ ഓഫ് എക്കണ�ോ
മിക്സ് ചേർന്ന് പ�ൊളിറ്റിക്കൽ 
സയൻസിൽ ബിരുദം എടുത്തു. 
പ്രസിദ്ധനായ ഹാര�ോഡ് ലാസ്കി 
എന്ന പ്രൊഫസറുടെ പ്രിയ ശി
ഷ്യനായിരുന്നു കെ ആർ നാരായ
ണൻ. ലണ്ടനിൽ കൃഷ്ണമേന�ോന്റെ 
നേതൃത്വത്തിലുള്ള ഇന്ത്യ ലീഗിൽ 
ചേർന്ന് പ്രവർത്തിച്ചു. ലണ്ടൻ 
പഠനശേഷം ഇന്ത്യയിൽ എത്തി പ്ര
ധാനമന്ത്രി നെഹ്റുവിനെ കണ്ടു. 
ഹാര�ോഡ് ലാസ്കിയുടെ കത്തിന്റെ 
അടിസ്ഥാനത്തിൽ നെഹ്റു നാരാ
യണനെ ഫ�ോറിൻ സർവീസിൽ 
ഉദ്യോഗസ്ഥനായി നിയമിച്ചു. 
ജപ്പാൻ, ബ്രിട്ടൻ, തായ്‌ലാൻഡ്, 
ചൈന തുടങ്ങിയ രാജ്യങ്ങളിൽ 
അംബാസിഡറായി പ്രവർത്തിച്ചു. 
രംഗൂണിൽ വെച്ച് മാൻഡ് ടിണ്ട് 
എന്ന സ്ത്രീയുമായി. നെഹ്റുവിന്റെ 
സ്പെഷ്യൽ ഉത്തരവ് പ്രകാരം 
അവരെ വിവാഹം കഴിച്ചു. ഉഷ 
എന്ന പേര് സ്വീകരിച്ച് അവർ 
ഇന്ത്യക്കാരിയായി. 1978 അദ്ദേഹം 

സർവീസിൽ നിന്ന്. വിരമിച്ചു.

1979 കെ ആർ നാരായണനെ ഡൽ
ഹിയിലെ ജവഹർലാൽ നെഹ്റു 
യൂണിവേഴ്സിറ്റിയിൽ വൈസ് 
ചാൻസറിലായി നിയമിച്ചു. 1984 
വരെ ആ പദവിയിൽ തുടർന്നു. 
വിരമിച്ച നാരായണനെ കേന്ദ്ര 
ഗവൺമെന്റ് തിരികെ സർവീസി
ലേക്ക് വിളിക്കുകയും അമേരിക്ക
യിലെ ഇന്ത്യൻ അംബാസിഡർ 
ആക്കുകയും ചെയ്തു. ഇന്ത്യകണ്ട 
ഏറ്റവും നല്ല അംബാസിഡർ 
ആണ് കെ ആർ നാരായണൻ 
എന്ന് ഒരിക്കൽ ജവഹർലാൽ 
നെഹ്റു പറയുകയുണ്ടായി. 

വൈസ് പ്രസിഡണ്ട് ആയിരുന്ന 
ഡ�ോക്ടർ ശങ്കർ ദയാൽ ശർമ 
രാഷ്ട്രപതിയായി തെരഞ്ഞെടു
ക്കപ്പെട്ടപ്പോൾ അന്ന് പ്രധാനമ
ന്ത്രിയായിരുന്ന വി പി സിംഗ് കെ 
ആർ നാരായണനെ ആസ്ഥാന
ത്തേക്ക് നിർദ്ദേശിച്ചു. ഇടതുപക്ഷ 
കക്ഷികളുടെ പൂർണ പിന്തുണ 
അദ്ദേഹത്തിനുണ്ടായിരുന്നു. 
പി.വി നരസിംഹറാവിന്റെയും 

ക�ോൺഗ്രസിന്റെയും പിന്തുണ 
കൂടി ലഭിച്ചത�ോടെ കെ ആർ 
നാരായണൻ എതിരില്ലാതെ 
ഉപരാഷ്ട്രപതിയായി തിരഞ്ഞെടു
ക്കപ്പെട്ടു. 1992 ബാബറി മസ്ജിദ് 
തകർക്കപ്പെട്ടത് മതേതര ഇന്ത്യക്ക് 
വലിയ ആഘാതമായിരുന്നു. ഗാ
ന്ധിവധത്തിന് ശേഷം ഇന്ത്യ കണ്ട 
ഏറ്റവും വലിയ ദുരന്തം എന്നാണ് 
ഈ സംഭവത്തെ ഉപരാഷ്ട്രപതി 
കെ ആർ നാരായണൻ വിശേഷി
പ്പിച്ചത്. 

1997 ശങ്കർ ദയാൽ ശർമ്മ രാഷ്ട്രപ
തി സ്ഥാനത്തു നിന്നും വിരമിച്ചു. 
ഉപരാഷ്ട്രപതിയായിരുന്ന കെ ആർ 
നാരായണൻ രാഷ്ട്രപതി സ്ഥാന
ത്തേക്ക് മത്സരിച്ചു. പ്രമുഖ രാഷ്ട്രീയ
പാർട്ടികൾ എല്ലാം അദ്ദേഹത്തെ 
പിന്തുണച്ചു. ടി എൻ ശേഷൻ 
ആയിരുന്നു എതിരാളി. 95 ശത
മാനത്തിൽ കൂടുതൽ വ�ോട്ടുകൾ 
നേടി ഇന്ത്യയുടെ പത്താമത് രാഷ്ട്ര
പതിയായി കെ.ആർ നാരായണൻ 
വിജയിച്ചു. ദളിത് വിഭാഗത്തിൽ 
നിന്ന് ഒരാൾ രാഷ്ട്രപതി ആകണ
മെന്ന മഹാത്മാഗാന്ധിയുടെ സ്വ
പ്നമാണ് ഇവിടെ നിറവേറപെട്ടത്. 
ചരിത്രം സൃഷ്ടിച്ച തീരുമാനങ്ങൾ 
ഭരണഘടനയ്ക്ക് അകത്തു നിന്നു
ക�ൊണ്ട് ജനാധിപത്യ മൂല്യങ്ങളെ 
പൂർണ്ണമായി സംരക്ഷിക്കാൻ 
രാഷ്ട്രപതി എന്ന നിലയിൽ കെ 
ആർ നാരായണന് കഴിഞ്ഞു. 
കീഴ്വഴക്കങ്ങളെ ലംഘിച്ചു 
ക�ൊണ്ടാണ് പല തീരുമാനങ്ങളും 
എടുത്തത്. സാധാരണ രാഷ്ട്രപ
തിമാർ തെരഞ്ഞെടുപ്പുകളിൽ 
വ�ോട്ട് ചെയ്യാറില്ല എന്നാൽ കെ 
ആർ നാരായണൻ 1988 പ�ൊതു 
തെരഞ്ഞെടുപ്പിൽ വ�ോട്ട് ചെയ്യാൻ 
എത്തിയത് പലരെയും അമ്പരപ്പി
ച്ചു. സ്വാതന്ത്ര്യത്തിന്റെ അമ്പതാം 
വാർഷികത്തിൽ രാത്രിയിൽ 
സമ്മേളിച്ച പാർലമെന്റിന് 
അഭിസംബ�ോധന ചെയ്തുക�ൊണ്ട് 
ഭരണഘടനയുടെ അടിസ്ഥാന
ശിലകളിൽ നിന്ന് വ്യതിചലിക്കു
ന്നതിനെതിരെ അതീവ ജാഗ്രത 
പുലർത്തണമെന്ന് അദ്ദേഹം 
ആവശ്യപ്പെട്ടു. പ്രവർത്തിക്കുന്ന 
പ്രസിഡണ്ട് ആയിരിക്കും താൻ 
എന്നു പറഞ്ഞ കെ ആർ നാരാ
യണന്റെ പല തീരുമാനങ്ങളും 

1992 ബാബറി മസ്ജിദ്  
തകർക്കപ്പെട്ടത് മതേതര  
ഇന്ത്യക്ക് വലിയ ആഘാതമായിരുന്നു.  
ഗാന്ധിവധത്തിന് ശേഷം  
ഇന്ത്യ കണ്ട ഏറ്റവും വലിയ  
ദുരന്തം എന്നാണ് ഈ  
സംഭവത്തെ ഉപരാഷ്ട്രപതി  
കെ ആർ നാരായണൻ  
വിശേഷിപ്പിച്ചത്. 	

ഭരിച്ചിരുന്ന ഗവൺമെന്റുകളെ 
പലപ്പോഴും വിഷമത്തിലാക്കി. 
ജനാധിപത്യത്തെ സംരക്ഷിക്കാ
നുള്ള കെ ആർ നാരായണന്റെ 
അസാധാരണ ധൈര്യവും നീതി
ബ�ോധവും ല�ോക നേതാക്കളിൽ 
മതിപ്പുളവാക്കി. ആസ്ട്രേലിയൻ 
മിഷനറിയായിരുന്ന ഗൃഹാം 
സ്റ്റെയിനിനെയും അദ്ദേഹത്തിന്റെ 
കുട്ടികളെയും മതഭ്രാന്തന്മാർ ചുട്ടു 
ക�ൊന്നപ്പോൾ മതേതരത്വത്തിന് 
കരിനിഴൽ വീണതിൽ കെ ആർ 
നാരായണൻ ഏറെ ദുഃഖിതൻ 
ആയിരുന്നു. ഗുജറാത്തിൽ നടന്ന 
വർഗീയ കലാപം അദ്ദേഹത്തെ 
വേദനിപ്പിക്കുകയും പ്രസിഡണ്ട് 

ഉന്നതി ദ്വൈമാസികയിലേക്ക് കുട്ടികളടക്കമുള്ള
എഴുത്തുകാരില്‍നിന്നും സൃഷ്ടികള്‍ ക്ഷണിക്കുന്നു.  

കഥ, കവിത, ലേഖനങ്ങള്‍ എന്നിവയുടെ സ�ോഫ്റ്റ്‌ക�ോപ്പി 
unnathimasika.cpo@gmail.com  
എന്ന ഇമെയിലിലേക്ക് അയയ്ക്കുക. 

സൃഷ്ടികള�ോട�ൊപ്പം എഴുത്തുകാരുടെ മേല്‍വിലാസവും 
ഫ�ോട്ടോയും ചേര്‍ക്കേണ്ടതാണ്.

തപാല്‍ വിലാസം ചുവടെ ക�ൊടുക്കുന്നു

എഡിറ്റര്‍, ഉന്നതി ദ്വൈമാസിക, ചീഫ് പബ്ലിസിറ്റി ഓഫീസ്,  
അയ്യങ്കാളി ഭവന്‍, കനകനഗര്‍, കവടിയാര്‍ പിഒ, വെള്ളയമ്പലം,  

തിരുവനന്തപുരം 695 003, ഫ�ോണ്‍: 0471-2737213, 2737214, 8113904202

എന്ന നിലയിൽ പട്ടാളത്തെ ഗുജ
റാത്തിലേക്ക് അയക്കാൻ ആവ
ശ്യപ്പെടുകയും ചെയ്തു. പ്രസിഡന്റ് 
പദവിയിൽ ഇരുന്ന് അഞ്ചുവർഷ
വും ആരാധനാലയങ്ങളിലേക്കോ 
ആൾദൈവ സന്നിധിയിലേക്കോ 
അദ്ദേഹം പ�ോയില്ല.                                  

ഭരണഘടനയുടെ കാവലാളായും 
മതേതര മൂല്യങ്ങളുടെ സംരക്ഷ
കനായും ജനാധിപത്യ പ�ോരാളി
യായും പ്രസിഡണ്ട് പദവിയിൽ 
നിറഞ്ഞാടിയ കെ ആർ നാരായ
ണൻ 2002 ജൂലൈ 25ന് രാഷ്ട്രപതി 
സ്ഥാനത്തുനിന്ന് വിരമിച്ചു. 2005 ന 
വംബർ 9ന് അദ്ദേഹം അന്തരിച്ചു. l

പട്ടികവർഗ്ഗ വികസന വകുപ്പിന്റെ 
കീഴിലുള്ള കട്ടേല ഡ�ോ.അംബേ
ദ്കർ മെമ്മോറിയൽ മ�ോഡൽ 
റസിഡൻഷ്യൽ ഹയർ സെക്ക
ണ്ടറി സ്കൂളിൽ ഫെസ്റ്റിവൽ ഓഫ് 
സയൻസ് - എക്സ്പ്ലോറ 2023 എന്ന 
പേരിൽ ശാസ്ത്രോത്സവം സംഘ
ടിപ്പിച്ചു. സ്കൂളിലെ അഞ്ചു മുതൽ 
പ്ലസ് ടു വരെയുള്ള വിദ്യാർത്ഥി
നികളുടെ 250ലധികം  സയൻസ് 
സ്റ്റിൽ മ�ോഡൽ, വർക്കിങ് 

എക്സ്പ്ലോറ 2023
ശാസ്ത്രത്തിനായി ഒരു ഉത്സവം

 സന്ദർശകരായി ആയിരത്തോളം കുട്ടികൾ
മ�ോഡൽ പ്രോജക്ടുകൾ എന്നിവ 
പ്രദർശിപ്പിക്കപ്പെട്ടു. ശാസ്ത്ര പ്രഭാ
ഷണങ്ങളും മേളയുടെ ഭാഗമായി 
നടന്നു.

കേരള സ്റ്റേറ്റ് സയൻസ് ആൻഡ് 
ടെക്നോളജി കൗൺസിലിന്റെ 
സീനിയർ പ്രിൻസിപ്പൽ സയന്റിസ്റ്റ് 
ഡ�ോക്ടർ ഹരിനാരായണൻ പി 
മേള ഉദ്ഘാടനം ചെയ്തു. പട്ടിക
വർഗ വികസന വകുപ്പ്  ഡെപ്യൂട്ടി 
ഡയറക്ടർ ശ്രീ കൃഷ്ണ പ്രകാശ് 

ആശംസകൾ പറഞ്ഞു.

കഴക്കൂട്ടം എംഎൽഎ  കടകംപ
ള്ളി സുരേന്ദ്രൻ എക്സ്പ്ലോറ 2023 
സന്ദർശിക്കുകയും കുട്ടികളുടെ 
ശാസ്ത്ര പരീക്ഷണങ്ങളും അറിവും 
കൗതുകങ്ങളും ച�ോദിച്ചറിയുക
യും ചെയ്തു. ചാന്ദ്രദൗത്യങ്ങൾ, 
ലാൻഡർ, ചന്ദ്രയാൻ എന്നീ  
മ�ോഡലുകൾ എക്സിബിഷന്റെ 
പ്രധാന ആകർഷണമാ 
യിരുന്നു. l

എക്‌സ്‌പ്ലോറ 2023 കടകംപള്ളി സുരേന്ദ്രന്‍ എം.എല്‍.എ സന്ദര്‍ശിക്കുന്നു

പഠനമുറിക്ക് ഇപ്പോള്‍ അപേക്ഷിക്കാം
അവസാന തീയതി: സെപ്റ്റംബര്‍ 30
പട്ടികജാതി വിഭാഗം വിദ്യാർത്ഥി
കൾക്ക് സംസ്ഥാന സർക്കാർ നിർ
മിച്ചു നൽകുന്ന പഠനമുറികൾക്ക് 
അപേക്ഷ ക്ഷണിച്ചു. സർക്കാർ, 
എയ്ഡഡ്, സ്പെഷൽ, സാങ്കേ
തിക, കേന്ദ്രീയ വിദ്യാലയങ്ങളിൽ 
5 മുതൽ 12 വരെ ക്ലാസുകളിൽ 
പഠിക്കുന്നവർക്ക് അപേക്ഷി
ക്കാം. സെപ്തംബർ 30 ആണ് 
അവസാന തീയതി. 

മുൻകാലങ്ങളിൽ എട്ടാം ക്ലാസ് 
മുതൽ നൽകി വന്നിരുന്ന പഠനമു
റി പദ്ധതി വിപുലമാക്കിയ ശേഷമു
ള്ള ആദ്യ അവസരമാണിത്.   
5000 പഠനമുറികൾ ഈ വർഷം 
നിർമിക്കും.

ഒരു ലക്ഷം രൂപ വരെ കുടുംബ 
വരുമാനമുള്ളവരും 800 ചതുരശയ
ടിയിൽ താഴെ വിസ്തീർണ്ണമുള്ള വീ
ടുകളിൽ താമസിക്കുന്നവരുമായ  

വിദ്യാർത്ഥികൾക്കാണ് അപേക്ഷി
ക്കാവുന്നത്.  ഗ്രാമസഭ ലിസ്റ്റിൽ 
പേരില്ലാത്തവർക്കും അപേക്ഷി
ക്കാം.  ബന്ധപ്പെട്ട ബ്ലോക്ക് , 
മുനിസിപ്പാലിറ്റി, ക�ോർപറേഷൻ 
പട്ടികജാതി വികസന വകുപ്പ് 
ഓഫീസുകളിൽ അപേക്ഷ സമർ
പ്പിക്കണം.  അപേക്ഷാ ഫ�ോമും 
കൂടുതൽ വിവരങ്ങളും ഓഫീസിൽ 
ലഭിക്കും. l

60 വയസ്സ് മുതലുള്ള പട്ടികവര്‍ഗക്കാര്‍ക്കുള്ള ഓണസമ്മാനം  
മുഖ്യമന്ത്രി പിണറായി വിജയന്‍ വിതരണം ചെയ്യുന്നു

60 വയസ് മുതലുള്ള പട്ടിക 
വർഗക്കാർക്കുള്ള ഓണസമ്മാനം 
മുഖ്യമന്ത്രി പിണറായി വിജയൻ 
വിതരണം ചെയ്തു. മുഖ്യമന്ത്രിയുടെ 
ചേംബറിൽ നടന്ന പരിപാടിയിൽ 
മന്ത്രി കെ രാധാകൃഷ്ണൻ അധ്യക്ഷ
നായി. 

പട്ടിക വർഗക്കാർക്കുള്ള ഓണസമ്മാനം  
മുഖ്യമന്ത്രി  വിതരണം ചെയ്തു

55,781 പേർക്കാണ് 1000 രൂപ വീതം 
സമ്മാനമായി വിതരണം ചെയ്യു
ന്നത്. വിതുര മണിതൂക്കി ഊരിലെ 
കുന്നും പുറത്ത് പരപ്പിയമ്മ, 
മാത്തി,കല്ലണയിലെ ഊരുമൂപ്പൻ  
രാജേന്ദ്രൻ കാണി എന്നിവർ 
മുഖ്യമന്ത്രിയിൽ നിന്ന് സമ്മാനം 

ഏറ്റുവാങ്ങി.

പട്ടികവർഗ വികസന വകുപ്പ് 
അഡീഷണൽ ചീഫ് സെക്രട്ടറി 
ഡ�ോ. എ ജയതിലക്, സ്‌പെ
ഷ്യൽ സെക്രട്ടറി എൻ പ്രശാന്ത്, 
ജ�ോയിന്റ് ഡയറക്ടർ മുരളി എം നാ 
യർ തുടങ്ങിയവർ പങ്കെടുത്തു. l

റാന്നിയിൽ പട്ടിക വർഗക്കാരായ 20 കുടുംബങ്ങൾക്ക് ഭൂമിയുടെ അവകാശ രേഖകൾ മന്ത്രി കെ. രാധാകൃഷ്ണൻ   
കൈമാറുന്നു.  വനം മന്ത്രി എ കെ ശശീന്ദ്രൻ,എം എൽ എ പ്രമ�ോദ് നാരായണൻ  എന്നിവർ സമീപം

ഋതുഭേദങ്ങളിലെ  
ജീവിതം

രാജേഷ് കെ. എരുമേലി

സിനിമയെ ഉയര്‍ത്തിയിരിക്കുന്നു. 

വൈവിധ്യമാര്‍ന്ന അഞ്ച് ഘട്ട
ങ്ങളിലൂടെയാണ് സിനിമ കടന്നു
പ�ോകുന്നത്. വസന്തം, വേനല്‍, 
ശരത്കാലം, ശീതകാലം... പിന്നെ 
വസന്തവും. ഉയര്‍ന്നും താഴ്ന്നുമുള്ള 
മനുഷ്യ ജീവിത യാത്രയാണ് 
സിനിമ മുന്നോട്ടുവയ്ക്കുന്നത്. ഓര�ോ 
സീസണുകളും മാറുന്നതിന് 
അനുസരിച്ച് വിവിധ ഘട്ടങ്ങള്‍ക്ക് 
ശീര്‍ഷകവും നല്‍കിയിരിക്കുന്നു. 

ഓര�ോ ഘട്ടവും തുടക്കക്കാര
നായ ബുദ്ധ സന്യാസിയുടെയും 
അവന്റെ മുതിര്‍ന്ന അധ്യാപകന്റെ
യും ജീവിതത്തെ അവതരിപ്പിക്കു
ന്നു. ഒരു ഘട്ടത്തില്‍നിന്നും അടു
ത്തതിലേക്ക് ഇരുപത�ോ മുപ്പത�ോ 
വര്‍ഷങ്ങളുടെ ദൈര്‍ഘ്യമുണ്ട്. 
സീസണുകളുടെ സവിശേഷത 
അനുസരിച്ചാണ് ജീവിതത്തിന്റെ 
സന്ദിഗ്ധതകള്‍ ആവിഷ്‌കരി
ക്കുന്നത്. വളരെ പതുക്കെയുള്ള 

ക്യാമറയുടെ ചലനങ്ങള്‍ ഈ 
സിനിമയുടെ പ്രത്യേകതയാണ്. 
കാടും പുഴയുമെല്ലാം ചേരുന്ന 
ഇടത്ത് ചിത്രീകരിച്ചതുക�ൊണ്ട് 
അവിടുത്തെ സൂക്ഷ്മ ചലനങ്ങളും 
കാഴ്ചകളും പൂര്‍ണമായി ഫ്രെയ്മി
ലാക്കാന്‍ സിനിമയ്ക്ക് സാധിച്ചു. 
പ്രകൃതിയും മനുഷ്യനും തമ്മിലുള്ള 
ബന്ധത്തിന്റെ ആഴം ഈ സിനിമ 
വ്യതിരിക്തമായി ആവിഷ്‌കരിക്കു
ന്നു. 

ഡുക്കിന്റെ സിനിമകളിലധികവും 
വയലന്‍സിനും സെക്‌സിനും 
അമിത പ്രാധാന്യം നല്‍കുന്ന
താണ്. വലിയ സന്ദേശത്തെ 
ആവിഷ്‌കരിക്കാനാണ് അദ്ദേഹം 
ഇത്തരം ചിത്രീകരണങ്ങള്‍ 
നടത്തുന്നത്. ബുദ്ധനിലേയ്ക്കുള്ള 
യാത്രയിലാണ് എല്ലാ സിനിമ
കളും അവസാനിക്കുന്നത്. ഈ 
ചിത്രം അക്രമത്തിന്റെ കാഴ്ചയെ 
അവതരിപ്പിക്കുന്നില്ല. ബുദ്ധമത 

മനുഷ്യജീവിതത്തിന്റെ 
ആന്തകരികബാഹ്യ 

തലങ്ങളെ ഋതുചക്രങ്ങളുടെ 
പശ്ചാത്തലത്തില്‍ അവതരി
പ്പിക്കുന്ന സിനിമയാണ് കിം 
കിം ഡുക്ക് സംവിധാനം ചെയ്ത 
സ്പ്രിംഗ്,സമ്മര്‍, ഫാള്‍, വിന്റര്‍... 
ആന്‍ഡ് സ്പ്രിംഗ്. ഒരു തടാകവും 
അതിന്റെ പരിസരവുമാണ് സി
നിമയുടെ പശ്ചാത്തലം. തടാക
ത്തില്‍ പ�ൊങ്ങിക്കിടക്കുന്ന ഒരു 
ബുദ്ധ വിഹാരമാണ് തുടക്കം 
മുതല്‍ ഒടുക്കം വരെ ഫ്രെയ്മില്‍ 
നിറയുന്നത്. കുട്ടിക്കാലം മുതല്‍ 
ജീവിതത്തിന്റെ അവസാനഘട്ടം 
വരെയുള്ള ഒരു ബുദ്ധ സന്യാ
സിയുടെ ജീവിതമാണ് ഈ 
സിനിമയില്‍ ആവിഷ്‌കരിക്കു
ന്നത്. കാവ്യാനുഭൂതിയിലൂടെ 
പ്രേക്ഷകനെ സഞ്ചരിപ്പിക്കുന്ന 
ഷ�ോട്ടുകളും പശ്ചാത്തല 
സംഗീതവും ല�ോക ക്ലാസിക് 
സിനിമകളുടെ നിരയിലേയ്ക്ക് 

ല�ോകജനതയെ 
സ്വാധീനിക്കുകയും 

ജനാധിപത്യ-
മതനിരപേക്ഷ 

മൂല്യങ്ങള്‍ 
ഉയര്‍ത്തിപ്പിടിക്കുകയും 

ചെയ്ത മികച്ച 
ചലച്ചിത്രങ്ങളെയും 

ചലച്ചിത്ര 
പ്രതിഭകളെയും 

പരിചയപ്പെടുത്തുന്ന 
പംക്തി

മൂവി ത�ോട്ട്‌സ്‌

ചിഹ്നങ്ങളും പ്രതിരൂപങ്ങളുമാണ് 
നിശബ്ദ സാന്നിധ്യമായി സിനിമയി
ല്‍ കടന്നു വരുന്നത്. വനത്തിനു
ള്ളിലെ ശാന്തമായ തടാകത്തില്‍ 
ഒഴുകി നടക്കുന്ന ഫ്‌ള�ോട്ടിംഗ് 
ആശ്രമത്തിലാണ് യജമാനന�ോ
ട�ൊപ്പം ചെറുപ്പക്കാരനായ ബുദ്ധ
സന്യാസി താമസിക്കുന്നത്. ഇവര്‍ 
പ്രാര്‍ത്ഥനയും ധ്യാനവുമായാണ് 
ജീവിതം നയിക്കുന്നത്. രാവിലെ 
നടക്കാന്‍ പ�ോകുന്നതും വ്യായാമം 
ചെയ്യുന്നതും തടാകത്തിന്റെ തീര
ത്താണ്. ഇവിടെനിന്നാണ് ഇവര്‍ 
പച്ചമരുന്നുകള്‍ ശേഖരിക്കുന്നത്.  

ഒരു ദിവസം, ചെറിയ കല്ല് ചരടില്‍ 
കെട്ടി ത�ോട്ടിലെ പാറക്കെട്ടുക
ള്‍ക്കിടയില്‍വെച്ച് ചെറുപ്പക്കാര
ന്‍  മത്സ്യത്തെ പീഡിപ്പിക്കുന്നു. 
നീന്താന്‍ പാടുപെടുന്ന അതിനെ 
കണ്ട് അവന്‍ ചിരിച്ചു. തവളയേ
യും പാമ്പിനേയും അതുതന്നെ 
ചെയ്യുന്നു. യജമാനന്‍ ഇതെല്ലാം 
കാണുന്നുണ്ടായിരുന്നു. അന്ന് 
രാത്രി അവന്‍ ഉറങ്ങുമ്പോള്‍ 
ഒരു വലിയ മിനുസമാര്‍ന്ന 
പാറ പുറത്ത് കെട്ടി. പീഡിപ്പിച്ച 
ജീവികളെ രക്ഷിക്കാന്‍ ആവ
ശ്യപ്പെട്ടു. മുതുകില്‍ കെട്ടിയ 
കല്ലുമായി അവന്‍ എത്തുമ്പോള്‍ 
ത�ോടിന്റെ അടിയില്‍ മത്സ്യം ചത്തു
കിടക്കുന്നതായും തവള അതിനെ 
ഉപേക്ഷിച്ചിടത്ത് ജീവന�ോട് 
മല്ലിടുന്നതായും കണ്ടെത്തുന്നു. 
അങ്ങനെ ചെയ്തതിയല്‍ അവന് 
പ്രായശ്ചിത്തം ഉണ്ടാകുന്നു. 
മനുഷ്യന്‍ ചെയ്യുന്ന ക്രൂരതകള്‍ മറ്റ് 
ജീവജാലങ്ങളെ ബാധിക്കുന്നത് 
എങ്ങനെയെന്ന കാഴ്ചപ്പാട് അവത
രിപ്പിക്കുകയാണ് ഈ രംഗത്തിലൂ
ടെ. തുടര്‍ന്ന് കൗമാരപ്രായത്തിലെ
ത്തുന്ന ബുദ്ധ സന്യാസിയായാണ് 
ചെറുപ്പക്കാരനെ അവതരിപ്പിക്കു
ന്നത്. 

അടുത്ത ഘട്ടത്തില്‍ വര്‍ഷങ്ങ
ള്‍ക്കുശേഷം, ചെറുപ്പക്കാര
നായിരുന്ന ബുദ്ധ സന്യാസി 
പ്രായമാകുന്നതും അയാളുടെ 
മരണവുമാണ് ചിത്രീകരിക്കുന്നത്. 
തന്റെ സുഹൃത്തായ  സ്ത്രീയുടെ 

ഭര്‍ത്താവായ അപ്രന്റീസ് ബുദ്ധ 
സന്യാസിയെ ക�ൊലപ്പെടുത്തുന്നു. 
തുടര്‍ന്ന് അപ്രന്റീസിനെ അറസ്റ്റു
ചെയ്യാന്‍ രണ്ട് ഡിറ്റക്ടീവുകള്‍ 
ആശ്രമത്തിലെത്തുന്നു, എന്നാല്‍ 
തന്റെ ചുമതല പൂര്‍ത്തിയാക്കാന്‍ 
അടുത്ത ദിവസം വരെ അവനെ 
അനുവദിക്കാന്‍ യജമാനന്‍ 
അവര�ോട് ആവശ്യപ്പെടുന്നു. 
യജമാനന്റെ ശാന്തമായ സാ
ന്നിധ്യത്താല്‍ സ്വാധീനിക്കപ്പെട്ട 
അവരുടെ ഹൃദയങ്ങള്‍ ശാന്തമാ
കുന്നു

ശീതകാലമെത്തുമ്പൊള്‍ മധ്യവ
യസ്‌കനായ അപ്രന്റിസ് തണു
ത്തുറഞ്ഞ തടാകത്തിലേക്കും 
വര്‍ഷങ്ങളായി ജനവാസമില്ലാതെ 
ഒഴുകിപ്പോയ പഴയ വീട്ടിലേക്കും 
മടങ്ങുന്നു. ഓര�ോ ഘട്ടത്തിലും 
ഓര�ോ ജീവികളും ഫ്രെയ്മിലുണ്ട്. 
വസന്തമെത്തുമ്പോള്‍ ഉപേക്ഷി
ക്കപ്പെട്ട കുഞ്ഞിന�ൊപ്പം പുതിയ 

യജമാനന്‍ ആശ്രമത്തില്‍ 
താമസിക്കുന്നു. സ്ത്രീ ജീവിത
ത്തിന്റെ പ്രതിര�ോധങ്ങളും ഈ 
സിനിമയുടെ സവിശേഷതയാണ്. 
ഒടുവില്‍ പര്‍വതത്തിന്റെ മുകളി
ലുള്ള ബുദ്ധ പ്രതിമ തടാകത്തിന് 
മുകളിലൂടെ താഴേക്ക് ന�ോക്കുന്ന
ത�ോടെയാണ് ചിത്രം അവസാനി
ക്കുന്നത്. ബുദ്ധന്‍ ഡുക്ക് സിനിമ
കളിലെ സജീവ സാന്നിധ്യമാണ്. 
ബുദ്ധ തത്വചിന്തയുടെ നിരവധി 
സിംമ്പലുകള്‍ സ്പ്രിംഗ്, സമ്മര്‍, 
ഫാള്‍, വിന്റര്‍... ആന്‍ഡ് സ്പ്രിംഗ് 
എന്ന സിനിമയുടെ ഭാഗമാണ്.  

മനുഷ്യജീവിതത്തിന്റെ താളവും 
ലയവും തീഷ്ണതയുമെല്ലാം വ്യത്യ
സ്ത ഋതുക്കളുടെ പശ്ചാത്തലത്തി
ല്‍ ആവിഷ്‌കരിക്കുകയാണ് ഈ 
സിനിമ. ഡുക്ക് ആവിഷ്‌കരിക്കു
ന്ന മൗലികതയാണ് അദ്ദേഹത്തി
ന് ല�ോകത്ത് ഇത്രമാത്രം ആരാധ
കരെ സൃഷ്ടിച്ചത്.  l

സൈക്ലിങ് താരമായ കിരൺ കൃഷ്ണന് വിദേശ നിർമ്മിത സൈക്കിൾ വാങ്ങാനുള്ള തുക (2,64,547) മന്ത്രി കെ. രാധാകൃഷ്ണൻ കൈമാറുന്നു. 
അഡീഷണല്‍ ചീഫ് സെക്രട്ടറി ഡ�ോ. എ. ജയതിലകും കിരണിന്റെ മാതാപിതാക്കളും സമീപം

ചേലക്കര എം. ആർ. എസ് ഹയർ സെക്കന്ററി കെട്ടിട സമുച്ചയത്തിന്റെ 
നിർമ്മാണ ഉദ്ഘാടനം മന്ത്രി കെ രാധാകൃഷ്ണൻ നിർവ്വഹിക്കുന്നു.

കിരണിന്റെ കുതിപ്പുകൾക്ക്  
കരുത്തേകാൻ സർക്കാർ ധനസഹായം 
സൈക്ലിങ്ങ് താരമായ കിരൺ 
കൃഷ്ണന്റെ കുതിപ്പുകൾക്ക് കരു
ത്തേകാൻ വിദേശ നിർമ്മിത 
സൈക്കിൾ വാങ്ങാൻ തുക അനു
വദിച്ചു. ഈ വർഷത്തെ മൽസര
ത്തിന് മുന്നോടിയായി ഊട്ടിയിൽ 
പരിശീലനം നടത്തുന്നതിനിടെ
യാണ് ഉത്തരവ് വാങ്ങാൻ കിരൺ 
എത്തിയത്. മാതാപിതാക്കളായ 
കൃഷ്ണൻ കുട്ടിയും  കവിതയും ഒപ്പ
മെത്തിയിരുന്നു.
അമേരിക്കൻ കമ്പനിയായ 
ഡ�ൊളാൻ ലേറ്റെപ്പിന്റെ 
കാർബൺ ഫ്രെയിം സൈക്കിൾ 
വാങ്ങാനാണ് പട്ടികജാതി 
വികസന വകുപ്പിൽ നിന്നും 2, 
64,547 രൂപ അനുവദിച്ചത്.
2014 ൽ ഒൻപതിൽ പഠിക്കുമ്പോൾ 
ക�ൊല്ലം ജില്ലാ ചാമ്പ്യനായ 
കിരണാണ് തുടർന്നിങ്ങോട്ട് എല്ലാ 
വർഷവും  ജേതാവ്.  ഫാത്തിമാ 
മാതാ ക�ോളേജിൽ പഠിക്കുമ്പോൾ 
എൻ സി സി യുടെ സഹായം  
പരിശീലനത്തിന് ലഭിച്ചിരുന്നു.  
ക�ോളേജ് പഠനം കഴിഞ്ഞത�ോ
ടെ NCC നൽകിയ സൈക്കിൾ 

തിരികെ വാങ്ങി. ഇത�ോടെയാണ് 
സൈക്കിളിന്  അപേക്ഷ നൽകിയ
ത്. അടുത്ത സംസ്ഥാന ചാമ്പ്യൻ
ഷിപ്പിനുള്ള കഠിന പരിശീലനത്തി
ലാണ് കിരൺ. 30 കില�ോമീറ്റർ 

സ്ക്രാച്ച് റേസാണ് ഇഷ്ട ഇനം. 
കൂടുതൽ നേട്ടങ്ങളിലേക്ക് കുതി
ക്കാൻ സർക്കാരിന്റെ കരുതലും 
പ്രോത്സാഹനവും കിരണിനെ 
സഹായിക്കും. l

ഒസ്ക്കത്ത്
അനീഷ് ഹാറൂണ്‍ റഷീദ്

കവിത

നന്നിമ്മൂട്ടിൽ വേനലവധിക്ക്
നിക്കാൻ വന്ന പേരക്കുട്ടി
ജാഫർഷയ�ോട്
മൂന്തിയായപ്പോൾ
*നന്നിമ്മ പറഞ്ഞു:
ഒസ്ക്കത്തിൽ  
*ബിസ്ക്കത്തുണ്ട്,
എടുത്ത് സാപ്പിട്ടുക്കോ."

നഗരവാസിയായ
ജാഫർഷാ 
ഒസ്ക്കത്തെന്തെന്നറിയാതെ  
സ്തംഭിച്ചു നിന്നു.

നന്നിമ്മ ജാഫർഷയ്ക്ക് 
ബിസ്ക്കത്ത് എടുത്തു
ക�ൊടുത്തു.

അത്രേം മധുരമുള്ള 
ബിസ്ക്കത്ത് കടശ്ശി 
പേരക്കുട്ടിക്കല്ലാതെ 
നന്നിമ്മ ആർക്കും 
ക�ൊടുത്തട്ടില്ല.

കുത്തരസി ക�ൊണ്ട്
ച�ോറ് വയ്ക്കുന്നതും
*ആട്ടുക്കരി വറക്കുന്നതും
ജാഫർഷ വരുമ്പോൾ
മാത്രമായിരുന്നു.

ഇടവഴിയിലൂടെ
കശാപ്പ് കഴിഞ്ഞ്
*നന്നത്ത വരുന്നേരം
നന്നിമ്മ ന�ോക്കിയിരിക്കും;
നന്നത്ത ക�ൊണ്ടുവന്ന
മസാലദ�ോശ ജാഫർഷയ്ക്ക്
വാരിക്കൊടുക്കും.

വേനലവധി കഴിഞ്ഞ്
നന്നത്ത ജാഫർഷയെ
തിരികെ ക�ൊണ്ടാക്കുന്നേരം
നന്നിമ്മ *വാസപ്പടിയിൽ 
നിന്ന് കരയും.

നന്നിമ്മ പ�ോച്ച്,
നന്നത്ത പ�ോച്ച്,
ജാഫർഷയുടെ മുടികൾ
നെരച്ചു,

ജാഫർഷയുടെ കണ്ണടകൾ 
കനം വച്ചു,
ചാലക്കുടി നഗരമായി,
തൃശ്ശൂർ മഹാനഗരമായി....
ജാഫർഷയിപ്പോഴും
ഒസ്ക്കത്തിനെക്കുറിച്ചോർത്ത് 
അന്തം വിടാറുണ്ട്!

നന്നിമ്മൂട്ടിലെ പുരാതനവും 
നിഗൂഢവുമായ ഒസ്ക്കത്തിപ്പോഴും 
അഞ്ജാതമായി തുടരുന്നു....

വട്ടക്കാട് ജാറത്തിലെ
ചന്ദനക്കുടത്ത്ക്ക്
പേരമക്കൾക്കെല്ലാം 
ചെമ്പ് നാണയങ്ങളുമായി 
നന്നിമ്മ വന്നു,
ഒസ്ക്കത്തിനെക്കുറിച്ച് 
ച�ോദിച്ചപ്പോൾ  നന്നിമ്മ
ചിരിച്ചു!
* നന്നിമ്മ- അമ്മൂമ്മ
* ആട്ടുക്കരി- ആട്ടിറച്ചി
* നന്നത്ത- അപ്പൂപ്പൻ 
* വാസപ്പടി-  വാതിൽപ്പടി
* ബിസ്ക്കത്ത് - ബിസ്ക്കറ്റ്

പ്രാതൽ കഴിച്ചെന്നുവരുത്തി ജലന്ധ
റിൽ നിന്നും പത്താൻക�ോട്ടിലേക്കു

ള്ള ബസ്സ്  പിടിച്ചു.നാനൂറിലേറെ കില�ോമീറ്റര്‍ 
ദൂരമുണ്ട്.
സൈന്ധവനാഗരികതയുടെ തിരുശേഷിപ്പു
കൾ പേറുന്ന പ്രദേശമാണത്. അതിരുകളില്ലാ
യിരുന്ന ഭൂമിയിൽ ശാദ്വലപ്രദേശങ്ങൾ തേടി 
ഇടയ സമൂഹങ്ങളും സാർത്ഥവാഹകസംഘ
ങ്ങളും അഫ്ഗാൻ പ്രദേശങ്ങൾ പിന്നിട്ട് ഹിന്ദു
ക്കുഷ് പർവ്വതനിരകൾ പിന്നിട്ട് വന്നുപ�ോയ 
കാലത്ത് വഴിയമ്പലങ്ങളും വഴിത്തണലും 
ഒരുക്കി സാംസ്കാരിക സമന്വയത്തിന്റെ ഈറ്റി
ല്ലങ്ങള�ൊരുക്കിയ ഭൂമിക. ഹിമാചലത്തിലെ 
കങ്ഡാ താഴ്വര, ഡൽഹൗസി, ചമ്പാ താഴ്വര 
ധർമ്മശാല  ജമ്മു, പകിസ്ഥാന്റെ നാര�ോവാൾ 
ജില്ല എന്നീ പ്രദേശങ്ങളുമായി ത�ൊട്ടുകിടക്കു
ന്ന പഞ്ചാബ് ജില്ലയാണ് പത്താൻക�ോട്ട്. 
ബസ്സ് ചീറിപ്പായുമ്പോൾ പേടിച്ചരണ്ട തണുപ്പ് 
ബസ്സ്ജാലകത്തിലെ അജ്ഞാത സുഷിരങ്ങൾ 
വഴി കാർപ്പറ്റ് ബ�ോംബിങ്ങ് നടത്തിക്കൊണ്ടി
രുന്നു.കണ്ണാടി ജാലകത്തിനപ്പുറം പാടങ്ങളാ
ണ്.ക�ോതമ്പും കടുകും ചക്രവാളം ത�ൊട്ടു ചക്ര
വാളം വരെ.ഒരു പ്രമുഖ മലയാ പത്രം ചെയ്ത 
ക�ൊലച്ചതി!പഞ്ചാബിലിപ്പോൾ ഗ�ോതമ്പ് 
ക�ൊയ്ത്തുകാലമാണെന്നും സ്വർണ്ണവർണ്ണാഞ്ചിത
മാണെന്നുമ�ൊക്കെ ആ പ്രമുഖ പത്രം തള്ളി
യിരുന്നു.ആ പത്രത്തിന്റെ തലവരപ�ോല ഈ 
വാർത്തയും വ്യാജമായിരുന്നു.പഞ്ചാബിലെവി
ടെയും ഗ�ോതമ്പ് വിളഞ്ഞ പാടങ്ങളില്ല.
കതിരിട്ട ഹരിതാഭയാണുള്ളത്.എങ്കിലും 
അത�ൊരു കാഴ്ചതന്നെയാണ്. അന്തമറ്റ ക�ോ
തമ്പുപാടത്തിനപ്പുറം മഞ്ഞുപുതച്ച ഹിമാലയ
ത്തിന്റെ ദൃശ്യങ്ങൾ പെരുകി.
കാശ്മീരാണത്ര!അമ്പോ ,വന്നുവന്ന് ഇങ്ങ് 
ഹിമാലയം വരെ എത്തിയ�ോ?
അടക്കാനാവാത്ത കൗതുകത്തോടെ പുറം കാ
ഴ്ചയില്‍ മുഴുകി.പ്രധാന ഹൈവേ ഒഴികെ മറ്റ് 

പത്താൻക�ോട്ടിലെ  
തണുത്ത കാറ്റും
പകലിരവുകളുംരാധാകൃഷ്ണന്‍ ചെറുവല്ലി 

ഇന്ത്യന്‍ യാത്രകള്‍ നദീതടങ്ങളില്‍ കടുകു പൂക്കുന്ന കാലം 3

പത്താൻക�ോട്ടിലെ വ്യോമത്താവളത്തിനുചുറ്റും 
റ�ോന്തു ചുറ്റിയ ഒരു യുദ്ധവിമാനം നമുക്കുവേണ്ടി 
ശ്രദ്ധാലുവാകുന്നു.ഏതാനും മിലിട്ടറി ട്രക്കുകൾ 

പഴക്കാരൻതെരുവിലൂടെ ഒന്നിനുപുറകെ ഒന്നായി 
പ�ോയപ്പോൾ ഒരിക്കൽക്കൂടി ഓർത്തു ഞങ്ങൾ 

അതിർത്തിപ്രദേശത്താണ്.

റ�ോഡുകളും പട്ടണങ്ങളും അവിക
സിതവും മാലിന്യപൂരിതവുമാണ് 
പഞ്ചാബ് .കാർഷിക പ്രതിസന്ധി 
സാമ്പത്തികവും സാംസ്കാരികവും 
രാഷ്ട്രീയവുമായ പ്രതിസന്ധി 
സൃഷ്ടിക്കുന്നതിന്റെ അടയാളങ്ങൾ 
പഞ്ചാബിലെമ്പാടും കണ്ടു.ഇതാ 
പത്താൻക�ോട്ട് നഗരം എത്തുന്നു.
എങ്ങും സൈനികരും അവരുടെ 
കേന്ദ്രങ്ങളും താവളങ്ങളുമാണ്.
പത്താൻക�ോട്ട് കണ്ടോൺമെന്റ്.
സാമാന്യം വൃത്തിയുള്ള ബസ്റ്റാ
ന്റിൽ ഞങ്ങള്‍ ഭാണ്ഡമിറക്കി.
ഹ�ോട്ടല്‍ മുൻകൂട്ടി ബുക്ക് ചെയ്തി
രുന്നു.ഹ�ോട്ടല്‍ സായ്. എണ്ണൂറ് 
രൂപ പ്രതിദിന വാടക. ബുക്കിങ്ങ് 
ഡ�ോട്ട് ക�ോം. വഴിയാണ് ബുക്കി
ങ്ങ്. ഓട്ടം പ്രതീക്ഷിച്ചെത്തിയ 
ഓട്ടോക്കാരൻ ബസ്റ്റാന്റിനടുത്തു
തന്നെയുള്ള സായ് ഹ�ോട്ടല്‍ 
കാട്ടിത്തന്നു.കറങ്ങിപ്പോകണമ
ത്രെ. അമ്പതുരൂപ പറഞ്ഞുറപ്പിച്ച് 
സായ് ഹ�ോട്ടല്‍ ലക്ഷ്യമാക്കി 
ഞങ്ങൾ പുറപ്പെട്ടു. ഒരു പുരാതന 
നഗരമാണ് പത്താൻക�ോട്ട്.
നിരവധി ഭരണങ്ങൾ മാറിമറി
ഞ്ഞു.സംസ്ൃതികൾ ഇടകലർന്നു.
മധ്യകാലഘട്ടത്തിൽ അഫ്ഗാൻ 
വാണിരുന്ന പത്താൻ വംശജർ 
തങ്ങളുടെ രാജ്യവിസ്തൃതി പഴയ 
നൂപുർ രാജ്യംവരെ വ്യാപിപ്പിച്ചു.
അവർ വന്നുപാർത്ത സ്ഥലം 
പിൽക്കാലത്ത് പത്താൻക�ോട്ട് 
എന്ന് അറിയപ്പെട്ടു.ഇന്ന് അത് 
ഒരു മുൻസിപ്പൽ പ്രദേശമാണ്.

അടയാളപ്പെടുത്തപ്പെട്ട  
സംഭവങ്ങള്‍ 
1968 സെപ്തംബർ 19
പത്താൻക�ോട്ട് എന്ന പേര് സുപ
രിചിതമാവുന്നത് എങ്ങിനെ?
ത�ൊഴിലാളി സംഘടനാ പ്രവ
ര്‍ത്തനം തുടങ്ങിയ കാലംമുതൽ 
കാതിൽ വന്നലച്ച ഒരു മുദ്രാവാക്യ
മുണ്ട്.
ബിക്കാനീറിൽ പത്താൻക�ോട്ടിൽ 
അങ്ങുദില്ലിയിൽ ഇന്ദ്രപ്രസ്ഥയിൽ 
ഞങ്ങൾക്കായി മരിച്ചവരേ....
1968 സെപ്തംബർ 19 ൽ 
ജ�ോയിന്റ് ആക്ഷൻ കൗൺസി

ലിന്റെ നേതൃത്വത്തിൽ റയിൽ
വെ,പ്രതിര�ോധം,കമ്പിത്തപാൽ 
തുടങ്ങിയ തന്ത്രപ്രധാന മേഖലക
ളിലെ ഉൾപ്പെടെയുള്ള കേന്ദ്രസർ
ക്കാർ ജീവനക്കാർ അവശ്യാധി
ഷ്ഠിത മിനിമം വേതനം തുടങ്ങി 
ഏഴ് ആവശ്യങ്ങൾക്കുവേണ്ടി 
ഏകദിന പണിമുടക്കം നടത്തി.
സർക്കാർ എസ്മ പ്രയ�ോഗിച്ചു.
അർദ്ധ സൈനികരെ ഇറക്കി.പല
സ്ഥലങ്ങളിൽ വെടിവയ്പും ലാത്തി
ച്ചാർജുമുണ്ടായി. പത്താൻക�ോട്ട്, 
ബിക്കാനീർ, ഇന്ദ്രപ്രസ്ഥ, അസം 
എന്നിവിടങ്ങളിലായി 17 പേർ 
രക്തസാക്ഷികളായി.പത്താൻ
ക�ോട്ടിലെറയിൽവെ ത�ൊഴിലാ
ളികൾ ഉശിരൻ ചെറുത്തുനില്പു 
നടത്തി.പ�ൊലീസ് വെടിവയ്പിൽ 
നാലു റയിൽവെ ത�ൊഴിലാളികളും 
ഒരു ത�ൊഴിലാളിയുടെ മകനും 
രക്തസാക്ഷികളായി. 40,000 
പേർ സസ്പെൻഷനിലായി 
64,000 പേർക്ക് പിരിച്ചുവിടൽ 
ന�ോട്ടീസ് ലഭിച്ചു.12,000 പേരെ 
ജയിലിലടച്ചു.1978 വന്ന ജനതാ 
സർക്കാരാണ് ശിക്ഷണ നടപടി
കൾ പിൻവലിച്ചത്.അവശ്യാധി
ഷ്ഠിത മിനിമം വതനം ലേബർ 
ക�ോൺഫറൻസിൽ തത്വത്തിൽ 
അംഗീകരിക്കപ്പെട്ടിട്ടും നാളിതുവ

രെ നടപ്പാക്കാൻ കേന്ദ്ര സർക്കാർ 
തയ്യാറായിട്ടില്ല എന്ന വസ്തുത 
അവശേഷിക്കുന്നു.
2016 ജനുവരി 2
പത്താൻക�ോട്ട് എയർ ബേസിലെ 
ഭീകരാക്രമണം.
2016 ലെ ജനുവരി ഒന്ന് പുലർച്ചെ 
3.30
കുളിരണിരാത്രികളുടെ സുഖാല
സ്യത്തിലേക്ക് മനുഷ്യർ പുതച്ചുചു
രുളുന്ന നേരം.
പത്താൻക�ോട്ടിനെ പ�ൊതിഞ്ഞു
നിന്ന മഞ്ഞുമറപറ്റി ഇന്ത്യന്‍ പട്ടാ
ളത്തിന്റെ വേഷം ധരിച്ചെത്തിയ 
ആറു ഭീകരർ എയർബേസിൽ 
കടന്നുകയറി.സെർച്ചുലൈറ്റുകൾ 
അന്ന് പ്രവർത്തനരഹിതമായിരു
ന്നത്രെ!
വലിയത�ോതിലെ സ്ഫോടക 
വസ്തുക്കൾ അവർ കടത്തി.എയർ 
ഫ�ോഴ്സ് വിമാനത്തിന്റെ 700 മീറ്റർ 
അടുത്തുവരെ അവർ എത്തി.
അവിടെവച്ച് ഗാർഡ് കമൻഡ�ോ
കൾ തടഞ്ഞു.ശക്തമായ വെടിവ

യ്പ്പിൽ രണ്ടു സുരക്ഷാ ഭടന്മാർ 
തൽക്ഷണം ക�ൊല്ലപ്പെട്ടു.
മറ്റൊരാൾ പിന്നീട് ആശുപത്രി
യിലും.
വെടിയെച്ചകൾ എയർബേസിന്റെ 
പല ഭാഗങ്ങളിൽ നിന്നും മുഴങ്ങി
ക്കൊണ്ടിരുന്നു.
ദേശീയപാത44 അടച്ചിട്ട് 
സൈന്യം തിരിച്ചടിക്ക് ആക്കം 
കൂട്ടി.അതിർത്തിയിലൂടെ ഒഴുകുന്ന 
ബിയാസ് നദി കടന്ന് ഡിസംബർ 
31നു തന്നെ ഭീകരർ പത്താൻക�ോ
ട്ട് എത്തിയിരിക്കണം.ജനു.4വരെ 
ക�ോമ്പിങ്ങ് ഓപ്പറേഷൻ നീണ്ടു. 
5 ഭീകരരെ ക�ൊന്നു.ഒരാളെ 
പിടികൂടി.
7 സുരക്ഷാ ഭടന്മാരും ഒരു 
സിവിലിയനും ക�ൊല്ലപ്പെട്ടു.
അതിർത്തിക്കപ്പുറത്തുനിന്നും 
നിയന്ത്രിക്കപ്പെടുന്ന യണൈറ്റഡ് 
ജിഹാദ് കൗൺസിൽ,ജെയ്ഷ് 
ഈ മ�ൊഹമ്മദ് എന്നീ ഭീകര 
സംഘടനകളാണ് ആക്രമ
ണത്തിൽ പങ്കെടുത്തതെന്നു 
കരുതുന്നു.അപ്പോൾ നടന്നുവന്ന 
ഇന്തോ പാക് സമാധാനചർച്ച
കൾ തകർക്കാനാവണം ഭീകര 
സംഘടനകൾ ഈ ദിവസം തെ
രഞ്ഞെടുത്തത്.തങ്ങൾ പ�ോലും 
ഭീകരവാദത്തിന്റെ ഇരകളാണെ
ന്നും ആക്രമണത്തിൽ പങ്കില്ലെ
ന്നും പാകിസ്ഥാൻ പ്രതികരിച്ചു. 
അതീവ സുരക്ഷാ കേന്ദ്രങ്ങൾ 
പ�ോലും സുരക്ഷമല്ലെന്ന് ആവർ
ത്തിച്ചുള്ള ഭീകരാക്രമങ്ങൾ തെളി
യിക്കുന്നു .
പത്താൻ ക�ോട്ടുനിന്നും മധ�ോപ്പൂർ 
റ�ോഡിലൂടെ പതിനെട്ടു കില�ോ
മീറ്റര്‍ സഞ്ചരിച്ചാൽ ഇന്തോ 
പാക് ബ�ോർഡറിനടുത്ത ഷാപൂർ 

ഗ്രാമത്തിലെത്താം.
അവിടെയാണ് ഷാപുർ കണ്ടി 
ദുർഗം. ശിവാലിക് കുന്നുകളുടെ 
താഴാവാരത്ത്  രവി നദിയുടെ 
ഇടതുകരയിൽ 1505ൽ പത്താൻ 
രാജാവ് ജസ്പാൽ സിങ്ങ് നിർമ്മി
ച്ചതാണീ ക�ോട്ട.1905 ലെ ഭൂമികു
ലുക്കത്തിൽ തകർന്ന ക�ോട്ടയുടെ 
അവശിഷ്ടങ്ങൾ ബാക്കിയാണ്.
മേധാപ്പൂർ റ�ോഡിലേക്ക് വന്നുചേ
രുന്ന ചവിട്ടുവഴികളും മുൾച്ചെടിക
ളും ചിതൽപ്പുറ്റുകളും ചേർന്നൊരു
ക്കുന്ന വിജന വന്യസൗന്ദര്യവും 
ഭീതിജകമാണ്. ദുർഗത്തിനരി
കിൽ ഞങ്ങളെ ഇറക്കി ടാക്സി 
തിരിക്കാൻ സൗകര്യത്തിനായി 
അടുത്തുള്ള ആൽമരത്തണലിലേ
ക്ക് ഓടിച്ചുപ�ോയി.
ഇയാൾ ഞങ്ങളെ ഉപേക്ഷിച്ച് 
പ�ോകയാണ�ോയെന്ന് ഭയപ്പെട്ട
വാറെ  അയാള്‍ വണ്ടിനിർത്തി 
പുറത്തിറങ്ങി കൈവീശി.
അപ്പോൾ ഒരുപറ്റം ക�ൊറ്റികൾ 
രവി നദീതീരം ലക്ഷ്യമാക്കി 
പറന്നുപ�ോയി.
ഞങ്ങൾ ഭൂമികുലുക്കത്തിൽ 
തകർന്ന് ഭീതിതയായ ദുർഗത്തി
നുള്ളിൽ കടന്നു.
ഒരുപറ്റം നരച്ചീറുകൾ പ്രതിഷേധി
ച്ച് പുറത്തേക്കു പറന്നു.എതിർ ദി
ശകളിലായി അലങ്കരിച്ച ദേവതക
ളും ചായംപൂശി വൃത്തിവരുത്തിയ 
ക്ഷത്രസമുച്ചയങ്ങളും കണ്ടു. ദുർഗം 
രവി നദിയിലേക്കു നീണ്ടുപ�ോകു
ന്നു.രവി സ്വഛന്ദമായി ഒഴുകുന്നു. 
നദിയിൽനിന്നാവാം,തണു
ത്തൊരു വായുപ്രവാഹമുണ്ടായി. 
അപ്പോൾ ആൽമരത്തിൽ നിന്നും 
പഴുത്തിലകൾ ക�ൊഴിഞ്ഞു.
പൂജാരിയ�ോ ഭക്തജനങ്ങള�ോ 

അവിടെ ഉണ്ടായിരുന്നില്ല.
ബ�ോറഡിച്ച ദേവതകൾ ക�ോട്ടു
വായിടുന്നത് ഞാൻ സങ്കല്പിച്ചു.
ഒരിക്കൽ അധികാരത്തിന്റെ ക�ൊ
മ്പുകുഴൽ വാദ്യങ്ങളും നൂപുരധ്വ
നികളും മുഴങ്ങിയ ഈസ്ഥലത്ത് 
ഇന്ന് വിജനത ഭരിക്കുന്നു.
വാണകാലം തരിശ്ശ്.
രാത്രിയാണ് സത്രത്തിൽ മട
ങ്ങിയെത്തിയത്.അടുക്കളയിൽ 
സാവാള മ�ൊരിയുന്നതിന്റെ മണം 
പെരുകി.
ഭക്ഷണം തരപ്പെടുമ�ോ എന്നു ച�ോ
ദിച്ചവാറെ അവരുടെ ചപ്പാത്തിപ്പ
ലകൾ സജീവമായി. വണ്ണപുരട്ടിയ 
ര�ോട്ടികൾ പ�ൊന്തിത്താണു.
വെന്തുവിരിഞ്ഞ ഉരുളക്കിഴങ്ങു
കളും പച്ചമുളകുകളും കക്ഷണ
ങ്ങളായി ചീനച്ചട്ടിയിൽ വീണു.
പഞ്ചാബിന്റെ രുചിപ്പെരുമയിൽ 
ആ രാത്രി ധന്യമായി. ഭക്ഷണം 
കഴിഞ്ഞ് നടന്നിറങ്ങിയത് പഴങ്ങ
ളുടെ തെരുവിലേക്കാണ്.പഴങ്ങൾ
ക്കിടയിൽ നിന്നും പരിചിതരെ 
മാറ്റിനിർത്തിയിട്ടും അപരിചി
തരാണേറെയും.ഫലരുചികൾ 
നുകർന്ന് പത്താൻക�ോട്ടിലെ 
രാക്കുളിരേറ്റ് പരസ്പരം ചേർന്ന് 
ഞങ്ങൾ നടന്നു.
കാൽ നൂറ്റാണ്ടുകളുടെ വിഴിപ്പുക
ളിറക്കി സ്വതന്ത്രരായപ�ോലെ.
പത്താൻക�ോട്ടിലെ വ്യോമത്താവ
ളത്തിനുചുറ്റും റ�ോന്തു ചുറ്റിയ ഒരു 
യുദ്ധവിമാനം നമുക്കുവേണ്ടി ശ്ര
ദ്ധാലുവാകുന്നു.ഏതാനും മിലിട്ടറി 
ട്രക്കുകൾ പഴക്കാരൻതെരുവിലൂടെ 
ഒന്നിനുപുറകെ ഒന്നായി പ�ോയ
പ്പോൾ ഒരിക്കൽക്കൂടി ഓർത്തു ഞങ്ങ 
ൾ അതിർത്തിപ്രദേശത്താണ്. l

(തുടരും)

പത്താൻക�ോട്ടിലെ റയിൽവെ ത�ൊഴിലാളികൾ ഉശിരൻ ചെറുത്തുനില്പു നടത്തി.
പ�ൊലീസ് വെടിവയ്പിൽ നാലു റയിൽവെ ത�ൊഴിലാളികളും ഒരു ത�ൊഴിലാളിയുടെ 
മകനും രക്തസാക്ഷികളായി. 40,000 പേർ സസ്പെൻഷനിലായി  
64,000 പേർക്ക് പിരിച്ചുവിടൽ ന�ോട്ടീസ് ലഭിച്ചു.12,000 പേരെ ജയിലിലടച്ചു. 
1978 വന്ന ജനതാ സർക്കാരാണ് ശിക്ഷണ നടപടികൾ പിൻവലിച്ചത്.

തൃശൂർ: പട്ടികജാതി വികസന 
വകുപ്പിന്റെ 2022---23 വാർഷിക പദ്ധ
തയിൽ ഉൾപ്പെടുത്തി അനെർട്ട് 
മുഖേന നടപ്പിലാക്കിയ ഹരിത 
വരുമാന പദ്ധതിയുടെ സംസ്ഥാന
തല പൂർത്തീകരണ പ്രഖ്യാപനം  
ചേലക്കരയിൽ വൈദ്യുതി വകുപ്പ് 
മന്ത്രി കെ. കൃഷ്ണൻ കുട്ടി നിർവ്വഹി
ച്ചു.  

സൗര�ോർജ്ജ പദ്ധതികൾ പാർ
ശ്വവൽക്കരിക്കപ്പെട്ട  പട്ടികജാതി 
കുടുംബങ്ങളിൽ എത്തിക്കുക 
എന്ന ലക്ഷ്യം നിറവേറ്റുന്നതിന്റെ 
ഭാഗമായി പട്ടികജാതി വികസന 
വകുപ്പ്  അനെർട്ടിന്റെ സഹകരണ
ത്തോടെയാണ് ഹരിത വരുമാന 
പദ്ധതി നടപ്പിലാക്കിയത്. മന്ത്രി 
കെ രാധാകൃഷ്ണൻ അധ്യക്ഷനായി.

 4, 13, 29, 389 രൂപ വകയിരുത്തി

ഹരിത വരുമാന പദ്ധതി പൂർത്തീകരിച്ചു
നിരവധി കുടുബങ്ങൾക്ക് സൗജന്യ വൈദ്യുതിയും അധിക വരുമാനവും

യാണ് ഈ പദ്ധതി അനർട്ട് വഴി 
നടപ്പാക്കിയത്.  എല്ലായിടത്തും 
1 കില�ോവാട്ട് പദ്ധതി നടപ്പിലാ
ക്കുമ്പോൾ പട്ടികജാതി വികസന 
വകുപ്പ് അനർട്ടിലൂടെ നടപ്പാ
ക്കുന്ന പദ്ധതിക്ക് 3 കില�ോവാട്ട് 
ശേഷിയുണ്ട്.

പദ്ധതി സ്ഥാപിക്കുന്നതു വഴി 
കുടുംബങ്ങൾക്ക് സൗജന്യ വൈ
ദ്യുതിയും അധികവരുമാനവും 
ലഭ്യമാകുന്നു.

പദ്ധതിക്ക് വേണ്ടി ഗുണഭ�ോക്തൃ 
വിഹിതമായി തുകയ�ൊന്നും 
അടക്കേണ്ടതില്ല. പദ്ധതിയുടെ 
ഭാഗമായി മൂന്ന്  കില�ോവാട്ട് 
പവർപ്ലാന്റ് സ്ഥാപിക്കുന്നതിനാ
യി ഒരു വീടിന് കേന്ദ്ര സർക്കാർ 
57,382/- രൂപ സബ്‌സിഡിയായി 
നല്കുമ്പോൾ സംസ്ഥാന സർക്കാർ 

1,33,117/- രൂപയാണ് ഒരു വീടിനായി 
ചെലവഴിക്കുന്നത്. ഒരു വീട്ടിനുള്ള 
ആകെ  പദ്ധതി ചെലവ് 1,90,500/- 
രൂപ ആണ്. ഗുണഭ�ോക്താക്കളെ 
തെരഞ്ഞെടുക്കുന്നത് പട്ടിക ജാതി 
വികസന വകുപ്പാണ്.

      പദ്ധതിയുടെ ഭാഗമായി തിരു
വനന്തപുരം, ആലപ്പുഴ, തൃശൂർ 
ജില്ലകളിലായി 305 പട്ടികജാതി 
ഭവനങ്ങളിൽ 3 കില�ോവാട്ട് ശേഷി
യുള്ള ഗ്രിഡ് ബന്ധിത സൗര�ോർ
ജ്ജ സംവിധാനങ്ങൾ സ്ഥാപിച്ചു 
കഴിഞ്ഞു. ചേലക്കര നിയ�ോജക 
മണ്ഡലത്തിലെ രാമൻ കണ്ടത്ത്, 
കുറ്റിക്കാട്, ഏഴരക്കുന്ന്, അടാട്ട് 
കുന്ന് തുടങ്ങി എട്ട് ക�ോളനികളിൽ 
നിന്നായി  42 കുടുംബങ്ങൾക്കാണ് 
ഇതിന്റെ പ്രയ�ോജനം ലഭിക്കുന്ന
ത്. l

ഹരിത വരുമാന പദ്ധതിയുടെ സ്വിച്ചോണ്‍ കര്‍മ്മം ചേലക്കരയില്‍  
വൈദ്യുതി വകുപ്പ് മന്ത്രി കെ. കൃഷ്ണന്‍കുട്ടി നിര്‍വ്വഹിക്കുന്നു

ണ്. അപ്പോഴും ദളിത്‌ സ്ത്രീകളുടെ 
സാമുദായിക –രാഷ്ട്രീയചരിത്രം വി
സ്മൃതിയില�ോ അപൂര്ണ്ണ മ�ോമായി 
തുടര്നുചരി എന്നതാണ് സത്യം. 
ആ ശൂന്യതയിലേക്ക് ഒരു തിരുത്തു
മായി , ശക്തമായി എഴുതപ്പെട്ട 
ഗവേഷണപരമായ കൃതിയാണ് 
ചെറായി രാമദാസ് എഴുതിയ കാ
ലശാസനകള്ക്ക്ി കീഴടങ്ങാത്ത ദാ
ക്ഷയാണി വേലായുധന്‍ എന്നത് 
ശ്രദ്ധേയമായി ത�ോന്നുന്നു.

    ഇരുപതാംനൂറ്റാണ്ടിന്റെ ആദ്യദ
ശകങ്ങളിൽ , ക�ൊച്ചി മുളവുകാട് 
എന്ന അവികസിതഗ്രാമത്തിൽ 
ജനിച്ചു ഇന്ത്യൻ ഭരണഘടനയിൽ 
ഒപ്പുവച്ച ശ്രദ്ധേയവ്യക്തിത്വമായി 
വളരുകയും പിന്നീട് വ്യത്യസ്ത കാ
രണങ്ങളാല്‍ ഇന്ത്യയുടെ രാഷ്ട്രീയ 
–സാമൂഹികരംഗങ്ങളില്നികന്ന് 
പതിയെ പതിയെ അപ്രത്യക്ഷ
മാവുകയും ചെയ്ത അസാധാ
രണയായ വ്യക്തിത്വത്തിന്റെ 
ജീവിതകഥയാണ്‌ ദാക്ഷയാണി 
വേലായുധന്റെത്.ഈ പുസ്തകമാ
വട്ടെ , അവരുടെ ജീവിതകഥയ�ോ
ട�ൊപ്പം രാഷ്ട്രീയരംഗത്തും ഭരണ
രംഗത്തും ഇടപെട്ടതിന്റെ നിരവധി 
രേഖകൾ കണ്ടെത്തിക്കൊണ്ട് 

ഡ�ോ. ഒ.കെ.സന്തോഷ്‌   

ജീവിതത്തില്‍ ഒരിക്കലെങ്കിലും 
വായിച്ചിരിക്കേണ്ടതും സമൂഹത്തെ 
സ്വാധീനിച്ചതുമായ പുസ്തകങ്ങളെ 

പരിചയപ്പെടുത്തുന്ന പംക്തി

മസ്റ്റ് റീഡ് ബുക്ക്‌

ദാക്ഷയാണി  
വേലായുധന്‍:  
വീണ്ടെടുക്കപ്പെട്ട  
ചരിത്രം

കേരളത്തിന്റെ സാമൂഹിക –
രാഷ്ട്രീയ ചരിത്രത്തിൽ നിര്ണ്ണാ 
യകമായ പദവികൾ വഹിച്ച 
സ്ത്രീകൾ നിരവധിയുണ്ടെങ്കിലും 
രേഖപ്പെടുത്തപ്പെട്ട ചരിത്രത്തിൽ 
അവരുടെ സാന്നിധ്യം തുല�ോം 
വിരളമാണ്. സി.എസ്.ചന്ദ്രിക , 
ജെ.ദേവിക , പി.ഗീത , സജിത 
മഠത്തിൽ തിടങ്ങിയവർ വ്യത്യസ്ത
മേഖലകളിൽ വ്യാപരിച്ചവരുടെ 
ചരിത്രം ആഖ്യാനം ചെയ്തിട്ടുങ്കിലും 
പുരുഷാഖ്യാനങ്ങളുമായി താര
തമ്യപ്പെടുത്തിയാൽ അവയുടെ 
വ്യാപ്തിയും വ്യാപനവും 
കുറവാണ്. പലപ്പോഴും, മേല്ജാ
തിസമൂഹങ്ങളുടെ സാമൂഹികവും 
രാഷ്ട്രീയവുമായ വ്യവഹാരങ്ങളെ 
പ�ൊതുവാക്കിയും കീഴാള –ന്യൂന
പക്ഷജീവിതങ്ങളെ അരികുകളിൽ 
നിര്ത്തി യും തുടരുന്ന ചരിത്രാ
ഖ്യാങ്ങള്ക്ക്  സമീപകാലത്ത് ചില 
മാറ്റങ്ങൾ ഉണ്ടായിട്ടുണ്ട്. മുസ്ലീം 
സമുദായത്തിലെ സ്ത്രീകളുടെ 
ഉന്നമനത്തിനായി പ്രവര്ത്തിടച്ച 
ഹലീമ ബീവി , നാടകപ്രവര്ത്തുക 
നിലമ്പൂർ ആയിഷ , തുടങ്ങിയ
വരുടെ ജീവചരിത്രങ്ങൾ ഇതിൽ 
പ്രത്യേകം എടുത്തുപറയേണ്ടതാ

അനന്യമായ ആ ജീവിതത്തെ 
ഗവേഷണപരമായി അടയാളപ്പെ
ടുത്താനുള്ള ശ്രമമാണ്. അതു
ക�ൊണ്ടുതന്നെ ചരിത്രത്തിലും 
സാമൂഹിക –രാഷ്ട്രീയമേഖലയി
ലും പ്രവര്ത്തി ക്കുന്ന ഗവേഷക
ര്ക്കും  സാമാന്യവായനക്കാര്ക്കും  
പുതിയ�ൊരു അനുഭവവും അറിവും 
സൃഷ്ടിക്കുന്ന ഗ്രന്ഥമായി ഇതിനെ 
രേഖപ്പെടുത്താം.

   1912 ജൂലൈ 4 നു മുളവുകാട് 
കല്ലച്ചംമുറി കുഞ്ഞന്റെയും എളങ്കു
ന്നപ്പുഴ തയ്യിതറ മാണിയുടെയും 
അഞ്ചു മക്കളില്‍ നാലാമത്തെ
യാളായി ആയിരുന്നു ദാക്ഷയാ
ണിയുടെ ജനനം. മുളവുകാടുള്ള 
വ്യത്യസ്ത സ്കൂളുകളിൽ വിദ്യാഭ്യാസം 
നേടിയതിനുശേഷം എറണാകുളം 
മഹാരാജാസ് ക�ോളേജ് , മദ്രാസ് 
സെന്റ്‌ ക്രിസ്റ്റഫെഴ്സ് ട്രെയിനിംഗ് 
ക�ോളേജ് എന്നിവടങ്ങളില്നിനന്ന് 
ബി.എ.യും എല്‍.ടി.യും പാസ്സ
യാണ് അവര്‍ പ�ൊതുരംഗത്തെ
ക്ക് പ്രവേശിച്ചത്. ദാക്ഷയാണി 
മഹാരാജാസില്‍ പഠിക്കുമ്പോൾ 
കെമസ്ട്രി ലാബില്‍ കയറ്റാതെ
യും പിന്നീട് ഉന്നതവിദ്യാഭ്യാസ
ത്തിനുള്ള അവസരം നിഷേധിച്ചും 

പട്ടികജാതി വികസന വകുപ്പിന് 
കീഴിലുള്ള വെള്ളായണി ശ്രീ. 
അയ്യങ്കാളി മെമ്മോറിയൽ ഗവ. 
മ�ോഡൽ റസിഡൻഷ്യൽ സ്പോർ
ട്സ് സ്കൂളിന് പ്ലസ്ടു പരീക്ഷയിൽ 
നൂറു ശതമാനം വിജയം.  മന്ത്രി 
കെ. രാധാകൃഷ്ണൻ വകുപ്പുമന്ത്രിയാ
യിരിക്കെ 1999ൽ ശിലാസ്ഥാപനം 

അയ്യൻകാളി എം. ആർ. എസിന് പ്ലസ് ടു 
പരീക്ഷയിൽ നൂറുശതമാനം വിജയം 

നടത്തി തുടക്കമിട്ട സ്ഥാപനമാണി
ത്. 24 വർഷങ്ങൾ പിന്നിട്ടപ്പോൾ 
ഈ എം.ആർ. എസിലെ കുട്ടികൾ 
കായിക രംഗത്തെന്നപ�ോലെ 
പഠനത്തിലും  കഴിവ് തെളിയിച്ചിരി
ക്കുകയാണ്. 

5 മുതൽ 12 വരെയുള്ള ക്ലാസുകളി
ലായി 240 കുട്ടികൾക്ക് താമസിച്ച് 

പഠിക്കാനായി മികച്ച സൗക 
ര്യങ്ങളാണ് ഇവിടെ ഒരുക്കിയിട്ടു
ള്ളത്. SSLC പരീക്ഷയിലും സ്കൂൾ 
നൂറു ശതമാനം വിജയം നേടിയി
രുന്നു. അഭിനയ എന്ന വിദ്യാർത്ഥി 
എല്ലാ വിഷയങ്ങൾക്കും  
എ പ്ലസ് നേടിയാണ് SSLC  
വിജയിച്ചത്. l

എസ്.എസ്.എല്‍.സി പരീക്ഷയില്‍ എല്ലാ വിഷയങ്ങള്‍ക്കും എ പ്ലസ് നേടിയ അയ്യങ്കാളി എം.ആര്‍.എസിലെ 
വിദ്യാര്‍ത്ഥിനി അഭിനയയ്ക്ക് മന്ത്രി കെ. രാധാകൃഷ്ണന്‍ ഉപഹാരം നല്‍കുന്നു

അവര�ോടുള്ള അയിത്തത്തിന്റെ 
വ്യത്യസ്തരൂപങ്ങൾ പ്രയ�ോഗിച്ചതാ
യി ഈ പുസ്തകം പറയുന്നുണ്ട്.  
ക�ൊച്ചി നിയമസഭയില്‍  ദളിത്‌ 
പ്രതിനിധിയായി ന�ോമിനേറ്റ് 
ചെയ്യപ്പെട്ട വി.എസ്.കൃഷ്ണന്‍ 
വൈദ്യരുടെ ഒരു ച�ോദ്യത്തിന്റെ 
മറുപടിയായാണ് ദാക്ഷയാണി 
വേലായുധൻ മദ്രാസിൽ ഉപരിപ
ഠനത്തിനുള്ള അവസരം നിഷേ
ധിച്ചതിന്റെ ചരിത്രം രേഖപ്പെടു
ത്തുന്നത്. എന്നാല്‍ ബിരുദം നേടി 
രണ്ടാഴ്ചയ്ക്കുള്ളിൽ അവർ ജ�ോലിക്ക് 
അപേക്ഷിച്ചെന്നും അതുക�ൊണ്ട് 
ജ�ോലി ക�ൊടുത്തുമേന്നുമാണ്‌ 
സര്‍ക്കാർ മറുപടി ക�ൊടുത്തത്. 
പിന്നീട് മദ്രാസിലെ ക�ോണ്ഗ്രസ് 
നേതൃത്വവും അവിടുത്തെ ദളിത്‌ 

നേതാക്കളും എതിര്ത്തി ട്ടും ക�ോ
ണ്ഗ്രസ് ഹൈക്കമാന്റ്റ് അവരെ 
ഭരണഘടനാ അസംബ്ലിയിൽ 
എത്തിക്കുകയും ചെയ്തതിന്റെ 
ചരിത്രം ഈ പുസ്തകത്തില്‍ വിശദീ
കരിക്കുന്നുണ്ട്. സ്വന്തം നിലപാടു
കളിലും ധാരണകളിലും അവ
സാനംവരെ ഉറച്ചുനിന്നുക�ൊണ്ട് 
പ�ൊരുതിയതുക�ൊണ്ട് അവരുടെ 
രാഷ്ട്രീയഭാവി ശ�ോഭനമായിരുന്നി
ല്ല. ഇത്രയേറെ മുന്നോട്ടുപ�ോയിട്ടും 
ഒരു ഇന്ഷുരറന്സ്് കമ്പനിയിലെ 
ഉദ്യോഗസ്ഥയായി ഒടുങ്ങേണ്ടി 
വന്ന ജീവിതം പറയുന്നത് മറ്റെന്താ
ണ് ? തന്റെയ�ൊപ്പം ഭരണഘടന 
അസംബ്ലിയില്‍ പ്രവര്ത്തിുച്ച മറ്റ് 
വനിതാ അംഗങ്ങൾ പില്ക്കാ ലത്ത് 
മുഖ്യമന്ത്രി , എം.പി., യു.എന്‍.

അസംബ്ലിയിലെ ക്ഷണിതാക്കള്‍ 
എന്നിവരായി മാറുന്നത് ദാക്ഷയാ
ണി വേലായുധന് കാണേണ്ടിയും 
വന്നു. 

   അപൂര്വ്വം  ചിത്രങ്ങളും നിയ
മസഭാരേഖകളും ഭരണഘടന 
അസംബ്ലിയിലെ സംവാദങ്ങളും 
ഒക്കെ ഉള്പ്പെ ട്ട ഈ പുസ്തകം 
ഗവേഷണപരമായ രചനയ്ക്ക് മികച്ച 
ഉദാഹണമാണ്. അതുക�ൊണ്ടുത
ന്നെ കീഴാള –ദളിത്‌ ചരിത്രഗവേ
ഷണത്തിനായി ജീവിതം സമര്പ്പി
കച്ച ചെറായി രാമദാസിനെ  എത്ര 
അഭിനന്ദിച്ചാലും അധികമാവില്ല. 
നമ്മുടെ കാലഘട്ടത്തിലെ ഏറ്റവും 
ധീരവും സൂക്ഷ്മവുമായ ഇടപെട
ലാണിത്.  l

2023 സെപ്റ്റംബര്‍-ഒക്ടോബര്‍ 43



2023 സെപ്റ്റംബര്‍-ഒക്ടോബര്‍44

മ�ോഡൽ റസിഡൻഷ്യൽ സ്കൂളുകളിലെ വിദ്യാർത്ഥികളെ പങ്കെടുപ്പിച്ചുക�ൊണ്ട് എറണാകുളത്ത്  
സംഘടിപ്പിച്ച മുഖാമുഖം പരിപാടി മന്ത്രി കെ രാധാകൃഷ്ണൻ ഉദ്ഘാടനം ചെയ്യുന്നു. 

മുഖാമുഖത്തില്‍ മുരളി തുമ്മാരുക്കുടി സംസാരിക്കുന്നു. പട്ടികജാതി വകുപ്പ് ഡയറക്ടര്‍ കെ. ഗ�ോപാലകൃഷ്ണന്‍,  
അഡീഷണല്‍ സെക്രട്ടറി മിനിമ�ോള്‍ വി.ജി എന്നിവര്‍ സമീപം

സംസ്ഥാനത്തെ മ�ോഡല്‍ റസിഡ
ന്‍ഷ്യല്‍ സ്‌കൂളുകളിലെ വിദ്യാ
ര്‍ത്ഥികളെ പങ്കെടുപ്പിച്ചുക�ൊണ്ട് 
പട്ടികവര്‍ഗ വികസന വകുപ്പ് 
യു.എന്‍.ഡി.പിയുടെ ദുരന്ത ലഘൂ
കരണ വിഭാഗം തലവന്‍ മുരളി 
തുമ്മാരക്കുടിയുമായി മുഖാമുഖം 
സംഘടിപ്പിച്ചു. മന്ത്രി കെ. രാധാകൃ

എം.ആര്‍.എസ്.
 വിദ്യാര്‍ത്ഥികളുമായി  

മുഖാമുഖം
ഷ്ണന്‍ ഉദ്ഘാടനം ചെയ്തു. 

ഉന്നത വിദ്യാഭ്യാസമേഖലയിലെ 
നൂതന ആശയങ്ങളെ സംബന്ധി
ച്ചും പഠനസാധ്യതകളെക്കുറിച്ചും 
മുരളി തുമ്മാരക്കുടി വിദ്യാര്‍ത്ഥിക
ള�ോട് സംസാരിച്ചു. 

പട്ടികജാതി-പട്ടികവര്‍ഗ വിഭാഗങ്ങ

ള്‍ക്ക് ഉന്നതവിദ്യാഭ്യാസ രംഗത്തെ 
പുതിയ സാധ്യതകളെക്കുറിച്ച് 
മനസ്സിലാക്കുവാനും അവര്‍ക്ക് 
പഠനത്തിലുള്ള അവസരമ�ൊരു
ക്കുവാനും സഹായകമാകുന്ന വി
ധത്തിലാണ് മുഖാമുഖം പരിപാടി 
സംഘടിപ്പിച്ചത്. l

ഉന്നതവിദ്യാഭ്യാസം

ആര�ോഗ്യം, വിദ്യാഭ്യാസം, 
ത�ൊഴില്‍ ഉള്‍പ്പടെയുള്ള 

എല്ലാ മേഖലകളിലും ആദിവാസി 
വിഭാഗത്തെ സ്വയംപര്യാപ്തത
യിലേക്ക് നയിക്കുന്നതിനായി 
പട്ടികവർഗ വികസന വകുപ്പും 
സി-ഡാക്കും സംയുക്തമായി നട
പ്പാക്കുന്ന “ഡിജിറ്റലി കണക്റ്റഡ് 

ട്രൈബല്‍ ഏരിയ” പദ്ധതിയുടെ 
ഭാഗമായി വയനാട് മാനന്തവാ
ടിയിൽ നടന്ന  ര�ോഗനിര്‍ണ്ണയ 
ക്യാമ്പ് നടത്തി. പദ്ധതിയുടെ 
ഭാഗമായി നിയമിക്കപ്പെട്ട പട്ടി
കവര്‍ഗ്ഗക്കാരായ നേഴ്‌സുമാർ, 
എഞ്ചിനീയര്‍, സപ്പോര്‍ട്ടിംഗ് 
സ്റ്റാഫ് എന്നിവര്‍ക്കുള്ള നിയമന 

“ഡിജിറ്റലി കണക്റ്റഡ് ട്രൈബല്‍ ഏരിയ” പദ്ധതിയുടെ ഭാഗമായി നിയമിക്കപ്പെട്ടവര്‍ക്കുള്ള   
ഉത്തരവ് കെ. രാധാകൃഷ്ണന്‍ കൈമാറുന്നു

ഉത്തരവും കൈമാറി. ഒ.ആര്‍. 
കേളു എംഎല്‍എ യ�ോഗത്തിൽ 
അധ്യക്ഷനായിരുന്നു. 

അട്ടപ്പാടിയിലും ഇടുക്കിയിലും 
ഈ പദ്ധതി ആരംഭിക്കുന്നതിനു
ള്ള നടപടികൾ തുടങ്ങി 
യിട്ടുണ്ട്. l

പട്ടികജാതി വികസന വകുപ്പ് തലശ്ശേരി കതിരൂരിൽ നിർമ്മിച്ച ഗവ. പ്രീമെട്രിക് ഹ�ോസ്റ്റലിന്റെ ഉദ്ഘാടനം 
നിയമസഭാ സ്പീക്കർ എ.എൻ. ഷംസീർ നിർവഹിക്കുന്നു. മന്ത്രി കെ. രാധാകൃഷ്ണന്‍ സമീപം

ഡിജിറ്റലി  
കണക്റ്റഡ്  
ട്രൈബല്‍  
ഏരിയ

ഓണാഘ�ോഷം 2023   
സമാപനത്തിന്റെ ഭാഗമായി  
തിരുവനന്തപുരത്ത് നടത്തിയ   
ഘ�ോഷയാത്രയിൽ പട്ടിക വർഗ്ഗ വികസന  
വകുപ്പിന്റെ ഫ്ലോട്ടും പട്ടികജാതി വികസന  
വകുപ്പിന്റെ ഫ്ലോട്ടും അണിനിരന്നപ്പോൾ...

1 . 	 ചന്ദ്രയാൻ 3 എന്നാണ് വിജയകരമായി 
വിക്ഷേപിച്ചത്?

2. 	 ചന്ദ്രയാൻ 3 എന്നാണ് വിജയകരമായി 
ചന്ദ്രനിൽ ഇറങ്ങിയത്?

3.  	 സസ്യങ്ങൾക്ക് ജീവനുണ്ടെന്ന് കണ്ടെ
ത്തിയ ശാസ്ത്രജ്ഞൻ?

4. 	 യൂറ�ോപ്പിൽ നവ�ോത്ഥാനം ആരംഭിച്ചത് 
എവിടെയാണ് ?

5. 	പ ി.സി കൾച്ചർ ഏത് മേഖലയുമായി 
ബന്ധപ്പെട്ടിരിക്കുന്നു ?

6. 	 ഇന്ത്യയെ കൂടാതെ ആഗസ്റ്റ് 15 സ്വാത
ന്ത്ര്യ ദിനമായ ഏഷ്യൻ രാജ്യം?

7. 	 ജൂത മതസ്ഥരുടെ വിശുദ്ധ ഗ്രന്ഥം?

8. 	ല�ോക ത്തിലെ ആദ്യത്തെ വർത്തമാന
പത്രം ഏതാണ്?

9. 	 ഇന്ത്യൻ ദേശീയ പതാക രൂപകല്പന 
ചെയ്തത് ആരാണ്?

10.	 ഇന്ത്യയുടെ തപാൽ സ്റ്റാമ്പിൽ പ്രത്യക്ഷ
പ്പെട്ട ആദ്യ മലയാളി?

11. 	 മൂന്ന് വട്ടമേശ സമ്മേളനങ്ങളിലും 
പങ്കെടുത്ത ഇന്ത്യൻ നേതാവ്?

വിജ്ഞാന ഉന്നതി
12. 	 ഇന്ത്യയിലെ ആദ്യത്തെ മെട്രോ റെയിൽ എവി

ടെയായിരുന്നു ?

13. 	 തമിഴ്നാടിന്റെ ഔദ്യോഗിക മൃഗം?

14. 	 ആറ്റത്തിലെ പ�ോസിറ്റീവ് ചാർജുള്ള കണം?

15. 	 വിമാനത്തിലെ ബ്ലാക് ബ�ോക്സിന്റെ നിറം?

16. 	 മൂന്ന് ഹൃദയമുള്ള ജീവിയേത്?

17.	 നവജാത ശിശുക്കൾ ആദ്യായി തിരിച്ചറിയുന്ന 
നിറം?

18.	ക�ോ ത്താരി കമ്മീഷൻ ഏതുമായി ബന്ധപ്പെ
ട്ടിരിക്കുന്നു?

19.	 ഇംഗ്ലീഷ് ഔദ്യോഗിക ഭാഷയായ ഇന്ത്യൻ 
സംസ്ഥാനം ?

ഉത്തരങ്ങൾ
1. ജൂലൈ 14 20203 
2. അഗസ്ത് 23 2023 
3. ജെ.സി ബ�ോസ് 

4. ഇറ്റലി 
5. മത്സ്യ കൃഷി 

6. ദക്ഷിണ ക�ൊറിയ 
7. ത�ോറ 

8. പീക്കിംഗ് 
9. പിങ്കളി വെങ്കയ്യ 

10. ശ്രീ. നാരായണ ഗുരു 
11. ഡ�ോ. ബി.ആർ അംബേദ്കർ 

12. ക�ൊൽക്കത്ത 
13. വരയാട് 

14. പ്രോട്ടോൺ 
15. ഓറഞ്ച് 
16. നീരാളി 
17. ചുവപ്പ് 

18. വിദ്യാഭ്യാസം 
19. നാഗാലാന്റ്

തയ്യാറാക്കിയത് : അനീസ ഇഖ്ബാൽ

2023 ജൂലൈ-ആഗസ്റ്റ് 47



2023 സെപ്റ്റംബര്‍-ഒക്ടോബര്‍48

സനാഥ ബീജങ്ങൾ  
ഒന്നായതിൻ ശേഷം 
അനാഥമായതെങ്ങനെ? 
ചൂടിനായ് പരതിയ  
പിഞ്ചുകരങ്ങൾ 
നെഞ്ചിൽനിന്നടർത്തിമാറ്റി
യതെങ്ങനെ? 
 
ല�ോകം തിരിയാത്ത  
കുഞ്ഞിളം കണ്ണിലെ 
മ�ൊട്ടിടും കൗതുകം  
കാണാത്തതെന്തേ? 
അമ്മയെന്നുറക്കെ  
കരയും വിളികളിൽ 
മാറിടം ചുരത്താതെ  
പ�ോയതെങ്ങിനെ ? 
 
പിച്ചയെടുത്തും ഊരു തെണ്ടിയും 
കുപ്പക്കുഴികളിൽ  
അന്നം തിരഞ്ഞോൻ 
അഴുക്കു പുരണ്ട പത്രങ്ങളിൽ 
കൈവിരലാൽ 
മ�ോഹാക്ഷരങ്ങൾ വരച്ചവൻ 
 
അനാഥൻ 
ആട്ടിയകറ്റപ്പെടുന്നവൻ 
 
വീർപ്പുമുട്ടും മ�ോഹം  
കെട്ടുപ�ൊട്ടും വഴികളിൽ 
അനാഥ ബീജത്തിൻ 
ബാക്കിപത്രം

കവിത

അമൃത രാജ് 
എം.എ ഇക്കണ�ോമിക്സ് 
ഗവ. ആർട്സ് ക�ോളേജ്, ക�ോഴിക്കോട്

അഖിൽ. എസ്. ഗവ. ഐ ടി. ഐ. എസ്. സി. ഡി.ഡി. ഹരിപ്പാട്ച�ോദ്യങ്ങൾ

ജൂനിയര്‍ ഉന്നതി

അഖില. എസ്. ഗവ. ഐ.ടി.ഐ, എസ്. സി. ഡി.ഡി ഹരിപ്പാട്

ശ്രീക്കുട്ടൻ, ഗവ. ഐ.ടി.ഐ എസ്. സി. ഡി. ഡി. ഹരിപ്പാട്

വായിക്കുക

